
Liburu honek, kaletarrarentzat ezagutzeko oso
gatxa dan errealitate batera garoaz, itsaspeko kirolean
jarduten dabenak bakarrik ikusi daikie eta.

Gure itsas-baterrak oso mundu ezezaguna ezkutatzen
dau bere hondoetan, kosmos haundiaren antza emoten
deutsen flora eta faunako askotarikotasunaz. “Bizkaiko
itsaspeko Flora eta fauna” argitalpen honek, funtsean,
unibertso hori begiratzeko leiho bat da, ia 400 orrialde-
tan zehar Bizkaiko itsaspeko habitat osotzen daben
espezierik garrantzizkoenak aurkezten dira eta.

Aurkezpena, argazki biren bidez egiten da, bata oro-
korra eta bestea zehatza (380 argazki guztira), zeintzue-
kaz batera, espezie bakoitzaren ezaugarririk garrantziz-
koenak daukozan testu laburra dagoala.

Lurralde-Azterlanetarako Bizkaiko Iraskundeak
argitaratzen dauan liburu hau, itsaspeko argazkilaritzan
zale biren lanaren emoitza eta gure itsasoko ur bizietan
hainbeste bider barrusartzearen amaiera da.

Labur esanda, bizkaitar izadiaren alde ezkutua eza-
gutzeko oso aukera ona da.

Josu Bergara Etxebarria
Bizkaiko Ahaldun Nagusia

EI presente libro nos traslada a una realidad difícil-
mente perceptible para el ciudadano de la calle, pues
conocerla solamente está al alcance de quienes practi-
can el deporte de la inmersión acuática.

Nuestro litoral esconde en sus profundidades un
mundo absolutamente desconocido con una diversidad
de flora y fauna que lo convierte en un alto cosmos.
Esta publicación, “Flora y fauna submarinas de
Bizkaia”, es, básicamente, una ventana en la que mirar
al universo, pues en sus casi 400 páginas se presentan
las principales especies que constituyen el hábitat sub-
marino de Bizkaia.

Su presentación se lleva a cabo a través de dos foto-
grafías –una general y otra a nivel detalle (380 fotogra-
fías en total)– a las que acompaña un breve texto con
las principales características de cada especie.

Este volumen, editado por el Instituto de Estudios
Territoriales de Bizkaia, es el fruto del trabajo de dos
aficionados a la fotografía submarina y la culminación
de un sinfín de inmersiones en las recias aguas de nues-
tro mar.

Es, en suma, una gran oportunidad para conocer la
parte oculta de la naturaleza vizcaína.

Josu Bergara Etxebarria
Diputado General de Bizkaia

Hilabete gutxi igaro dira "Bizkaiko itsaspeko flora
eta fauna" obraren lehenengo edizioa argitaratu zenetik
eta orain bigarren honek ikusi du argia. Lurralde
Azterlanetarako Bizkaiko Iraskundearen argitalpenen
munduan ez da sarritan gertatzen obra beraren bi argi-
taraldi ia bata bestearen jarraian egitea.

Salbuespen hori bi arrazoirengatik egin da: alde
batetik, euskarazko edizioa kaleratzeaz batera amaitu-
tzat eman da burutu gabe zegoen argitalpen-lana, obra
didaktiko eta atsegin hau geure hizkuntzaz irakurri ahal
izateko aukera emango duena.

Beste alde batetik, gaztelaniaz ere beste tirada bat
prestatu behar izan dugu eskari izugarria asetzeko.

Arrazoi bi horiengatik, poz handia ematen digu gure
itsaspeko habitata erakusten digun obra honen bidez
mundu hurbil eta ezezagun horren zabalkundea susta-
tzen lagundu ahal izateak.

Lurralde Azterlanetarako Bizkaiko Iraskundeari
argitalpenean egindako ahalegina eta egileei euren lan
bikaina eskertu ondoren -hil ostean, zoritxarrez, José
Luis García zenari-, gauza bakar bat opa diogu obra
honi: gure Izadia hobeto ezagutu nahi duten bizkaitar
guztiek sekulako harrera egin diezaiotela, merezi duen
bestekoa.

Luis Norberto Gómez Larrea
L.A.B.I.-ko Zuzendari Nagusia

Pocos meses después de la primera, ve la luz esta
segunda edición de "Flora y fauna submarinas de
Bizkaia", siendo poco frecuente dentro del mundo edito-
rial del Instituto de Estudios Territoriales de Bizkaia la
realización de dos ediciones tan seguidas en el tiempo.

Esta excepción tiene un doble fundamento: por una
parte, con la publicación de la edición en euskara, dar por
finalizada una labor editorial hasta el momento inconclu-
sa y que permitirá el acercamiento a esta didáctica y atrac-
tiva obra desde nuestra lengua originaria.

Por otro lado, ha sido necesario preparar una nueva
tirada en castellano para satisfacer las importantes necesi-
dades de demanda que la misma ha generado.

Por ambos motivos, estamos realmente satisfechos de
poder colaborar en la promoción del conocimiento de este
mundo tan cercano y tan desconocido al mismo tiempo
que nos pone en relación con nuestro hábitat submarino
más inmediato.

Tras el empeño editorial realizado por el Instituto de
Estudios Territoriales de Bizkaia, y el reconocimiento a la
labor de los autores –póstumo, lamentablemente, en el
caso de José Luis García- sólo nos queda desear la extra-
ordinaria acogida por parte de los destinatarios últimos de
la misma: los vizcaínos deseosos de un mejor conoci-
miento de nuestro medio natural.

Luis Norberto Gómez Larrea
Director General del I.E.T.B.

ElIzadia zenbat eta hobeto ezagutu, hainbat handia-
goak izango dira Izadiarenganako maitasuna eta bera
zaintzeko ardura. Eta, gure gizartean Izadiari eta ingu-
rugiroaren artapenari lotutako gaiak gero eta jakinmin
biziagoa eragiten dutenez, uste dugu honako hau beza-
lako obrak behar-beharrezkoak direla gizartearentzat
eta kulturarentzat.

Itsasoa gizaki gehienen irudimenean eremu zabal-
zabala da, ia mugarik gabekoa, era guztietako ametsak
eragiten dizkiguna. Kostaldeko itsasoa aske eta handi
begitantzen zaigu itsasertzetik. Berari begira jartzen
garenean lehorraldean dauden erreferentziak edo inte-
resguneak erabiltzen ditugu, hau da, lehorraldeko ikus-
pegitik mintzatzen gara berari buruz.

Baina itsasoan badago beste paisaje bat lehorralde-
ko ikuspuntu eta erreferentzien bitartez ezin antzeman
dezakeguna. Bertan geure burua kokatzeko erabil
ditzakegun seinaleak lausoagoak edo baliogabeak dira.
Guretzat eremu berria da, guk inoiz ikusi gabeko
mundu bat bere baitan gorderik duena. Antzina, haren
erreferentzia bakarrak abenturazale, marinel eta arran-
tzaleen lekukotasunak ziren. Euren testu eta marraz-
kietan, sarritan irudimenaren laguntzaz, paisaje horren
eta bertako biztanleen xehetasunak deskribatzen zizki-
guten, beti ere hutsune eta zehazgabetasun handiekin.
Mareak, ekaitzak eta atmosferako gertaerak ohikoak
zaizkigun azaleko itsas eremuaren aldean, beste 
paisaje berri horretan gertaera guztiak oso bestelakoak
dira.

Bada, itsas azalaren azpiko eremuan, mugaz handi-
ko alde ezezagun horretan, ikerketen emaitzei esker eta
hainbat teknologia erabilita, sekula ikusi gabeko paraje
miresgarriak aurkitu ahal izan ditugu. Itsaspeko tekno-
logiez baliaturik gizakiok gurea ez den ingurune bat
jorratu ahal izan dugu, gurea izan ez arren bizi garen
planetaren zatirik handiena hartzen duena. Izan ere
Lurra uraren planeta da, ozeano mugagabeen planeta,
eta gu aspaldi honetan hasi gara itsaso horiek apurka–
–apurka jorratzen eta ulertzen.

Jakina, jende gehienak ezin du zuzenean ezagutu
gure kostaldeko itsaspea, ez delako erraz iristen berta-
ra. Baina liburu honetako irudietan ikusi eta gozatu
ahal dituzte gure itsas hondoetako edertasunak.

Itsasoko biztanleak, handi nahiz txiki, lehorrean bizi
diren animaliekin alde handiak dituzte, baina lehorrean
bezala izaki bizidun bakoitzak bere lekua eta bere zere-
gina betetzen ditu, zeregin garrantzitsuak zalantzarik
gabe, guk horietako asko oraindik ondo ikertu gabe
eduki arren. Gure hurbileko itsasoak barruan zein 
altxor handia gordetzen duen ikasteko eta aintzat 
hartzeko prest dagoen jendeari zuzentzeko aukera
eman digute eta beraientzat egin dugu argitalpen hau,
denok ohar gaitezen itsasoan daukagun ondarea gure
ondasunik garrantzitsuenetakoa dela.

Liburu honetan Bizkaiko itsaspeko landare eta ani-
maliarik arruntenak aurkezten ditugu. Hemen bildu
ditugun espezieetariko asko irakurleak berehala ezagu-
tuko ditu denok halakoak ikusten ohituta gaudelako,
dela merkataritzan erabiltzen diren espezieak izatea-
gatik, dela itsasertzean ibiltzen garenean eta batez ere
haitzen inguruetan sarritan topatzen ditugun espezieak
izateagatik. Argazkien ondoan dauden testuak irakurri-
ta hobeto ezagutu ahal izango ditugu ohiko espezie
horiek. Liburuan dauden beste organismo batzuk 
adituentzat arruntak dira, baina jende gehienarentzat ez
dira hain ezagunak. Horien berri ere ematen dugu, gure
itsasoko flora eta faunari buruzko ezaguerak zabaltze-
ko asmoz.

Obra honetan hizkera erraza erabiltzen ahalegindu
gara, gazteenek eta zientzi hizkuntza erabiltzen ohituta
ez daudenek ere testuak argi eta garbi ulertu ahal izan
ditzaten. Beraz, edozein irakurlerentzat atseginak eta
itsaspeko munduaz zer edo zer jakin eta ezagutza hori
sakondu nahi duenarentzat ulerterrazak diren testuak
egiten saiatu gara.

Denboraz estu ibili bagara ere, uste dugu egokiro
bete dugula geure helburua eta espero dugu obra 
honetan dauden argazkiek uste hori egiaztatzea.

Gure itsasoko bizitzaren zati txiki bat baino ez
dugu ekarri obra honetara. Beste hainbat espezieren
irudiak argazkien artxiboan geratu dira hurrengo 
batean argitaratzeko zain. Izan ere, entziklopedia 
handia egin beharko genuke Bizkaiko itsaspean 
bizi diren organismo guztiak, Bizkaiko Itsasoko
ipar–ekialdean bizi diren berberak, banan-banan era-
kutsi ahal izateko.

(1)  Argazki honek dena-delako espezieaz informazio osagarria ematen digu: xehetasun adierazgarriren bat, ale
osoa (irudi nagusian xehetasuna agertzen denean horren bidez espeziea errazago ezagutzen delako), habitata, 
kideko espezieak. Arrain espezie batzuetan arra eta emea guztiz desberdinak direnez, argazki bakoitzean sexu bat
azaltzen da.

(2) Izenak direla-eta arazo bera sortzen zaigu gaztelaniaz zein euskaraz, hau da, espezie berari leku bakoitzean
izen bat jarri diotela; liburuan dauden gaztelaniazko eta euskarazko izenak Nekazaritza eta Elikadura Ministerioko
Itsas Arrantzarako Idazkaritza Nagusiak argitaratutako izen ofizialak dira. Hala ere, badira izen arruntik ez duten
organismoak, bakanak edo gutxi ezagunak direlako; esate baterako, alga gehienak eta belakiak.

(3) Hitzaurrean esan dugunez, hizkera erraza erabili dugu espezieak deskribatzeko, eta begi hutsez eta teknika
konplexuen laguntzarik gabe antzeman daitezkeen ezaugarriak baino ez ditugu deskribatu. Merkatuan badaude
horretaz arduratzen diren bestelako obra batzuk. Liburu honen helburua Bizkaiko itsasoan bizi diren animalia eta
landareen ikuspegi zabala eskaintzea da, oso-osoa ez bada ere.

Irudi nagusia, espeziea erraz 
ezagutzeko modukoa

Izen zientifikoa

(1) Espezieari buruzko informazio 
osagarria ematen duen argazkia

(2) Izena euskaraz

Izena
gaztelaniaz

(3) Testu orokorra

Argazki-oina

Orrialdearen zenbakia

Eskuinean: Arranuntziak portuan, Bizkaiko itsas herrietako ohiko irudi polita. Lekeitio.

Itsasoa baliabideen iturri emankorra da eta
berari loturik ekonomi jarduera garrantzitsue-
netako bat sortu da, arrantza, hain zuzen ere.
Arrantzak, elikagaien oinarrizko iturria izateaz
gainera, azpiproduktu sorta ugaria ematen du,
esate baterako irinak, ongarriak edo koipeak.
Biztanle asko eta askok jarduera horretan dute
ogibidea, bai arrantzan bertan eta bai untzi-
gintzan, arrantzarako tresnen fabrikazioan eta
arrantzari loturiko era guztietako industrietan
ere.

Jarraian hainbat herritan erabiltzen diren
arrantzarako tresnen glosario laburra emango
dugu:

Kirol-arrantza : Denok ondo ezagutzen
dugu kainaberaz, hariaz eta amuaz egiten den
arrantza mota hau.

Tretza: Tretza uretan murgiltzen den soka
da, luzeagoa edo laburragoa, amuak dituzten
hariak zintzilik dituena. Harrapatu nahi den
arrain motaren arabera, sakonago edo azalera-
go murgiltzen da.

Kazea: Untzi batek amuak zintzilik dituen
soka bat edo soka sorta arrastatzen du.
Amuetan amuzkia jartzen da arrainak erakar-
tzeko.

Bolanta: “Herioren sarea” esaten zaio.
Arrantzarako tresna baino gehiago esan liteke
arrainak alferrik akabatzeko tresna dela, sare-
etan harrapatzen diren arrain moten %83 ber-
tan hilik geratzen baitira.

Zorionez ba omen dago itxaropenik,
1998ko otsailaren 28an EBko herri gehienek,
Italiak eta Frantziak izan ezik, atuna harra-
patzeko jitoko sareak kentzea onetsi zuten 
eta.

Bolanta deritzon arrantza mota honetan
sareak zutik hedatzen dira eta ez dira mugi-
tzen. Tinko egon daitezen, goian flotagailuak
eta behean lasta jartzen zaizkie.

Arrastea: Arrantza sistema honetan ere
arrain mota asko alferrik hiltzen dira.

Sarea zorro antzekoa da eta untzi batek
hondotik arrastaka darama. Sareak goian
metalezko pieza batzuk ditu irekita irauteko
eta flotagailuak hondora ez joateko. Behean,
berriz, lasta jartzen zaio, eta horrela hondotik
narraz egiten du aurrera, mota guztietako orga-
nismoak birrintzen dituela.

Almadraba: Almadraba deritzon tresna
sare finkoen multzoa da. Sareok hondoraino
hedatzen dira eta batez ere espezie migratzai-
leak harrapatzeko erabiltzen dira. Sareetan
sartzen diren arrainek ganbararik ganbara egi-
ten dute aurrera, irteerarik gabeko azken gan-
baran harrapaturik geratu arte.

Traina : Bolantak bezala, trainak flotagai-
luak ditu goialdean eta lasta behealdean.
Errektangelu forman jositako sare batzuek
osatzen dute. Arrain txiki pelagikoen mordo-
ren bat (sardina, antxoa) aurkituz gero traina
bota eta tarteko uretan murgilduta uzten da.
Behin arrainak inguratuta daudenean behetik
ixten da.

Arrantza elektrikoa : Metodo berria da.
Arrainak eremu elektriko batera erakartzen
dira, elektrizitateak geldiarazi egiten ditu,
sareetara ekartzen ditu eta behin sareetan dau-
denean irensgailu indartsu batzuek untzi
barrura altxatzen dituzte. Metodo hau erabil-
tzen denetik nabarmen gehitu da harrapatzen
diren arrainen kopurua.

Eskuinean: Laidako hondartza Sukarrietatik. Bizkaiko jendea honelako lekuetara etortzen zen 
antzina-antzinatik itsaski eta arrainen bila.

Historiaurretik bertatik itsasoak eragin
handia izan du kostaldeko herrien bizitzan.
Euskal herriak Paleolito aroaz gero itsasoare-
kin izan zuen loturaren eta itsasoan egin zituen
jardueren berri badugu, nahiz eta urriak izan
lotura horien aztarnak.

Antzina hartan, baita geroago ere, janari-
bilketa zen euskaldunek itsasoarekin zuten
erlazio nagusia; izan ere, itsaskiak biltzea
zuten zeregin nagusietako bat, itsasertzeko
padura eta putzuetan arrainak harrapatzea-
rekin batera. Horren lekuko, baditugu arte–
agerpenak eta irudiak hainbat kobazulotan,
arrainen irudiak, maskorrak eta arrantzan era-
bilitako arpoien puntak. Hurrengo aldian, gre-
koen kultura zabaldu zenean, gure herriaren
eta itsasoaren artean izandako loturaz ezer
gutxi dakigu. Garai haietan ia ez zen nabiga-
tzen eta oso gutxi ziren itsasoz iparralde urru-
nera, Lurralde Ezezagunerantz abiatzen au-
sartzen ziren herriak. Gero erromatarrek mer-
kataritza ekarri zuten eta harrezkero datu ugari
jaso ziren itsasertzeko nabigazioari buruz.
Nabigazio hori beti merkatarien interesei lotu-
rik zegoen, edo mineralen garraioari. Itsasotik
baliabideak ateratzeko ere itsasoratzen ziren,
gazitzeko arrainen bila alegia, eta era horretan
gure kostaldean kolonia batzuk eratu ziren.

Geroago, baliabide gehiago behar zituztela
eta, gizakiak untziak egiten hasi ziren arran-
tzan aritzeko eta itsasotik ateratzen zituzten
gaiak garraiatu ahal izateko. Aldi horietan
zehar hainbat herri igaro ziren gure kostalde-
tik, besteak beste bikingoak, eta eurekin ideiak
trukatu genituen untzigintzari eta untzien era-
bilerari buruz. Hala aukera izan genuen 
itsasertzetik itsaso zabalera irteteko eta han 
zenbait arrantza motatan jarduteko, adibidez
balearen harrapaketan. Hain zuzen ere, 
Kantauri ertzeko herriak baleazale aitzindariak
izan ziren. Itsasoko ugaztun handi horietako
bat harrapatuz gero herri oso batek luzarorako
baliabideak atera zitzakeen. Horrela etorri
ziren lehenengo zeharkaldi handiak, nabiga-
zioari buruzko ezaguerak zabaldu eta itsasoan
bide berriak urratu zituztenak. Ameriketan
aurkitu diren aztarnak bidaia haien lekuko
dira. Ezaguera horiek guztiek denboraren 
buruan nabigarien egitate handiak ekarriko
zituzten, gaur eguneko aurkikuntza geografi-
ko eta zientifikoen epopeiari hasiera eman 
ziotenak.

Beraz, hainbat arrazoirengatik, itsasoari
zor dizkiogu harreman, aurkikuntza eta eza-
gutza asko, eta gaurko gizarteak ere ain-
tzakotzat hartu behar ditu itsasoaren emaitzak.

Itsasertzean ibilalditxo bat egiten badugu
inguruko orografiari ohartuz, kostaldeko 
itsas hondoan zein animalia eta landare aurki-
tuko ditugun igarri ahal dugu gutxi gora–
–behera. Izan ere, ez dira gauza bera olatuek 
etengabe jotzen dituzten arrokak eta portu
aldea, hondartza eta itsasadarraren bokaleko
padura.

Jarraian labur-labur aztertuko ditugu sis-
tema fitalaren lau planoak, hau da, itsasoko
ur-mailaren gainetik metro batzuetara dagoen
planotik hasi eta 150 m baino sakonago dago-
en planoa artekoak.

Itsasertzaz goragokoa: Urertzaren hur-
-hurreko zerrenda da, olatuek zipristintzen
dutena. Oso gutxitan geratzen da urpean,
ekaitza handietan bakarrik. Forma aldakorra
du; inguruaren arabera, hondartza izan daite-
ke, edo haitzak malda txiki-txikiarekin, lohia,
edo itsaslabar garaiak.

Alde honetan aurkituko ditugun organis-
moak itsasoko hezetazunaren menpe bizi dira,
esate baterako likenak (Lichuina sp.) edo itsas
kukurutxa (Ligia italica).

Itsasertzekoa: Itsasertzaz goragoko plano-
aren hurrengo itsasertzeko planoa dugu. Marea
gorako maila eta marea beherako maila bitar-
tean dago. Aurreko planoak bezala, honek ere
forma eta malda desberdin asko izan ditzake.

Eremu honetan bizi diren espezieak gai
dira uretatik kanpo aldi batez irauteko.
Adibidez, lapak (Patella sp.), karramarro 
beltza (Pachyprasus marmoratus), magurioak
(Litorina sp.). muskuiluak (Mytilus edulis),

lanpernak (Pollicipes cornucopias) eta leho-
rraldi laburrak eta eguzki beroa jasateko gauza
diren alga mota batzuk.

Isasertzaz beheragokoa: Hurrengo, jada-
nik uretan gaudela, urertzetik hasi eta iluntasu-
nagatik algak urritzen hasten diren mailara
arte beste plano bat dugu, itsasertzaz behera-
goko planoa hain zuzen. Itsasoa bare dagoene-
an lasai ibil gaitezke alde honetan oso tresna
gutxi aldean dugula: betaurrekoak, tutua eta
hegatsak.

Hemen askotariko izaki bizidunak aurki-
tuko ditugu: algak, belakiak, knidarioak,
moluskuak; hauen artean olagarroa jaun eta 
jabe (Octopus vulgaris) eta txibia (Sepia 
officinalis); krustazeoak, briozooak, ekinoder-
matuak; eta arrain pelagiko mota asko eta
asko, udaberrian eta udan kostaldera hurbil-
tzen direnak arrautzak errutera; edo arrain
bentonikoak, alegia, urte osoan hondoan eta
hondoari lotuta bizi direnak, itsaskabra bezala
(Scorpaena scrofa); makina bat blenido eta
arrain zapal, besteak beste erreboiloa (Psetta
maxima); itsas aingira (Conger conger), itsas
sugea (Muraena helena) eta abar.

Itsasertzetik hurbilekoa: Eremurik sako-
nena da, algak argi faltagatik bizitzerik 
ez duten aldea. Dena erdi ilunpean dago,
argi urdin-berde motelean. Azken plano 
honetan espezie hauek aurki ditzakegu:
otarraina (Palinurus vulgaris), abakandoa 
(Homarus gammarus), eta arrain mota ugari:
lupinak (Dicentrarchus labrax), bisiguak 
(Pagellus bogavareo), txitxarroak (Trachurus 
trachurus)…

Eskuinean: Harkaitzetan bertan hasten da itsaspeko bizitza joria. Pobeña





Mitologia

Itsasoak eta itsasoko izaki bizidunek 
antzina-antzinatik kilikatu dute jendearen iru-
dimena eta haien inguruan legendak sortu dira,
sarritan marinel eta nabigarien kontakizunetan
oinarriturik.

Legenda ezagunenetariko bat Biblian jaso-
rik dago. Jonasen istorioa kontatzen du, nola
Jonas itsasora bota zuten eta animalia erraldoi
batek, ziur asko balea handi batek, irentsi egin
zuen eta gero bere sabelean lehorrera eraman.
Ehundaka eta ehundaka urtetan antzinako jen-
deak ez zituen ezagutzen itsas hondoetan bizi
diren animaliak. Marinelen ipuinei jaramon
eginik, jendeak uste zuen itsasoetan sirenak,
munstro handiak eta beste izaki ikaragarri
asko bizi zirela eta mirariak zein ezbeharrak
egozten zizkieten alegiazko izaki haiei.
Kontuan izan behar dugu Erdi Aroan betean
sartu arte ez zirela ausartu kostaldetik urrun-
tzen eta ur handietara balearen bila irteten
lehenengo baleazaleak, Kantauriko arrantzale-
ak, hain zuzen ere.

Baina horregatik ez ditugu arbasoak ino-
zotzat hartu behar; itsasoko izakiei buruz zeki-
ten apurra, sineskeriak, legendak eta erlijio-
-sinisteak, horiek denak nahasten zituzten
aparteko gertaera ulergaitzen arrazoiak azalt-
zen saiatzeko. Artean untzi txikiak egiten
zituztenez, itsasaldi luzeak ia beti kostatik
urrundu gabe egin behar zituzten, itsaso zaba-
lera irten gabe, eta lurralde ezagunen mugeta-
raino iristen ziren. Gogoan izan behar dugu
garai hartako europarrentzat itsaso ezagunen
mugak Kanarietan eta Britainia iparraldeko
uharteetan zeudela. Iparraldeko herriekin ia
batere harremanik ez zuten; noizbehinka irte-

naldiak egiten zituzten, baina abenturak izaten
ziren espedizio zientifikoak baino areago.

Antzinako europarren Sagetan hainbat
legenda kontatzen eta deskribatzen da, adibi-
dez, nola San Brendan monjeak bere bidaia
luzean Hebrida uharteak eta Galesko lurralde-
ak kristautu ondoren Ameriketaraino heldu
zen. Monjeak eta haren lagunek itsasoan ani-
malia izugarriak topatu omen zituzten, baita
uharte miragarriak ere, orain agerian eta gero
uretan murgilduta zeudenak. Uharte miragarri
horiek ez ote ziren izango bidean gurutzatu
zitzaizkien baleen bizkarrak?

Arrantzale herri guztien kroniketan ager-
tzen zaizkigu itsasoko munstroei buruzko kon-
takizunak. Gaur egun ipuin horien ordez azal-
pen egiazkoagoak emango genituzke. Dena
dela, eta azken aldian egin diren aurrerapen
guztiak gora-behera, itsas hondo sakon-
-sakonetan egiten ari diren ikerketei esker
jakin ahal ditugu gauza berriak hondo ilun
horietan bizi diren izakiei buruz. Ikertzaileek
etenik gabe deskribatzen dituzte espezie orain
arte ezezagunak, esate baterako, argidun arrain
abisalak, galdutzat ematen ziren animaliak,
fosiletatik baino ezagutzen ez zirenak. Edota
zelakantoak, eta bai 1.000 metro baino sako-
nago bizi diren txibia handi horiek ere, katxa-
loteen ohiko janaria, Jules Vernek bere nobela
famatuetan deskribatu zituen animalien antze-
koak eta gure arbasoek taberna zuloetako
berriketaldietan kontatzen zituzten ipuinak
neurri batean sendotzen eta baiezten dituzte-
nak. Uste dugu itsasoak aurrerantzean ere
ipuin eta abenturen eragile izaten segituko
duela, gizakiok ametsen beharra dugu eta.

Eskuinean: Jonas, balea barrutik irteten. XV. mendeko irudia.





Naturguneak

Jende askok ez daki itsasoetako biziaren
%90 plataforma kontinentaletan dagoela,
200 m-tik beherako sakonera duten eremuetan.

Arrain gehienak urtez urte hurbiltzen dira
itsasertz eta ibai-ahoetara euren ugalketa-
-zikloa osatu eta arrautzak errutera. Hau da, ur
kutsatuenetara datoz ugaltzera. Izan ere, kos-
taldeko uretara isurtzen dira araztu gabeko ur
beltzak, gai kimiko toxikoak, pH (hidrogeno-
potentziala) aldarazten duen euri azidoa,
industrien hondakinak, metal astunak, pestizi-
dak, petrolioa... Eta kutsadura horren erruz
urtero milioika arrain ugaldu ezinik geratzen
dira.

Badakigu oxigenoa dela Lurreko bizian
eragin handiena duen faktorea. Itsasoak oxige-
noa atmosferatik jasotzen du, atmosferarekin
duen trukean, eta itsasoko landareetatik
(algak), berauek oxigenoa botatzen baitute.
Litro bat ur gezak, 0 ºC-ko tenperatura duene-
an, 10,29 ml oxigeno izan dezake, eta itsasoko
urak 8 ml bakarrik. Ur gezak 30 ºC-ko ten-
peratura duenean oxigeno kontzentrazio txi-
kiagoa izan dezake, 5,6 ml-koa, eta itsasoko
urak, berriz, 4,5 ml-koa. Oxigeno hori landare
eta animaliek erabiltzen dute arnasketan, eta
bai materia hilaren deskonposizioa eragiten
duten bakterioek ere. Baina bakterioak gehiegi
ugaltzen direnean oxigeno gehiegi kontsumi-
tzen dute eta ez diete algei hazten uzten, ezta
arrainei arnasa hartzen ere. Horrela aldaketa
larria gertatzen da oreka ekologikoan.

Kutsadura ez da itsasoak jasan behar duen
eraso bakarra. Arrantzarako metodo gogorrek
ere kalte egiten diote, zeren, urtean milioika
tona arrain harrapatzen bada, erdia arrain-irina
egiteko erabiltzen baita eta beste erditik zati
handi bat itsasora atzera botatzen diren arrain
hilak baitira. Urpeko arrantza ere kostaldean
kaltegarria da (batzuen iritzian ez hainbeste-
raino). Berdin harrapatzen dira arrak zein
emeak, kontuan hartu gabe ugaltze sasoia den
edo arraina handia edo txikia den. Eta “kirol”
horren txapelketaren bat egiten den lekuan ez
da luzaroan ezer bizidunik aurkituko (azterlan
oso zehatzak egin dira arazo horri buruz).

Horregatik guztiagatik, natur erreserbak
benetan beharrezkoak dira Lurreko edozein
tokitan.

Euskal Autonomia Erkidegoan Urdaibai
biosfera-erreserba baino ez dugu, UNESCOk
1984. urtean hala izendatuta. Bizkaiko lurral-
dean dago eta muga hauek ditu; iparraldean
Matxitxako lurmuturra, Arboliz punta eta
Izaro uhartea; hegoaldean Oitz eta Autzagana
mendi hegalak; ekialdean Nabarniz eta Ereño
herriak; eta mendebaldean Bizkargi, Sollube
eta Garbola.

Aspalditxo egindako proiektu egoki baten
bidez Urdaibai erreserba Matxitxako muturre-
tik Bakioko badiaraino hedatu nahi dute itsa-
sertzetik, barrualdean ere zati txiki bat hartuz.
Proiektu berri hori laster gauzaturik ikusi nahi
genuke.

Eskuinean: Obra honen bidez, beste gauza batzuen artean, gure kostaldeko izaki bizidunen
oparotasuna erakutsi nahi dugu, eurak ere zaindu egin behar ditugula ohar gaitezen. 

Bakioko badia Gaztelugatxetik.





Algak



Algak



Ulva sp.

Klasea: Klorofizeoak
Ordena: Ulbaleak
Familia: Ulbazeoak

Deskripzioa: Mintz itxurako espeziea, berde
argiaren eta berde ilunaren arteko kolorea due-
na, gardena, zerra antzeko ertza duena. “Ulva”
generoak morfologian berdintsuak diren hain-
bat espezie biltzen ditu. Ulva psudocurrata eta
Ulva rigida dira ugarienak Bizkaiko itsaser-
tzean. Izen arruntaz itsas letxuga deitzen zaie
eta Europako eta ekialdeko zenbait herritan
jan egiten dituzte (Ulva lactuta).
Habitata: Hondo harritsuen gainean bizi da,

gehienez 10 metro sakon diren hondoetan;
udaberrian eta udan erruz ugaltzen da, marear-
teko aldea baino beherago, eta inoiz kolore
berde biziko geruza zabal-zabalak osatzen
ditu. Taimaina espeziearen arabera aldatzen
da: 40 cm luze eta 10-40 cm zabal edo are
handiagoak izan daitezke.
Datu orokorrak : Ulva generokoak alga ber-
deak edo klorofizeoak dira, alga motarik uga-
riena; berdin aurkitzen dira ur gezatan (4.600
espezietik gora) zein itsasoan (500en bat espe-
zie). Tamaina askotakoak dira, badira alga
zelulabakarrak eta hari nahikoa luzez osatuta-
ko alga handiak.

Eskuinean: Ulva generoko algak disko itsaskor txiki baten bidez finkatzen dira substratuan.

Goian: Hauskor itxura dute baina nahikoa gogorrak dira. Giza elikadurarako, nekazaritzarako eta 
abeltzaintzarako erabiltzen dira. Harribolak, 5 m.





Codium decorticatum

Klasea: Klorofizeoak
Ordena: Kodialeak
Familia: Kodiazeoak

Deskripzioa: Alga hauek mordoka hazten 
dira, multzo handiago edo txikiagoak osatuz.
Multzook ebakidura biribileko talo adarkatuak
dira, sokaren itxurakoak, eta belakiaren antze-
ko ukitu biguna dute. Berde ilunak dira; 130
cm luze izan arte hazi daitezke, baina gure kos-
taldekoak normalean 40 cm-koak izaten dira.

Habitata: Urte osoan aurkitzen dira sakonera
txikiko uretan, harrizko eta lokatzezko subs-
tratuen gainean. 
Datu orokorrak : Alga berdeak hainbat 
eratara ugaltzen dira, ugalketa sexualaz 
edo asexualaz; badira gemazio txandakatuen
bidez ugaltzen diren espezieak. (Gemazioa
ugaltze eta zatiketa prozesu sexuala da; 
algak ernamuinak sortzen ditu eta hauek 
alga sortzailetik banandu eta garatu egiten
dira).

Eskuinean: Alga mota hau erraz ezagutzen da bere koloreagatik eta soka itxuragatik.

Goian: Adarren xehetasuna. Harribolak, 5 m.





Dictyota dichotoma

Klasea: Feofizeoak
Ordena: Diktiotaleak
Familia: Dikteotazeoak

Deskripzioa: Taloek oliba kolo-
re horiska dute, zintaren itxura,
eta dikotomietan banatu ohi dira
(adar bakoitza bitan banatzen
da).
Habitata: Espezie hau arrunta
da marearteko eta mareez behe-
ragoko aldeetan, harrizko subs-
tratuen gainean edo beste alga
batzuen gainean. Olatuen inda-
rra hainbat gradutan jasaten du.
Datu orokorrak : Algak zelula-
-errenkadez osatuta daude. Oso
egitura xumea dute organismo

zelulanitzak direla onartu ahal
izateko; horregatik gaur egun
algak ez dira sartzen Landare
Erreinuan, Protistoen Erreinuan
baino. Protisto batzuk organis-
mo zelulabakarrak dira eta beste
batzuk zelula berdintsuen mul-
tzoak dira.
Organismo horiek ez dute bene-
tako ehunik garatzen eta beraien
egiturari “talo” deitzen zaio.
Taloak ez du orririk, ez sustrairik
ez zurtoinik. Lehorreko landare-
entzat euspen-organo horiek
beharrezkoak dira, baina algek
ez dute horien beharrik; alga
gehienak uretan bizi dira eta ura
euskarri ona da.

Eskuinean: Hazkunde aldian kolore urdin argia edo urdin iluna dute eta
horretan bereizten dira beste diktiotale batzuetatik.

Goian: Alga helduek espeziearen bereizgarri den oliba kolore horiska
hartzen dute. Matxitxako, 12 m.





Padina pavonia

Klasea: Feofizeoak
Ordena: Diktiotaleak
Familia: Diktiotazeoak

Deskripzioa: Haizemaile biribilaren antzekoa
da; bere kolore argiak eta ile ilunez osatutako
zerrenda zentrukideek nahastezina egiten 
dute.

Habitata: Hondarguneak dituzten harrizko
substratuetan aurkitzen da beti, bai marearteko
zerrendan (batez ere putzuetan) eta bai sako-
nera txikiko uretan eta olatu handirik gabeko
ertzetan ere. 
Datu orokorrak : Ile-zerrenda zentrukideen
artean ugalketa-organoak ditu. Udan ugaltzen
da.

Eskuinean: Multzoka agertu ohi da, estoloi batetik hainbat ale sortzen direnean.

Goian: Multzo txiki solteak. Harribolak, 3 m.





Cystoseira tamariscifolia

Klasea: Feofizeoak
Ordena: Fukaleak
Familia: Zistoseirazeoak

Deskripzioa: Alga abartsua eta lakar itxura-
koa. Flotagailu txikiak ditu. Alga gazteek ure-
tan daudenean urdin turkesa kolore irisatua

dute. Gehienez 60 cm luze izan daiteke.
Habitata: Hondo harritsuetan bizi da, mareen
arteko mailatik hasi eta itsasertzaz beheragoko
aldera bitartean.
Datu orokorrak : Badute klorofila, eta beraz
gai dira materia ez-organikoetatik elikagaiak
sintetizatzeko.

Eskuinean: Alga hau berez urdina da, baina uretatik ateratzen dugunean kolorea aldatu egiten zaio.

Goian: Milimetro gutxiko arantza bigunak ditu eta horiexek ematen diote lakar itxura. Adar puntetan
puxikatxoak ditu; hauen muturretan daude ugalketa-gorputzak. Elantxobe, 12 m.





Cystoseira baccata

Klasea: Feofizeoak
Ordena: Fukaleak
Familia: Zistoseirazeoak

Deskripzioa: Zuhaitz antzeko talo arre-
horiska. Ardatz nagusi zilindrikoa du eta enbor
horretatik adar asko irteten zaizkio. Adarretan
tartekaturik dituen aire-xixku txikiek uretan
tente egoten laguntzen diote. Gehienez 1 m
luze izan daiteke.
Habitata: Itsasertzaz beheragoko hondo harriz-
koak edo gogorrak. Oso ugaria da Bizkaiko
kostaldean; inoiz itsaspeko larre zabalak osa-

tzen ditu. Marearteko beheko aldean ere bizi da.
Datu orokorrak : Feofizeoak edo alga arreak,
ia denak itsasoan bizi dira eta formaz eta
tamainaz askotarikoak dira. Batzuek luzeran
80 metro baino gehiago dituzte. Klorofila ber-
deaz gainera, pigmentu arrea ere badute.
Pigmentu horrek beste pigmentu batzuekin
nahasturik kolore desberdin asko ematen diz-
kie feofizeoei: arrea, oliba berdea, arre iluna
eta abar.
Espezieak 900dik gora dira. Batzuk beti daude
urpean, beste batzuk marearteko aldean bizi
dira eta itsasbeheran agerian geratzen dira.

Eskuinean: Cistoseira generokoak dira luzaroen bizi diren algak; espezie batzuek 20 urte irauten dute.

Goian: Urte osoan dirauen espeziea da; atsedenaldian (udazkenean eta neguan) adarrak berritzen 
zaizkio.  Harribolak, 14 m.





Laminaria ochroleuca

Klasea: Feofizeoak
Ordena: Laminarialeak
Familia: Laminariazeoak

Deskripzioa: Orri handi bat eta honen azpian
oin zilindrikoa. Atzapar antzeko luzakin zilin-
drikoen bidez finkatzen da substratuan. Kolore
arre argia du.

Habitata: Gehienetan mareez beheragoko
aldean aurkitzen da. Espezie hau eta antzeko
beste batzuk urri samarrak dira Bizkaiko 
kostaldean, ur hotzagoetan hobeto bizi dire-
lako.
Datu orokorrak : Urte osoan dirau. Orriak
zintetan banaturik daude. Oina batzuetan
horiska da.

42

Eskuinean: Honako laminaria hau eta beste genero batzuetakoak sakonera txikiko aldeetan daude beti
eta erraz ikusi ahal ditugu ekipo arina, betaurrekoak eta tutua erabilita. 

Goian: Substratuari oratzen dion oina espeziaren berezitasuna da. Kobaron, 13 m.





Chondria coerulescens

Klasea: Errodofizeoak
Ordena: Zeramialeak
Familia: Errodomelazeoak

Deskripzioa: Taloa zilindrikoa da eta kolore
urdinska irisatua du. 

Alga honek substratua estaltzen du belarraren
antzera. 
Adarrak estuagoak dira oinaldean.
Habitata: Marearteko aldean bizi da, hondar-
guneak dituzten habitatetan.
Datu orokorrak : Udan ugaltzen da.

Eskuinean: Alga honen substratuek, harrizkoak izan arren, normalean hondar-ekarpenak dituzte.

Goian: C. coerulescens-ez jantzitako hondoa. Matxitxako lurmuturra, 16 m.





Gelidium sesquipedale

Klasea: Errodofizeoak
Ordena: Gelidialeak
Familia: Gelidiazeoak

Deskripzioa: Taloak gorri ilunak dira eta
zurrun eta sendo itxura dute. Ardatzen diame-
troa 2 mm ingurukoa da eta luzera 30 cm 
artekoa.
Habitata: Beharbada hauxe da gure itsasertze-
ko espezie nagusia eta ekonomiarako garrant-
zirik handiena duena, industrian ekoizkin asko

egiteko erabiltzen baita, agar deritzon gai eza-
guna tartean. Alga hau oso gogorra da, ondo
bizi da olatu handiak dauden aldeetan eta
itsaspeko eremu zabaletan hedatzen da. 
Datu orokorrak : Errodofizeoek edo alga
gorriek pigmentu mota bi dituzte: fikoeritrina
izeneko pigmentu gorria, eta zenbait es-
pezietan fikozianina pigmentu urdinska.
Pigmentuok klorofilarekin nahasten dira eta
algari kolore gorria edo purpura-morea ematen
diote.

Eskuinean: Adarren xehetasuna.

Goian: Sarritan aurkitzen da ur meheko tokietan, harrizko gune handiak estaltzen dituela. Kobaron, 6m.





Peyssomelia sp.

Klasea: Errodofizeoak
Ordena: Gigartinaleak
Familia: Peisoneliazeoak

Deskripzioa: Haizemaile itxurako alga sar-
korrak dira. Ertz lobulatuko orri etzanez osatu-
ta daude eta hauek bata bestearen gainean haz-
ten dira. Kolorea espezie batetik bestera alda-
tzen da: arre gorriska, gorri urdinska, baita ho-
ria ere.

Habitata: Hondo harritsuak, gehienez 100 m.
Datu orokorrak : Alga gorriek eguzkiaren
argi-espektroko izpi urdin eta moreen energia
erabiltzen dute, horiexek baitira ur sakoneta-
raino sartzen diren izpiak. Gaitasun horri
esker, alga gorriak ur azalean nahiz 60 m sako-
nean bizi daitezke.
Gizakiak elikagaiak edo sendagaiak egiteko
erabiltzen dituen alga guztietatik alga gorriak
dira garrantzitsuenak.

Eskuinean: Genero honek hamabost espezie biltzen ditu; denek itxura berdintsua dute.

Goian: Orri baten xehetasuna. Izaro uhartea, 20 m.





Corallina elongata

Klasea: Errodofizeoak
Ordena: Koralinaleak
Familia: Koralinazeoak

Deskripzioa: Alga kareduna. Ardatz adarka-
tuez osatuta dago. Ardatz horiek oinetik berta-
tik artikulaturik eta kaltzifikaturik daude eta
horregatik alga honek gandor itxura du. Gris

moreska da eta gehienez 8 cm luze izan daiteke.
Habitata: Marearteko aldean ugari hazten da,
putzuetako harrizko substratua guztiz estaltze-
raino.
Datu orokorrak : Espezie bizikorra. Batez ere
olatuek gogor jotzen duten aldeetan aurkitzen
da. Itsasbeheran uretatik kanpo irauteko gaita-
suna du.

Eskuinean: Bizkaiko itsasoan hain ugaria den alga honen egitura ederto ikus dezakegu 
hurbilketa-argazki honetan.

Goian: C. elongata itsasbeherako putzu batean. Kobaron.





Lithophyllum tortuosum

Klasea: Errodofizeoak
Ordena: Koralinaleak
Familia: Koralinazeoak

Deskripzioa: Alga kareduna. Harri gainetan
geruzak osatuz hazten da, arantza edo orri 
antzeko irtenune txiki askorekin. Gris horiska
edo gris moreska da.

Habitata: Urautsi edo arroketan bizi da.
Datu orokorrak : Alga karedunek kaltzio 
karbonatoa jariatzen dute, kaltzita edo 
aragonito kristalak hain zuzen ere, eta kristal
hauek zelulen hormen gainean edo azpian 
jalkitzen dira. Horregatik zenbait espeziek,
L. tortuosum tartean, harrizkoak ematen 
dute.

Eskuinean: Alga honek urte osoan dirau eta nahikoa erraz aurki dezakegu Bizkaiko itsasertzean.

Goian: “Zarakarra” harri gainean, eta habitatean auzokide dituen balanoak eta lapak. Kobaron.





Mesophyllum lichenoides - Pseudolithophyllum expansum

Klasea: Errodofizeoak
Ordena: Koralinaleak
Familia: Koralinazeoak

Deskripzioa: M. lichenoides: alga kareduna
eta sarkorra; orri mehe etzanez osatuta dago,
orriak larrosa edo larrosa-moreska kolorekoak
dira gainetik eta zuriskak azpitik, eta 
ertzak zuriak dira. 
Neurriak: talo bakoitzak 5 eta 10 cm arteko

diametroa du, baina zenbait m2-ko gunea estal
dezake. 
P. expansum: alga kaltzifikatua, haizemaile
antzeko orri zabalak ditu. Kolorea larrosa eta
moreska bitartekoa da.
Habitata: Hondo harritsuetan bizi dira, bata
gehienez 35 m sakon eta bestea gehienez 
60 m sakon.
Datu orokorrak : Koral-harriak osatzen dituz-
ten organismoetarikoak dira.

Eskuinean: M. lichenoides urte osoan aurki daiteke. Harribolak, 16 m.

Goian: P. expansum, aurreko espeziea bezala, urte osoan aurki daiteke. Lekeitio, 18 m.





Poriferoak





Tethya aurantion

Klasea: Demospongioak
Ordena: Hadromeridoak
Familia: Tetidoak

Deskripzioa: Globo itxurakoa, ia erabat esfe-
rikoa, oso porotsua eta kolorez horiska.
Diametroa 5 cm ingurukoa da.
Habitata: Hondo harritsuetan bizi da, sarritan
zulo txikietan babesturik.
Biologia: Belakiak zorro itxurako animaliak
dira. Oinetik finkatzen dira substratuan eta
gorputza poroz josita dute. Ura poroetatik sar-

tzen zaie eta oskulu izeneko zulo handiago
batetik botatzen dute. Horrela, belakiek ira-
gazketaren bidez hartzen dituzte elikagaiak eta
oxigenoa.
Ugalketa sexualaz eta asexualaz ugaltzen 
dira. Ugalketa sexualean obuluak eta es-
permatozooak ingurura isurtzen dituzte. 
Ugalketa asexualean amaren gorputzean
gemak sortzen dira eta hazita daudenean 
amarengandik banandu eta substratuan fin-
katzen dira. Ugalketa mota horri “gemazioa”
deritzo.

Eskuinean: Oskulua dagoen aldearen xehetasuna.

Goian: Belaki hau erraz ezagutzen da, forma berezi eta ikusgarria duelako. Kobaron, 10 m.





Axinella poliploides

Klasea: Demospongioak
Ordena: Monoaxonoak
Familia: Axinelidoak

Deskripzioa: Zuhaitz itxurako belakia. Enbor
nagusitik zenbait adar irteten zaizkio. Kolore
horia edo laranja. 40 eta 60 cm arteko luzera
izan dezake.
Habitata: Hondo harritsuetan bizi da, 10 m

eta 100 m bitarteko sakonera duten leku ilu-
netan.
Biologia: Belakiek barruko eskeletoa dute.
Eskeletoaren osaera espezie batetik bestera
aldatzen da. Silizezkoa, karekizkoa edo espon-
gina izeneko substantzia organikoaz osatua
izan daiteke.
A. poliploides-ek silizezko espikulak ditu, eta
esponginazko eskeleto korneoa.

Eskuinean: Belaki familia koloretsu honek sakoneko ilunpeak argitzen ditu.

Goian: “Adar” muturren xehetasuna. Harribolak, 16 m.





Cliona viridis

Klasea: Demospongioak
Ordena: Hadromeridoak
Familia: Klionidoak

Deskripzioa: Zorro antzekoak dira, arre–
–berdeska kolorekoak, eta harrian erroturik
bizi dira bata bestetik hurbil.
Habitata: Hondo harritsuak.

Biologia: Belaki honek kareharria zulatu 
egiten du; behin zuloak egindakoan erruz
ugaltzen da. Belaki multzoak bizirik dauden
bitartean beste organismo batzuentzat kalte-
garriak izan daitezke, batez ere moluskuentzat.
Belaki hilen multzoak, ostera, itsas zizare 
eta krustazeoen ekosistema txikiak bihurtzen
dira.

Eskuinean: Hurretik hobeto ikus daiteke espezie honen zaku-itxura berezia.

Goian: C. viridis-ez josita dagoen arroka zatia. Akatx uhartea, 12 m.





Cliona amarilla viridis

Klasea: Demospongioak
Ordena: Hadromeridoak
Familia: Klionidoak

Deskripzioa: Zein substraturen gainean 
hazten den, halako itxura hartzen du; kolore

hori bizia du, eta oskuluak estu-estu kokatuta
daude. 
Habitata: Hondo harritsuak.
Biologia: Itsasoko ura iragaziz lortzen ditu eli-
kagaiak eta oxigenoa. Karbono dioxidoa eta
hondakinak botatzen ditu.

Eskuinean: Cliona taldeak hainbat belaki mota biltzen ditu. Batzuk sarkorrak dira, eta besteak, 
berau barne, mordoka hazten dira. 

Goian: Sarritan belaki hau leku argitsuetan aurkitzen da. Ogoño lurmuturra, 8 m.





Pachymatisma johnstonia

Klasea: Demospongioak
Ordena: Astroforidoak
Familia: Godidoak

Deskripzioa: Belaki trinkoa. Giltzurrin forma

duten kuxin mamitsu handiak eratzen ditu ba-
tzuetan. Azalean oskulu txiki asko ditu multzoka
kokaturik. Biguna da eta arre-gris kolore iluna du.
Habitata: Hondo harritsuak.
Biologia: Planktonez elikatzen da.

Eskuinean: Belaki mota hau ugarienetakoa da gure itsasertzeko hondoetan. Argazki honetan oskuluak
dituen azal zati bat ikus dezakegu.

Goian: Belaki oso bat horma bertikal batean. Matxitxako, 18 m.





Ciocalypta penicillus

Klasea: Demospongioak
Ordena: Halikondrinoak
Familia: Halikondridoak

Deskripzioa: Belaki bitxi honen itxurak espa-

rragoa gogorarazten du. Kolorearen intentsitatea
aldakorra da, hori motela eta grisaska bitartekoa.
Habitata: Hondo harritsuak.
Biologia: Ezer gutxi dakigu espezie honen
biologiaz.

68

Eskuinean: C. penicillus belakia alga txikiz estalitako harri gainetan ugaltzen da, gune txikiago 
edo handiagoak hartuz.

Goian: Hurbiletik hobeto antzematen zaio egiturari. Harribolak, 18 m.





Hymeniacidon sanguinea

Klasea: Demospongioak
Ordena: Halikondridoak
Familia: Himeniazidonidoak

Deskripzioa: Belaki sarkor gorria. Forma 

desberdin asko har ditzake, substratuaren 
arabera. Azala leuna edo papiladuna izan dai-
teke.  
Habitata: Hondo harritsuak.
Biologia: Ez dago ondo aztertuta.

Eskuinean: Belakiak, sarritan, euren habitatean beste hainbat espezierekin batera bizi dira.

Goian: Oskuluen xehetasuna. Matxitxako, 18 m.





Leucosolenia complicata

Klasea: Kalkareoak
Ordena: Leukosolenidoak
Familia: Leukosolenidoak

Deskripzioa: Arrautza formako belakia; 

tu tu  mehe zur i ska  askok  osa tzen  
dute. 
Batezbesteko diametroa: 8 cm.
Habitata: Hondo harritsuak.
Biologia: Planktonez elikatzen da.

Eskuinean: Belakia osatzen duten tutuen xehetasuna.

Goian: Belaki osoa, Harribolak, 12 m.





Knidarioak





Aglaophenia sp.

Lumak Plumas

Klasea: Hidrozooak
Ordena: Hidroideoak
Familia: Plumularidoak

Deskripzioa: Polipoen koloniak dira, luma
antzekoak. Adarkaturik daude eta simetria
erradiala dute. Polipoak adarretan daude bata
bestearen ondoan, geruza korneoa osatzen
dutela, eta ukitzen zaienean geruza horren
barruan ezkutatzen dira. Luzera: 10 cm.
Habitata: Harrizko horma eta hondoetan.
Gehienez 50 m sakon.

Biologia: Karniboroak dira eta planktonetik
elikatzen dira, euren tentakuluetan mikroorga-
niskoak harrapatuz. Tentakulu erregarriak
dituzte.
Kolonian hasten da ugalketa, ugal-organoak
sortzen direnean. Organook, behin heldurik
daudenean, sexudun organismoak sortzen
dituzte, hauek ugalketa sexualari ekiten diote
eta euren gametoek bat egiten dutenean larba
planktonikoa sortzen da. Larba hori hondoan
finkatzen da eta horrela beste kolonia bat
garatzen da.

Eskuinean: Hidrozooaren xehetasuna. Adarrak garbi bereizten dira.

Goian: Aglaophenia sp. hidrozooen kolonia. Landare itxura dute baina animaliak dira.
Matxitxako mutur parean 20 m sakon egindako argazkiak.





Lophogorgia lusitanica

Gorgonia Gorgonia

Klasea: Antozooak
Ordena: Gorgonarioak
Familia: Plexauridoak

Deskripzioa: Polipoen koloniak dira, plano
bakarrean adarkatuak eta laranja kolorekoak.
Itsas korronteek alboz jotzeko moduan koka-
tzen dira. Polipoak dauden adarrak malguak
dira eta ez dute karekizko benetako eskeletorik.
40 eta 50 cm bitarteko luzera izan dezake.

Habitata: Harri eta substratu gogorren gaine-
an bizi da, baita substratu artifizialetan ere,
adibidez, zementu blokeetan edo portuetako
dikeen hormetan. Gehienez 150 m sakon diren
tokietan bizi daiteke.
Biologia: Arrautzen bidez ugaltzen da.
Arrautzetatik larba planktonikoak irteten dira.
Polipoek harrapatzen duten planktonaz elika-
tzen da. Janari ugari lor dezake, abaniko forma
duenez inguru zabala jorratu ahal duelako.

Eskuinean: Urpekariek ondo ezagutzen dute gorgonia hau, Bizkaiko itsasoko hondoetan eremu handiak
estaltzen ditu eta.

Goian: Polipoen xehetasuna. Izaro uhartea, 20 m. 





Eunicella verrucosa 

Gorgonia zuria Gorgonia blanca

Klasea: Antozooak
Ordena: Gorgonarioak
Familia: Plexauridoak

Deskripzioa: Aurrean deskribatu dugun espe-
ziea bezala hau ere koral korneoa da eta plano
bakarrean adarkatzen diren kolonietan bizi da.

Zuria da eta koloniek zuhaitz itxura dute. 
50 eta 60 cm bitarteko luzera izan dezake.
Habitata: Harri eta substratu gogorren gaine-
an. Gehienez 150 m sakon.
Biologia: Ekainean eta uztailean ugaltzen da
arrautzen bitartez. Arrautzetatik larba plankto-
nikoak irteten dira. Planktonez elikatzen da.

Eskuinean: E. verrucosa-ren kolonia.

Goian: Polipoen xehetasuna. Izaro uhartea, 20 m.





Anemonia sulcata

Itsas anemona arrunta Anémona de mar

Klasea: Antozooak
Ordena: Aktinarioak
Familia: Aktinidoak

Deskripzioa: Oinean disko mamitsua du eta
beronen bidez finkatzen da substratuan. Dis-
koa tentakuluen azpian ezkutaturik dago sarri-
tan. Kolorea berde, arre eta gris artekoa izan
daiteke, eta tentakuluen muturretan larrosa
edo morea. Ahoa tentakuluen erdian dago. 
Habitata : Hondo harritsuetan bizi da.
Batzuetan tentakuluek erabat estaltzen 
dute hondoa eta olatuek eraginik batera 
eta bestera mugitzen dira. Itsasbeheraren
maila eta 20 m sakon artean bizi daiteke. 

20-30 cm bitarteko diametroa du.
Biologia: Krustazeo txikiz, ornogabez eta
arrainez elikatzen da. Tentakuluetan harrapatu
eta gero ahora eramaten ditu.
Maiatza eta uztaila bitartean ugaltzen da. Sexu
banatuak ditu baina sexurik gabe ere ugal dai-
teke, zatiketaren bidez (bereizketa).
Zelula erregarri ugariz hornituta dago. Zelula
horiek ezten mikroskopikoen bidez pozoia
sartzen diote eurak ukitzen dituen edozeri.
Azalean horrelako ezten bat sartuz gero erre-
sumina sentitzen da, asuna ikutu ostean bezala
baina askoz luzaroago. Batzuetan zauri sa-
konak egiten dituzte, oso astiro orbaintzen 
direnak.

Eskuinean: Animali hauen kolore ikusgarriak agertzen dituen xehetasuna. Harribolak, 8 m sakon.

Goian: Anemona mota hau oso ugaria da gure kostaldean. Ur barruan topa dezakegu, edo agerian,
itsasbehera denean. Ondarroa.





Parazoanthus axinellae

Anemona sarkor horia Anémona incrustante amarilla

Klasea: Antozooak
Ordena: Zoantarioak
Familia: Parazoantidoak

Deskripzioa: Polipo txikiak, hori bizi edo
laranja kolorekoak. Kolonietan estu-estu pila-
turik bizi dira. Polipo bakoitza oin sarkor batez
finkatzen da harrian. Hanka erretraktil bana
dute, honen muturrean zilioen koroa eta zilio-
en erdian ahoa. Hankak 5 mm-ko diametroa du
eta 10 mm-ko luzera. Koroak 24-36 zilio ditu.
Habitata: Hondo harritsuetan edo substratu

gogorretan bizi da; substratuok beste organis-
mo batzuk izan daitezke (belakiak, gorgo-
niak). Sarritan aurkitzen da inguru ilunetan.
Berdin bizi daiteke 1 m sakon nahiz 100dik
gora metro sakon diren tokietan.
Biologia: Haitzuloetako sarreretan egon ohi
da, beti ere korrontea dagoen tokietan; horrela
janari gehiago harrapatzen du.
Planktonez elikatzen da. Kolonietan polipo
emeak eta arrak daude; ugalketa sexualaren
bidez ugaltzen dira. Martxoan ipintzen dituzte
arrautzak.  

Eskuinean: P. axinellae-k zenbaitetan harrizko hormak osorik estaltzen ditu eta ikusleari oso irudi polita
eskaintzen dio.

Goian: Polipo gutxi batzuen xehetasuna. Zierbena, 15 m.





Epizoanthus couchi

Klasea: Antozooak
Ordena: Zoantarioak
Familia: Parazoantidoak

Deskripzioa: Kolonietan estu-estu metaturik
bizi diren polipo zuri-grisaskak; oin sarkorren
bitartez finkatzen dira harrian. Hanka erre-
traktil bana dute, honen muturrean zilioen
koroa eta zilioen erdian ahoa. Koroak 

24-36 tentakulu ditu.
Habitata: Hondo harritsuetan, korrontea
dagoen tokietan; gehienez 100 m sakon. 
Biologia: Espezie honek Parazoanthus axine-
llae-ren antzeko ezaugarriak ditu.
Sarritan kokatzen da korronteak dauden alde-
etan, planktona errazago lortu ahal izateko.
Kolonietan polipo arrak eta emeak daude;
ugalketa sexualaren bidez ugaltzen dira.  

Eskuinean: Argazki honek zehaztasun handiz erakusten dizkigu animalia txiki hauek.

Goian: E. couchi anemonen kolonia, Matxitxako, 35 m.





Corynactis viridis 

Anemona bitxia Anémona joya

Klasea: Antozooak
Ordena: Koralimorfarioak
Familia: Koralimorfidoak

Deskripzioa: Kolonietan pilaturik bizi baina
bakoitza bere aldetik hazten diren anemona
txikiak dira. Koloniek harrietako gune handiak
janzten dituzte.
Tentakuluak (anemona bakoitzak 100en bat

ditu) kolore argiagoko bolatxoetan amaitzen
dira. Hauei akrosfera deitzen zaie, eta kolore
askotakoak dira: larrosak, moreak, berdeak,
laranjak...
Habitata: Arrokak eta substratu gogorrak,
gehienez 100 m sakon.
Biologia: Korrontea dagoen toki ilunetan bizi
dira. Ez dakigu ziur nola ugaltzen diren; antza
denez, luzetara zatitzen dira.

Eskuinean: C. viridis-en kolonia. Superportua, 16 m.

Goian: Antozoo ikusgarri honen koloreak. Batzuetan, argazki hauetan bezala, harri batean kolore 
desberdineko koloniak daude. Harribolak, 18 m.





Aiptasia sp.

Klasea: Antozooak
Ordena: Aktinarioak
Familia: Aiptasidoak

Deskripzioa: Hankak oin itsaskorra du eta sa-
rritan harriaren zirrikituetan ezkutaturik dago.
Tentakuluak behean lodiak eta muturrean
zorrotzak dira, arreak, zeharrargiak eta jaspea-

tuak, gehienez 6 cm luze. Zirkulu zentrukide
txandakatuetan kokaturik daude. 
Habitata: Harrien eta substratu gogorren gai-
nean, substratu naturalak zein artifizialak. 2 m
eta 30 m bitarteko sakonera duten tokietan
aurki dezakegu.
Biologia: Espezie obiparoa da eta sexu bana-
tuak ditu. Inoizka bibiparoa ere izan daiteke.

Eskuinean: Koroa biribilaren xehetasuna.

Goian: Aktinia multzoa harri gainean. Elantxobe, 18 m.





Leptopsammia pruvoti

Madrepora horia Madrépora amarilla

Klasea: Antozooak
Ordena: Madreporarioak
Familia: Dendrofilidoak

Deskripzioa: Kolore hori biziko polipoak,
“eguzki” txikien antzekoak. Harriak estaltzen
dituzten multzoetan aurki daitezke, baina
gehienetan bakarka eta koloniarik osatu gabe

bizi diren polipoak dira. Tentakulu ugariz hor-
nituta daude. Tentakuluok garatxo asko dituz-
te, zelula erregarrien bilguneak.
Habitata: Hondo harritsuetan bizi da, batez
ere toki ilunetan, esate baterako igarobide me-
harretan edo haitzuloen sarreretan.
Biologia: Seguru asko ugalketa sexualaren
bidez ugaltzen dira.

Eskuinean: Urpekariek knidario hau bezalako animaliatxo miresgarriak aurkitzen dituzte euren 
murgilaldietan.

Goian: L. pruvoti parea. Lekeitio, 22 m.





Actinia equina

Aktinia gorria Tomate de mar

Klasea: Antozooak
Ordena: Aktinarioak
Familia: Aktinidoak

Deskripzioa: Gure kostaldean aktinia hauek
gorriak izaten dira, baina badira laranjak eta
berdeak ere. Oinean bentosa dute harriari eus-
teko. Ahoaren inguruan 200 bat tentakulu
dituzte sei zirkulu zentrukidetan banaturik.
Habitata: Arroketan, marea gorako mailaz
behera, gehienez 20 m sakon diren tokietan.
Biologia: Marea beheran tentakuluak ezkuta-
tzen ditu eta biribildu egiten da; marea gora

denean berriro zabaltzen du tentakuluen
koroa. Akuarioan sartzen badugu aldi batez
jarraituko du tentakuluak zabaltzen eta biltzen
mareen erritmoan. Gogor oratzen dio harriari,
olatuek eraman ez dezaten. Krustazeo txikiak
eta arrainak jaten ditu; janaria urri denean
lekuz alda daiteke elikagaien bila.
A. equinasexu banatuak dituen espeziea da.
Espermatozooak eme helduetan sartzen dira,
obuluak ernaltzen dituzte eta obulu ernaldue-
tatik aktinia gazteak sortzen dira. Hauek ama-
ren barruan hazten dira erabat garatuta egon
arte eta orduan kanporatzen ditu amak.

Eskuinean: Aktinia gorria bere koroa agerian duela. Izaro uhartea, 16 m. 

Goian: Aktinia gorria koroa barruan duela, arroketan marea behera denean ikusten dugun eran.
Kobaron.





Actinothoe sphyrodeta

Klasea: Antozooak
Ordena: Aktiniarioak
Familia: Sagartidoak

Deskripzioa: Aktinia hau 1 cm diametroko
oin itsaskorraren bidez finkatzen da substra-
tuan. Hainbat tentakulu txikiz osatutako 3 cm-

ko koroa biribila du, eta erdian ahoa. Batzuk
zuriak dira osorik eta beste batzuk kolore bi-
koak: hanka hori-laranja dute eta tentakuluak
zuriak.
Habitata: Itsasertzaz beheragoko substratu
gogor edo harritsuetan itsatsita bizi da.
Biologia: Planktoneko animaliez elikatzen da.

Eskuinean: Kolore biko A. sphyrodeta. 

Goian: Osorik zuriak diren aleak. Izaro uhartea, 15 m.





Cerianthus menbranaceus

Zeriantoa Cerianto

Klasea: Antozooak
Ordena: Zeriantarioak
Familia: Zeriantaridoak

Deskripzioa: Sedimentuetan hondoraturik
dagoen mintzezko tutua, ura ukitzean gogor-
tzen den muki antzeko substantzia batez egina.
Arriskurik txikiena somatzen duenean tenta-
kuluak tutu barruan ezkutatzen ditu. Tutuaren
muturrean bi tentakulu-sorta zentrukide ditu,
barrukoak meheak eta laburrak, eta besteak
kolore desberdinekoak, lodiagoak eta luzeak.
Guztira 200 bat dira. Beraz, inguru handia
jorratu ahal du janaria bilatzeko. 

Habitata: Hondar edo lokatzezko hondoetan
bizi da, tutua hondarretan hondoratuta duela.
Tutua 1 m luze izan daiteke. Metro gutxiko eta
40 m bitarteko sakonera duten tokietan bizi
daiteke.
Biologia: Planktonez eta animalia txikiez eli-
katzen da. Tentakuluetan dituen zelula errega-
rriekin pozoitu eta mugitu ezinik uzten ditu eta
jarraian tentakuluen erdiko ahora eramaten
ditu.
Batez ere ugalketa sexualaren bidez ugaltzen
da, urtarriletik uztailera bitartean. Arrautza
asko isurtzen ditu eta uretan arrautzetatik larba
planktonikoak sortzen dira.

Eskuinean: Koroaren xehetasuna.

Goian: C. membranaceus tentakulu zabalduetan janaria biltzen. Matxitxako lurmuturra, 22 m.





Alcyonium digitatum

Hilen eskua Mano de muerto

Klasea: Antozooak
Ordena: Altzionarioak
Familia: Altzionidoak

Deskripzioa: Koral biguna da.
Kolonia adarkatua osatzen du,
atzamar antzeko adarrak dituen
zuhaitzaren itxurakoa. Kaltzioz-
ko partikula solteek eusten diote
zutik koloniari. Horia da.
Polipoak zuriskak dira, 1 cm lu-
ze, lumakarak, eta zortzi tenta-
kulu dituzte. Gehienez 40-50 cm
luze izan daiteke.

Habitata: Harriei itsatsita edo
maskorrez estalitako hondoetan
bizi dira; 10 m eta 100 m bitarte-
ko sakonera duten tokietan.
Biologia: Ugalketa sexualaren
bidez ugaltzen dira, arrautzen bi-
tartez, udaberrian eta udan.
Egunean bi aldiz kolonia urez
puzten da, polipoak agerian ge-
ratzen dira eta planktonetik jana-
ria biltzeari ekiten diote. Handik
aldi batera kolonia berriro
zimurtzen da eta polipoak ezku-
tuan geratzen dira.

100

Eskuinean: Argazki honetako koloniaren zati bat puzturik dago eta polipo-
ak janaria biltzen ari dira, eta beste zati bat uzkurturik dago.

Goian: Polipoen xehetasuna. Abra, Santurtzi, 25 m.





Alcyonium palmatum

Hilen esku gorria Mano de muerto roja

Klasea: Antozooak
Ordena: Altzionarioak
Familia: Altzionidoak

Deskripzioa: Altzionario honek kolonia zu-
haiskarak osatzen ditu, gorriak edo laranjak,
atzamar antzeko adarrekin. Polipoak zuriak
dira eta zortzi tentakulu dituzte.

Habitata: Harrietan, 10 m eta 100 m bitarteko
sakonera duten tokietan.
Biologia: Altzionario hau eta aurrekoa (A.
digitatum) oso antzekoak dira.
Ugalketa sexualaren bidez ugaltzen da, arrau-
tzak errunez udaberrian eta udan.
Polipoek harrapatzen duten planktonaz elika-
tzen da.

Eskuinean: Flash-aren argi motelaz atzetik argituta ondo ikus ditzakegu altzinario honen polipoen
xehetasunak. 

Goian: A. palmatum-en kolonia, polipoak zabaldurik daudela. Matxitxako, 19 m.





Rhizostoma pulmo

Aumala Aguamala

Klasea: Eszifozooak
Ordena: Errizostomoak
Familia: Errizostomatidoak

Deskripzioa: Marmoka honek kupula itxura-
ko unbrela handia du, zuri horiska edo zuri
urdinska.
60 cm arteko diametroa izan dezake; unbrela-
ren ertzean 80 lobulu ditu, eta azpialdean aho-
aren inguruan 8 erro, muturretan ertz ebakiak
dituztenak. Marmoka honen gorputzak ez du
minik egiten, zelula erregarririk ez duelako.
Habitata : Azalean igerian egoten dira 
umbrelari astiro eraginez eta gutxitan hurbil-

tzen dira kostara. Udako hilabeteetan azaldu
ohi dira.
Biologia: Planktoneko organismorik handie-
netakoa da. Nahiz eta %95ean ura izan, itsaso-
ko ura baino pisu handiagoa du. Hori dela eta,
marmokek etengabe iraun behar dute igerian,
hondora joango balira hil egingo liratekeelako.
Badituzte zentzumen-organoak argia eta gra-
bitatea sumatzeko. Horrela argiak jotzen duen
alderantz mugitzen dira eta hondotik urrun eta
azaletik hurbil egoten dira, elikagai gehiago
aurki dezaketen aldean. Marmokak oso orga-
nismo xumeak dira, barruan ez dute burmuin,
bihotz edo brankien antzeko organorik.

Eskuinean: Gure kostaldera hurbiltzen diren marmoka espezie handienetakoa da R. pulmo.

Goian: Marmoka ur azalean igerian. Ondarroa, 1 m sakon.





Pelagia noctiluca

Marmoka argiduna Medusa luminosa

Klasea: Eszifozooak
Ordena: Semeostomoak
Familia: Pelagidoak

Deskripzioa: Gure kostaldean udan azaltzen
da. Haren gorputz lingirdatsua (unbrela)
%98an urez osatuta dago eta perretxiko itxura-
koa da, nahikoa zapala. Gardena da eta tonu
horiak, gorriak edo bioletak izan ditzake. Un-
brela gardenaren azpian zizare antzeko lau
ugal-guruinak (gonadak) ikus ditzakegu.
Unbrelaren ertzean zortzi tentakulu ditu eta
ahoaren inguruan lau erro. Gehienez 10 cm-ko
diametroa izan dezake. Gauez luminiszentea

da eta batzuetan ikusgarriro argitzen du. 
Habitata: Azalean bizi da, igerian, korronteak
batetik bestera darabilela, edo azaletik metro
gutxira. Sasoi jakin batzuetan kostatik hurbil
aurki dezakegu.
Biologia: Arrain txikiz elikatzen da. Zelula
erregarriz hornitutako erroen artean harrapa-
tzen ditu arraintxoak eta paralizatu egiten ditu.
Azala ukituz gero min handia ematen du.
Marmoka hilen pozoiak ere eraginkor dirau.
Marmokak itsas hondoan finkatuta dauden
polipo txikietatik sortzen dira gemazioaren
bidez. Polipoetatik banatzen diren marmoka
gazteei efira deitzen zaie.

Eskuinean: P. noctiluca igerian ur azalean.

Goian: Unbrelaren xehetasuna; lau gonadak garbi bereizten dira. Zierbenan egindako argazkiak.





Zizareak





Arenicola marina

Itsas zizarea Coco

Klasea: Poliketoak
Ordena: Kapitelidoak
Familia: Arenikolak

Deskripzioa: Gorputz zilindrikoa eta betea,
hiru atal desberdin dituena. Aurreko atalak sei
segmentu ditu eta bertan dago burua zentzu-
men-organoekin. Bigarren atalak hamahiru
segmentu ditu eta mehetxoagoa da. Erdiko atal
horretan hamahiru brankia-gandor pare ikus
ditzakegu. Azkenik, atzeko atala da meheena
eta uzkia atal horretan dago. Kolorea marroi
gorriskaren eta berdeskaren artekoa izan daite-
ke. Gehienez 25 cm-ko luzera du.
Habitata: Hondarretan eta lokatzetan, mareen
arteko aldean edo beherago.
Biologia: Anelidoen filumeko animalia batzuk

lehorrean bizi dira eta besteak uretan. Badira
anelido sedentarioak (tubikolak), ostalariaren
kontura elikatzen diren bizkarroiak, eta aske
bizi direnak, eta itsas zizarea hirugarren mul-
tzo horretakoa da.
A. marinahondarpean bizi da, 25 cm inguru
sakon, U formako galerietan. Galeriaren mutur
bat inbutu formakoa da eta hortik galeria
barrura irristatzen da itsas hondoko hondarra
partikula organikoekin nahasturik. Zizarea
hondar hori bere gorputzean zehar iragaziz eli-
katzen da. 
Hondar gainera irteten dira ugaltzeko. Arrek
eta emeek esperma eta obuluak hondar gaine-
an uzten dituzte. Arrautzetatik larbak sortzen
dira eta handik 3-4 astera zizare gazte bihurtu-
ta daude.

Eskuinean: Arrantzaleek ondo ezagutzen dute Arenicola marina zizarea, amuzki gisa erabiltzen dute eta.

Goian: Zizareak galeriak zulatzen. Plentziako itsasadarra.





Nephthys hombergii

Itsas zizare zuria Gusana blanca

Klasea: Poliketoak
Ordena: Filodozidoak
Familia: Neftidoak

Deskripzioa: Poliketo honek buruan ez du
begirik, bi antenatxo baino; ez du beste 
inolako luzakinik. Gorputza sendoa eta luzea
du eta ebakidura ia karratua. Gutxi gora-
-behera 200 segmentu ditu eta horietako bakoi-

tzean parapodo bi (lokomozio-organoak).
Kolorea larrosa eta gorriaren artean aldatzen
da. Helduek 20 cm-ko luzera izan dezakete
gehienez.
Habitata: Hondo hareatsuak, marearteko
aldean edo beherago.
Biologia: Hondarpean bizi dira. Beste anelido
batzuk eta molusku txikiak harrapatzen dituz-
te elikatzeko.

Eskuinean: Zizare hauek, itsasoan ez ezik, itsasadarren bokaletan ere bizi dira.

Goian: Espezie honen berezko habitata. Amuzki gisa erabiltzen dela eta, honezkero Bizkaian ia erabat
galduta dago. Urdaibai.





Nereis diversicolor

Nereis koloreanitza Gusana de arena

Klasea: Poliketoak
Ordena: Filodozidoak
Familia: Nereidoak

Deskripzioa: Buruan lau begi ditu trapezio
eran kokatuta, lau kirru pare, eta baraila nahi-
koa sendoak dituen tronpa bat. Gorputza 
luzea da eta 120 segmentutan banaturik 
dago. Segmentu bakoitzak parapodo bi 
ditu. Kolorea berde-hori eta laranja-gorriska-
ren artekoa da. Bizkarrean zehar odol-zaina
den marra gorri mehea du. 12 cm arteko 
luzera.
Habitata: Hondar edo lokatzezko hondoetan

edo harri artean, ur meheetan edo sakonago-
etan. Sarriago aurkitzen da estuarioetan.
Biologia: Hondarpean bizi da. Hainbat adar
eta sarrera dituzten galeriak zulatzen ditu.
Bizitza nahikoa sedentarioa egiten du eta gor-
putzaren aurrealdea baino ez du hondarpetik
ateratzen urak dakartzan animalia eta landare
hondakinak jateko. Galeria barruan ere elikatu
ahal da; horretarako bere parapodoekin urari
eragiten dio, era horretan sortzen duen korron-
teak planktoneko organismoak galeriara ekar-
tzen dizkio eta hauek tuneletako hormetan
itsatsita geratzen dira, hormak mukiz estalita
baitaude.

Eskuinean: Zizare hau, marearteko aldean ez ezik, beti urpean dauden aldeetan ere bizi da.

Goian: Berezko habitata. Aurreko espezieak bezala gazitasunaren gora-beherak jasan ditzake. Urdaibai.





Pomatoceros triqueter

Itsas zizare sarkorra Gusano incrustante

Klasea: Poliketoak
Ordena: Sabelideoak
Familia: Serpulidoak

Deskripzioa: Zizare sedentarioak dira; tutu
zuriska baten barruan bizi dira. Tutua karekiz-
koa da eta goitik behera dago substratuari atxi-
kita.
Habitata: Mota guztietako substratu gogorren
gainean bizi da: hondo harritsuetan, untzien

kaskoetan, buien zutarrietan, dikeetako
zementuzko hormetan eta moluskuen masko-
rretan.
Biologia: Ura iragazten du eta elikagaiak
dituzten partikulei eusten die.
Inguruan arriskua somatzen duenean tutu
barruan ezkutatzen da eta sarrera operkuluaz
ixten du.
Uretan ugaltzen da. Arrek eta emeek esperma-
tozooak eta obuluak isurtzen dituzte.

Eskuinean: P. triqueter bat hurbiletik erakusten duen argazkia.

Goian: Zizareak muskuilu kolonia batean. Mundaka, marea behera.





Serpula vermicularis

Itsas zizare tubikola Gusano tubícola

Klasea: Poliketoak
Ordena: Sabelideoak
Familia: Serpulidoak

Deskripzioa: Karekizko tutu baten barruan
bizi den zizare sedentarioa. Tutuak 8-13 cm
bitarteko luzera du, substratuari atxikita dago
eta irteerako zuloaren parean apur bat altxa-
tzen da. Zulo horretatik brankia-gandor bi 
irteten dira, gorriak edo zuriak. Gandor bakoi-

tzean luma antzeko 30-40 luzakin ditu.
Habitata: Harrizko substratuen gainean bizi da.
Biologia: Badu operkulua eta tutu barruan
ezkutatzen denean sarrerako zuloa operkuluaz
ixten du. 
Uretan dauden partikula organikoez elikatzen
da; brankia-koroak harrapatzen eta iragazten
ditu partikula horiek.
Uda amaieran ugaltzen da. Bere garapenaren
aldietako batean larba igerilaria da.

Eskuinean: S. vermicularis. Brankia-gandor gorriaren xehetasuna. Ezkerrean inbutu antzeko operkulua
dago. Lekeitio, 12 m.

Goian: Barietate zuria. Tutua ere ikus daiteke harrizko substratuan txertaturik. 
Matxitxako lurmuturra, 22 m.





Salmacina disteri

Klasea: Poliketoak
Ordena: Sabelideoak
Familia: Serpulidoak

Deskripzioa: Taldeka eta tutu banatan bizi
diren zizareak dira. Tutuak karekizkoak dira,
zuriak, zilindrikoak, oso finak eta hauskorrak.
Zizareak hazi ahala tutuak bata bestearekin

korapilatzen dira. Koloniek 10 cm arteko dia-
metroa izan dezakete.
Habitata: Hondo harritsuetan edo substratu
gogorren gainean bizi da, toki ilunetan.
Biologia: Urte osoan ugaltzen da: ugalketa
sexualaren bidez, arrautzak tutuen barruan
inkubatuz, eta ugalketa asexualaren bidez,
gurasoa bitan banatuz.

Eskuinean: Zizareen brankietako tentakuluen xehetasuna.

Goian: S. disteri-en kolonia. Bakio, 16 m.





Sabella sp.

Klasea: Poliketoak
Ordena: Sabelideoak
Familia: Sabelidoak

Deskripzioa: Zizare sedentarioa. 25 mm-ko
luzera eta 5 mm-ko diametroa duen tutu 
arrean bizi da. Sabelidoen familiako zizare
guztiek bezala, ez du tutuaren barruan dagoe-
nean sarrera ixteko operkulurik. Brankia-ada-

rren koroa zuriska da eta luma itxurakoa.
Habitata: Arrokei atxikita bizi da, batzuetan
eremu zabalak estaltzen dituelarik.
Biologia: Brankia-gandorra duten zizare guz-
tiek bezala, gandor hori zabaltzen du plankto-
netik biltzen dituen organismo txikiez elika-
tzeko. Arriskua sumatzen duenean bere tutua-
ren barrura biltzen da.
Udan ugaltzen da.

Eskuinean: Hurbilpen-objektiboaz egindako argazki honetan, tututik agertzen diren zizareen 
brankia-lumen xehetasunak eta barruan daudenen tutuak ikus ditzakegu.

Goian: Sabelido kolonia baten zatia. Izaro uhartea, 18 m.





Sabella spallanzani

Itsas mustuka Plumero de mar

Klasea: Poliketoak
Ordena: Sabelideoak
Familia: Sabelidoak

Deskripzioa: Zizare sedentarioa. Tutu mal-
guaren barruan bizi da. Berau substratuan
sendo finkatuta dago. Batez beste 20 cm-ko
altuera du, eta koroaren diametroa 15 cm-koa
da. Kolore asko ditu, horiaren eta arre ilunaren
tartekoak, eta ildaskak ditu, zuriak, moreak eta
horiak.
Habitata: Harriari edo substratu gogorrei atxi-
kita bizi da; portuetako hormetan oso ugaria

da. 5 eta 100 m arteko sakonera duten lekuetan.
Biologia: Elikatzeko, poliketo honek bere
koroa zabaltzen du. Gainera erortzen zaizkion
substantziak jario likinari atxikita geratzen
dira eta ahora zuzentzen ditu flagelo mikros-
kopiko batzuen bidez.
Koroaren oinarrian, argia sentitzeko gai diren
ozelo batzuk ditu. Argi-intentsitatearen alda-
ketaren bat (esate baterako, itzal bat) detektatu
eta mehatxatuta sentitzen denean, gandor osoa
tutuaren barruan ezkutatzen du azkar. Minutu
batzuk pasatuta, berriro zabaltzen du. Ekaine-
tik urrira bitartean ugaltzen da.

Eskuinean: Batzuetan, itsas mustukaren tutua beste organismo batzuek estaltzen dute. Haren itxura ziza-
retzat hartzen dugunaren aldean oso bestelakoa da.

Goian: Gandorraren xehetasuna. Bakio, 18 m.





Bonellia viridis

Bonelia Bonelia

Klasea: Ekiuroak
Ordena: Ekiurinoak
Familia: Ekiuridoak

Deskripzioa:Deskripzioa: Zizare honek bi zati
desberdin ditu: lehenengoa, gorputza, arrautza
antzekoa; eta bigarrena, mutur bifidoan 
bukatzen den tronpa luzea, lobulu luze eta 
zilio-zerrendaz hornitutako ertz ondulatuak
dituena. Kolorea berdea edo urdin-berdeska
iluna da. Batez beste metro 1 luze da, erabat
zabalduta dagoenean, nahiz eta 2 m-ko luzera
izan dezakeen.
Habitata: Hondoko harrien edo detrituen zirri-
kituetan bizi da. Arrakaletatik kanpora azaltzen
den tronpa baino ezin zaio ikusi. 10 m eta 100 m

bitarteko sakonera duten lekuetan bizi da.
Biologia: Goian eman dugun deskripzioa 
emearena da. Arraren luzera milimetro batzu-
etakoa da soilik, gorputzaren azala ziliatua du
eta ez du tronparik. Arra emearen heste-
-traktuan bizi da eta obiduktuetara joaten da
haren arrautzak ernaltzeko. Emeak maiatzetik
ekainera bitartean erruten ditu arrautzak.
Arrautza amaren gorputzetik kanpo garatu edo
haziz gero, emea sortzen da; eta barruan haziz
gero, arra sortzen da eta emearen gorputzean
bizitzen dirau.
Arriskuren bat sumatzen duenean tronpa
uzkurtu egiten du, bizi den arrakalaren barruan
erabat ezkutatu arte.
Detrituz elikatzen dira.

Eskuinean: Tronparen bukaeraren xehetasuna.

Goian: B. viridis, bere habitata den zirrikitutik kanpora tronpa azaltzen duela. Matxitxako, 20 m.





Prostheceraeus giesbrechtii

Planaria gorria Planaria roja

KlaseA: Turbelarioak
Ordena: Polikladoak
Familia: Eurileptiloak

Deskripzioa: Lantza-puntaren antzeko gorpu-
tza, oso zapala eta 2-4 cm-ko luzera duena.
Buruan bi tentakulu txiki ditu; gorputzaren
hegalak ondulatuak dira. Larrosa kolorekoa
da, edo morea, banda zuriekin.
Habitata: Hondo harritsuetan bizi da, alga
karedunak dauden lekuetan. Sarritan arrakalen
barruan. Gehienez 50 m sakon.
Biologia: Zizare hauek platelmintoen filume-
koak dira. Ahoa sabelaldearen erdian dago.
Badute nerbio-sistema, buru eta guzti, oso 
sinplea bada ere. Ez dute arnas ez zirkulazio 

aparaturik, ezta benetako uzkirik ere. Liseri-
-aparatuak zulo bakarra du eta liseritu gabeko
gaiak berriro kanporatu behar dituzte eztarri-
tik. Zizareok alde biko simetria dute; salbues-
pen batzuk alde batera lagata, platelmintoeta-
tik hasita animalia guztiek dute simetria mota
hori.
Igeri egin dezakete gorputzaren muturra mugi-
mendu ondulatuetan astinduz, baina normale-
an hondotik narraz ibiltzen dira, jariatzen
duten mukiari eta dituzten zilio ugariei esker.
Hainbat organismoz elikatzen dira: organismo
zelulabakarrak, aszidiak, karramarroak, brio-
zooak...
P. giesbrechtiihermafrodita da eta ernalketa
gurutzatua du.

Eskuinean: Zizareok birsorkuntzarako gaitasun handia dute. Izan ere, zati txiki batetik animalia osoa
sortu ahal da.

Goian: P. Giesbrechtii parea. Harribolak, 18 m.





Moluskuak





Haliotis tuberculata

Itsas belarria Oreja de mar

Klasea: Gastropodoak
Ordena: Arkeogastropodoak
Familia: Haliotidoak

Deskripzioa: Marraskilo hau
oso zapala da, belarriaren antz-
antzekoa. Itxura horrek ematen
dio izena espezieari. Hiru edo
lau bueltako kiribila eta hazkun-
de azkarra. Bizkarraldea zimur-
tsua da eta ildo arre gorriskak
ditu. Barrualdea leuna da, nakar-
itxurakoa eta irisatua, ortzadarra
gogora dakarkiguten kolore ede-
rretan irisatua. Haren tamaina 4
eta 8 cm artekoa da.
Habitata: Itsasertzaz beherago-
ko alde arrokatsu eta ilunetan
bizi da, itsasautsitik hurbil.
Biologia: Itsas belarriak (gastro-
podo guztiek bezala) oin zapala

du, eta oin-zolaren itxurakoa.
Horrek hondotik geldiro mugi-
tzea ahalbidetzen dio. Bizka-
rraren gainaldean zulo batzuk (4
edo 5) ditu, maskorra hazi ahala
agertuz doazenak, zaharrenak
ixten doazen bitartean. Zulo
horiek arnasteko funtzioa dute
eta euretatik kanpora azaltzen
dira mantuaren zentzumen-fila-
mentuak. Itsas belarria toki bate-
tik bestera mugitzen denean oina
ia ezkutatuta dago eta aurrealde-
an bi tentakulu ageri dira.
Gaueko azturak ditu. Algaz eli-
katzen da.
Sexu banatuak ditu eta udan
ugaltzen da. Arrautzak isurtzen
ditu, hauetatik larbak irteten dira
eta larbok heldu bihurtu harte
hazten dira.

Eskuinean: Itsas belarriak aurkitzea oso zaila da, mimetismoaren bidez
hondoarekin bat egiten dutelako eta astiro-astiro mugitzen direlako.

Elantxobe, 8 m.

Goian: Barrualdetik, berriz, itxura eder-ederra du eta erraz antzematen
zaio. Lagako hondartza.





Patella sp.

Lapa arrunta Lapa

Klasea: Gastropodoak
Ordena: Arkeogastropodoak
Familia: Patelidoak

Deskripzioa: Lapa arruntak oso ezagunak dira
beren ugaritasunagatik eta erraz ikusi ahal
direlako. Erpinetik oinarriraino nerbiazioek
ildaskatu edo zeharkatutako maskorra dute,
kono itxurako maskor altuago edo txikiagoa
(espezieen arabera), eta oinarri obalatua due-
na. Oina zabala da eta beraren bitartez arrokei
heltzen diete. Haien koloreak aldakorrak dira,
berdea, horia, arrea edo gorriska. 5-9 cm.
Habitata: Itsasertzeko eta itsasertzaz behera-

goko haitzetan bizi da.
Biologia: Lapak arroken gainean atxikita aur-
kitzen dituzten algez elikatzen dira. “Bazka-
tzera” irteten dira urak estaltzen dituen aldie-
tan. Itsasbeheran bizirik iraun dezakete age-
rian, ura maskor barruan biltzeko gai dira eta.
Maskorra ezin hobeto moldatzen diote arrokan
aukeratzen duten kokaguneari eta horrela
itxiera hermetikoa lortzen dute. Urak estaltzen
dituenean, euren kokagunea utzi eta elikagai
bila mugitzen dira. Gero atzera itzultzen dira
eta zikloa behin eta berriro errepikatzen dute.
Uretan ugaltzen dira, udaberrian, arrautzak eta
espermatozoideak isuriz.

Eskuinean: Patella ulyssiponensis, gure arroketako laparik ugariena beharbada.

Goian: Lapa multzoa. Kobaron.





Calliostoma zyziphinum

Ziba Trompo

Klasea: Gastropodoak
Ordena: Arkeogastropodoak
Familia: Trokidoak

Deskripzioa: Punta zorrotzeko
konoaren itxurako marraskilo
sendoa, 9-11 bueltako kiribila
duena.
Kolore asko izan ditzake: marroi
argia eta iluna, gorriska, berdea
eta urdinska. Luze bezain zabala
da eta gehienez 3 cm izan di-
tzake.

Habitata: Hondo harritsuetan
bizi da, harri azpietan, ur mehe-
ko tokietan edo sakonagoetan.
Biologia: Algak eta detrituak
(hondoratutako hondakin orga-
nikoak) jaten ditu.
Ugalketa sexualaren bidez ugal-
tzen da. Arrautzetatik larba 
txikiak sortzen dira. Larbok 
aldi batez planktonean bizi dira
eta gero hondora joaten dira.
Bertan marraskilo gazte bihur-
tzen dira.

Eskuinean: Marraskilo honen itxura bitxia zehatz-mehatz ikus dezakegu
irudi honetan.

Goian: C. zyziphinum-en maskorrak itsasbeherako putzu batean. Kobaron.





Charonia rubicunda

Itsas marraskiloa Caracola

Klasea: Gastropodoak
Ordena: Mesogastropodoak
Familia: Zimatidoak

Deskripzioa: Kono antzeko maskor luzanga
du. Azken bira egiten duen atala besteak baino
askoz lodiagoa da eta maskorraren guztirako
luzeraren erdia hartzen du; gainerako atalek
albo-nodulu ugari dituzte. Maskorraren ahoa
konikoa da eta sifoi-kanal labur eta irekia du.
Gaztaina kolorekoa edo gorriska, orban zurie-
kin; 20-25 cm-ko luzera izan dezake.
Habitata: Hondo harritsuetan, hondartsuetan

edo detrituz estalitakoetan bizi da.
Gure portuetan erraz aurkitzen da itsas marras-
kiloa. Azaletik hurbileko tokietan nahiz 60 m
baino gehiagoko sakonera duten tokietan bizi
daiteke.
Biologia: Marraskilo hau harraparia eta karni-
boroa da eta ekinodermatuak jaten ditu, itsas
izarrak eta holoturiak batik bat.
Sexu banatuak ditu eta ernalketa emearen gor-
putzaren barruan egiten du. Emeak zulo kla-
beiformeetan erruten ditu arrautzak; habia
bakoitzak 100 arrautza baino gehiago biltzen
ditu. 

Eskuinean: Itsas marraskiloa gastropodoa da eta gure hondoetan sarri aurki dezakegu.

Goian: Testuan deskribatu dugun kolorazioa maskorra estaltzen duten organismoek ezkutatzen dute
sarritan. Matxitxako, 16 m.





Littorina littorea

Magurio arrunta Bígaro

Klasea: Gastropodoak
Ordena: Mesogastropodoak
Familia: Littorinidoak

Deskripzioa: Guztiok ezagu-
tzen dugun magurioa da.
Maskor sendoa du; maskorraren
kiribilaren bueltak leun sama-
rrak dira eta kono puntazorro-
tzean amaitzen dira. Kolorazioa 

aldakorra da, berde iluna 
eta arre iluna bitartekoa.
Gehienez 4 cm-ko luzera izan
dezake.
Habitata: Hondo harritsuak.
Biologia: Emeek arrautzak ure-
tan erruten dituzte. Arrautzetatik
larba pelagikoak sortzen dira,
geroago magurio gazte bihur-
tzen direnak.

Eskuinean: Magurioa, itsasbeheran egindako argazkian.

Goian: Magurioak haitzen gainean. Armintza.





Thais haemastoma

Itsas marraskilo gorria Púrpura

Klasea: Gastropodoak
Ordena: Neogastropodoak
Familia: Taididoak

Deskripzioa: Marraskilo mota
hau ez da oso ugaria. Maskorra
tamainaz ertaina da, konikoa eta
behean lodia, azken buelta
handi-handia duena, lakarra, eta
kiribil osoan zehar irtenune edo
noduluen ilara bat edo ilara pa-
rea duena; azken bueltan no-
duluok handiagoak dira. Kolore
grisa du, edo krema eta laranja-
ren tartekoa. Ahoa laranja kolo-
rekoa da. Ohiko tamaina 3 eta 6
cm artekoa da. Luzera 8 cm-koa

da gehienez.
Habitata: Marearteko aldean
edo itsasertzaz beheragoko alde-
an bizi da, algak dauden toki
harritsuetan. Azaletik hurbileko
eta 30 m bitarteko hondoetan
bizi da.
Biologia: Harrapari trebea da,
murizido guztiak bezala. Bibal-
bioz elikatzen da bereziki.
Ugaltzeko sasoian emeak arrau-
tzak erruten ditu substratuari oi-
narritik helduta jartzen dituen
kapsula zurien barruan. Arrautze-
tatik larbak irteten dira eta plank-
tonean aldi batez bizi ostean
marraskilo gazte bihurtzen dira.

Eskuinean : Emeak arrautzen kapsulak arroka gainean finkatzen ditu.

Goian: T. haemastoma bi. Kobaron, 2 m.





Hinia reticulata

Txibirita Margarita reticulada

Klasea: Gastropodoak
Ordena: Neogastropodoak
Familia: Nasaridoak

Deskripzioa: Maskor konikoa, nahikoa 
luzanga eta obalatua, kiribilaren azken 
buelta garbi nabarmendua duena. Saihets-sorta
batek zeharkatzen du kiribila goitik behera 
eta sokatxo kiribilkatu batzuek zeharretara,
egitura biok saretxoa eratzen dutela.
Kolorazioa arre-horia da, intentsitate maila
desberdinekin. Maskorraren ahoa zuria da.

Oina zabala da. Tamaina 2 eta 3,5 cm artekoa
da.
Habitata: Hondo hareatsuak, edo hondarra 
eta lohia dituzten hondo mistoak, itsasertzeko
aldean eta itsasertzaz beheragoko aldean.
Biologia: Usaimen zorrotza du eta janaria bi-
latzeko erabiltzen du: bereziki animalia hilak
jaten ditu.
Bere oinaz baliaturik hondoan jira-biraka egi-
ten dio ihes bere etsai nagusiari (itsas izarrari).
Arrautzen bidez ugaltzen da. Arrautzetatik
larba pelagikoak irteten dira.

Eskuinean: Espezie hau hain ugaria denez, karramarro ermitariak askotan erabiltzen dute haren 
maskorra.

Goian: H. reticulata bi, euren eremua elikagai bila jorratzen. Elantxobe, 8 m.





Gibbula pennati

Ziba Peonza

Klasea: Gastropodoak
Ordena: Diotokardioak
Familia: Trokidoak

Deskripzioa: Kiribil konikoa duen marraski-
loa. Kiribila ez da oso altua eta azken buelta
oso lodia du. Maskorrak ahoa biribila eta 
handia du, eta azpialdea nahikoa zapala.
Kolorazioa berdeska da, ardo koloreko guneak
dituela. Tamaina batez beste 1,6 cm-koa da.

Habitata: Hondo harritsuak. Marearteko
aldea eta 10 m-ko sakonera duen aldea bitarte-
an bizi da.
Biologia: Marearteko eremuko beste marras-
kilo batzuek bezala, zibak itsasbeherako
“lehorraldiak” jasan ditzake, maskorraren
ahoa adarkizko operkuluaz hermetikoki ixten
duelako, barruan ur apur bat atxikitzen duela.
Algaz eta landare-detrituz elikatzen da.
Sexuak banatuta daude. 

Eskuinean: Zibaren marrazki jaspeatu bitxia.

Goian: Zibak arroka gainean. Kobaron.





Aplysia punctata - A. depilans

Itsas erbia Liebre de mar

Klasea: Gastropodoak
Ordena: Aplisiomorfoak
Familia: Aplisidoak

Deskripzioa: Itsas erbiek gor-
putz luzanga eta txikia dute, eta
oin zabala. Burua luzanga da eta
buruan tentakulu zefalikoak,
erriforoak (funtzio kimiorrezep-
torea duten tentakuluak) eta
begiak dituzte. Kolorea espezie-
en arabera aldatzen da. Tamaina
15 eta 30 cm bitartekoa izan dai-
teke.
Habitata: Itsas erbiak algak
ugari diren hondo hareatsu edo
harritsuen gainean bizi dira.
Biologia: Itsas erbiak gastropo-
doak dira, hau da, marraskiloen

taldekoak. Batzuk erraldoiak
dira eta kilogramo bateko pisua
ere izan dezakete. Baina, beste
marraskiloak ez bezala, itsas
erbiak igerian mugitzen dira.
Horretarako, alboetako lobuluei
eraginez uhinak sortzen dituzte.
Lobuluok erabiltzen ez dituz-
tenean gorputzaren gainean bil-
tzen dituzte, argazkietan ikus
dezakegun bezala. Hermafro-
ditak dira eta udaberrian ugal-
tzen dira, taldeka: ilaran jartzen
dira eta batak bestea estaltzen
dute. Arrautzek soka lingirdatsu
eta luzeak osatzen dituzte. Soka
hauei itsas esperma deitzen zaie
eta bakoitzak milioi erdi arrautza
bil ditzake.

Eskuinean: A. puntacta elikatzen. Espezie hau, urtaro batzuetan, ugaria
da gure kostan. Harribolak, 15 m.

Goian: A. depilans, lobuluak gorputzaren gainean bilduta dituela, hondo-
an atseden hartzen. Espezie hau ugari samarra da gure hondoetan.

Elantxobe, 17 m.





Boubiera aurantiaca

Itsas bare laranja Nudibranquio naranja

Klasea: Gastropodoak
Ordena: Nudibrankioak
Familia: Diskodoridoak

Deskripzioa: Forma biribila du, luzanga
samarra luzetara; aurrealdean bi tentakulu
zefaliko labur eta lodi ditu. Laranja-kolore 
oso deigarria du. Tamaina 5 eta 7 cm bitarte-
koa da.
Habitata: Alga asko dituzten hondo harritsuen
gainean bizi da.
Biologia: Itsas bare laranjak molusku txikiak
dira eta arnasa gehienbat bizkar-brankien
bitartez hartzen dute. Molusku gastropodoen

barruko azpiklase bezala sailkatuta daude.
Animalia txikiok milioika urtetako bilakaera
izan dute eta beren maskorra galduz joan dira,
zati batean edo osorik. Maskorrik gabeko
marraskiloak direla esan daiteke. Hori dela
eta, itxura batean, ez dute inolako babesik.
Hala ere, oso defentsa-sistema egokiak garatu
dituzte. Berauek beren kolore deigarriengatik
nabaritzen dira.
Espezie hau (B. aurantiaca) erasoa jasateko
arriskurik handiena duen ataletan dituen gurui-
nen bitartez azido sulfuriko kontzentratua
jariatzeko gai da. Azido horrek harraparia hil-
tzen du edo ihes eragiten dio.

Eskuinean: Semaforo txikiak izango balira bezala, itsas bare biok, beren kolore deigarriarekin, 
erasotzaileak arriskuaz ohartarazten dituzte. Gaztelugatxe, 12 m.

Goian:  Arrautzak erruten. Elantxobe, 14 m.





Peltodoris atromaculata

Behitxoa Vaquita suiza

Klasea: Gastropodoak
Ordena: Nudibrankioak
Familia: Diskodoridoak

Deskripzioa: Gorputz biribil eta zapala du.
Beraren itxura arrautzaren antzekoa da, geldi-
rik dagoenean. Atzeko aldean bi errinoforo
laminar ditu (tentakuluak, kimiorrezepzioan
espezializatutako sentimen-organoak: usaimen
eta dastamen organoak). Oso kolore berezia
du, zuria orban ilunekin. Tamaina gehienez 15
cm-koa izan daiteke.

Habitata: Hondo harritsuak, itsasertzaz behe-
ragoko aldean, azala eta 50 m-ko sakonera
bitartean.
Biologia: Espezie hau belaki batzuen bizka-
rroia da. Belakien azalean bizi diren landare
ugariez elikatzen da gehienbat. Hermafrodita
da eta udazkenean ugaltzen da. Arrautzak zinta
lingirdatsu horisketan biltzen ditu eta zinta
horiek susbstratuan itsatsirik uzten ditu.
Arrautzetatik larba txikiak irteten dira eta
euren bizitzaren lehen aldia planktonean egi-
ten dute.

Eskuinean: Bi “behitxo” Izaro parean, 14 m-ko sakonera duen hondoan.

Goian: Bi behitxo ernalketarako prestatzen. Lekeitio, 16 m.





Glossodoris cantabrica

Itsas bare urdina Nudibranquio azul

Klasea: Gastropodoak
Ordena: Nudibrankioak
Familia: Kromodorididoak

Deskripzioa: Prisma angeluzuzenaren itxura-
ko gorputz luzanga duen nudibrankioa.
Aurrealdea biribila du eta bertan bi errinoforo
ditu; brankia-gandorra mustukaren antzekoa
da. Itsas bare hau urdin kolore bizikoa da;
hegaletan banda horiak ditu eta kolore bereko
zerrenda batek simetrikoki zatitzen du. 3 cm

luze izan daiteke.
Habitata: Hondo harritsuetan bizi da, ur
meheko tokietan edo sakonago.
Biologia: Belakiz eta algaz elikatzen da.
Beraren defentsa nagusia azidoa jariatzen
duten guruin epidermikoetan datza. Azido
horrek oso zapore txarra ematen dio.
Hermafrodita da eta obuluak eta esperma-
tozoideak sortzen dituen gonada bakarra 
du. Arrautzak ilara lingirdatsuetan erruten
ditu.

154

Eskuinean: Txikia izan arren, itsaspean topa daitezkeen animalia ikusgarrienetarikoa da, bere kolore
ederragatik. Ogoño lurmuturra, 18 m.

Goian: Bi nudibrankio txiki estalketaren unean. Superportua, 16 m. 





Hypselodoris tricolor

Klasea: Gastropodoak
Ordena: Nudibrankioak
Familia: Kromododiridoak

Deskripzioa: Aurrealde biribileko gorputz
luzanga, lamina zehiarrak dituzten bi errinofo-
rorekin; atzeko muturra zorrotza da; brankia-

-gandor lumakara du. Gorputz urdinaren
erdian marra bat du luzetara, horia normalean,
eta hegaletan beste marra bi, horiak edo
zuriak. Tamaina gehienez 2 cm-koa da.
Habitata: Hondo harritsuetan bizi da, gehie-
nez 50 m sakon diren tokietan.
Biologia: Belakiz elikatzen da batez ere.

Eskuinean: Gure hondoetako nudibrankiorik txikienetakoa da, baina benetan polita.

Goian: Arrautzak erruten. Matxitxako lurmuturra, 19 m.





Chamelea gallina

Txirla txikia Chirla

Klasea: Bibalbioak
Ordena: Benerazeoak
Familia: Beneridoak

Deskripzioa: Guztiok ezagutzen dugu molus-
ku hau; orain dela urte batzuk erruz aurkitzen
zen gure hondartzetan. Maskor sendoa du, 2-3
cm-koa, obalatua eta triangeluarra, grisaska
eta marra ilunagoekin.
Habitata: Hondarpean edo lokatzetan bizi da,
itsasertzeko aldean eta itsasertzaz beheragoko
aldean.

Biologia: Bibalbio hauek aizkora itxurako
oina dute. Oin horrekin hondarra altxatu egiten
dute hondarpean ezkutatzeko.
Txirla txikia hondarpean bizi da, azaletik 
hurbil, eta sifoien bitartez hartzen du 
arnasa uretatik. Urak dakartzan parti-
kula txikiak iragaziz elikatzen da. Beraz 
molusku iragazlea da, eta, ondorioz, omni-
boroa.
Larba pelagikoen bitartez ugaltzen da. Larbak
planktonean bizi dira eta denboraren buruan
txirla heldu bihurtzen dira.

Eskuinean: Txirla txikia Laidako hondartzan.

Goian: Txirla txikien multzoa. 





Tapes decussatus

Txirla handia Almeja fina

Klasea: Bibalbioak
Ordena: Benerazeoak
Familia: Beneridoak

Deskripzioa: Arrautza-formako maskor sen-
doa du, atzeko ertzean moztuta. Maskorrak
saihets zentrukideak eta saihets erradialak
ditu.

Kolorazio orokorra gris argia du eta tonu asko-
tako banda marroiak ditu. Banda hauek sigi-
-saga antzekoak egiten dituzte. Tamaina 3 eta
5 cm artekoa da.
Habitata: Hondo lohitsuak eta hondartsuak.
Biologia: Ia bibalbio guztiak bezala, hondar-
pean bizi da eta sifoia hondar gaineraino luza-
tzen du arnasa eta elikagaiak hartzeko.

Eskuinean: T. decussatus gure sukaldaritzako moluskurik estimatuenetakoa da.

Goian: Txirla handien multzoa. Talde honetako txirla guztiek sigi-sagako marrak dituzte, bakoitzak
marra desberdinak baina. Laidako hondartza.





Callista chione

Txirla arre gorriska Almejón

Klasea: Bibalbioak
Ordena: Benerazeoak
Familia: Beneridoak

Deskripzioa: Maskorra gehienez 10 cm 
zabal  da, sendoa, eta forma obalatu-
-triangeluarra du. Kuskuek azal leun 
eta oso distiratsua dute, ezti-kolorekoa,
marka erradial argiagoak dituena erpi-
netik ertzetaraino.

Habitata: Gure kostaldean aurki dezakegu,
itsasertzeko eta itsasertzaz beheragoko hondo
hareatsu eta lohitsuetan.
Biologia: Beste bibalbio batzuk bezala, hon-
darpean bizi da eta sifoiak azaleraino luzatzen
ditu oxigenoa hartzeko eta uretatik zuzenean
elikagaiak lortzeko.
Arrautzen bitartez ugaltzen da. Arrautzetatik
larba pelagikoak irteten dira, geroago txirla
txiki bihurtzen direnak.

Eskuinean: C. chione bildumazaleek nahikoa estimatzen duten maskorra da. Lagako hondartza.

Goian: Toki batzuetan, esate baterako, Harriboletan, olagarroek txirla arre gorrisken gordelekuei 
antzematen diete maskor honen hondakinak inguruan daudelako. 18 m.





Donax trunculus

Kadeluxa Coquina

Klasea: Bibalbioak
Ordena: Benerazeoak
Familia: Donazidoak

Deskripzioa: Berau da gure hondartzetako
kadeluxa espezierik ugarienetako bat. Forma
ia triangeluarra du eta aurreko ertza biribila
du. Luzera zabaleraren bikoitza da.
Azal leun eta distiratsua, marka erradial fin-
-finekin. Kolorea hori-arre eta urdinska bitar-

tekoa da; barrualdean kadeluxak orban moreak
ditu. Tamaina, gehienez, 4 cm-koa da.
Habitata: Eremu hondartsuak.
Biologia: Donazido guztiek bezala kadeluxak
oin indartsua du, hondotik abiadan gora egite-
ko erabiltzen duena.
Arrautzen bitartez ugaltzen da. Berauetatik
irteten diren larbak hasieran planktonean bizi
dira. Geroago, hondoan finkatu eta kuskubiko
txiki bihurtzen dira.

Eskuinean: Kadeluxaren maskor hutsa hondartza gainean.

Goian: Irudi honetan kadeluxen maskorrek azpialdean duten more kolorea ikus dezakegu.
Lagako hondartza.





Solen marginatus

Datil okerra Navaja

Klasea: Bibalbioak
Ordena: Benerazeoak
Familia: Solenidoak

Deskripzioa: Gainerako bibalbioetatik argi
bereizten dituen forma dute datil okerrek.
Maskor luzanga angeluzuzena dute, kuskuki-
dea eta asimetrikoa. Maskorra hauskorra da
oso, eta muturretan biribila. Kuskuen aurreal-
deko ertzen parean argi bereizten dira hazkun-
deko ildaska zentrukideak. Kolorea horiska
da. Datil okerrak 14 cm luze izan daitezke
gehienez.
Habitata: Datil okerra hondo hareatsuetan

edo hondarra eta lohia dituzten hondoetan bizi
da, itsasertzeko eta itsaertzaz beheragoko al-
deetan.
Biologia: Datil okerrak tutu-formako tximinia
luzeen barruan bizi dira eta horietan zehar
gora eta behera mugitzen dira. Datil okerra
azkar ezkutatzen da hondarpean bere burua
arriskuan ikusten duenean, bere oin mugikor
eta garatuari esker. Gainerako denbora honda-
rraren azaletik hurbil ematen du, bi sifoietatik
arnasa hartuz. Sifoi bata ura irensteko erabil-
tzen du, uretatik oxigenoa eta elikagaiak har-
tzen baititu (batez ere algak eta detrituak), eta
bestea, ura kanporatzeko. 

Eskuinean: Datil okerraren irudi honetan ikus ditzakegu maskorraren egitura, hondarpean sartzeko 
erabiltzen duen oina eta arnasketarako bi sifoiak.

Goian: Maskor hutsak hondar gainean. Laida.





Cerastoderma edule

Berberetxoa Berberecho

Klasea: Bibalbioak
Ordena: Benerazeoak
Familia: Kardidoak

Deskripzioa: Bibalbio hau ere duela urte ba-
tzuk ugaria zen gure hondartzetan.
Maskor sendoa, zuri-horiska, zerrenda zentru-
kide ilunagoak dituena. Kuskuak 25 bat
saihets dituzte, hazkundeko ildaska erradialek
zeharkatuak. Berauek saihetsen gainean ezka-
ta txiki batzuk eratzen dituzte. Tamaina 2 eta 5
cm artekoa da.
Habitata: Hondo hareatsuak edo harea eta
lohia dituztenak.

Biologia: Berberetxoak oso ondo jasaten ditu
gazitasunaren gora-beherak. Hori dela eta,
itsasadarren bokaleetan eta estuarioetan ere
aurki dezakegu. Oinaren bat-bateko mugimen-
du indartsuen bidez sartzen da hondarpean eta
bertan luzaroan egoten da, janaria iragazketa-
ren bidez biltzen duela. Sifoiak hondar gaine-
ra ateratzen ditu arnasa hartzeko. Berbere-
txoak 50 cm-ko jauziak egiteko gai dira. Ho-
rretarako, oina harri baten edo hondoaren gai-
nean bermatu eta kolpetik luzatzen dute, oina
malgukia izango balitz bezala.
Sexuak banatuta daude. Berberetxoak larba
pelagikoen bitartez ugaltzen dira.

Eskuinean: Berberetxoaren maskorra haren berezko habitatean.

Goian: Maskor hutsak Urdaibaiko maskortegi batean.





Acanthocardia tuberculata – A. aculeata

Berberetxo tuberkulatua Corruco

Klasea: Bibalbioak
Ordena: Benerazeoak
Familia: Kardidoak

Deskripzioa: Maskor kuskukide eta asimetri-
koa, itxura sendokoa eta bihotz forma duena,
globo itxurakoa; 20-22 saihets erradial ditu,
oso garatuak. Saihetsak nabarmenagoak dira
maskorraren erpinetan erdiko aldean baino.
Kolorea marroia edo gorriska da, zerrenda ilu-
nagoekin. Gehienez 9 cm ditu.

Habitata: Hondo hareatsuak edo hondarra eta
lohia dituzten hondo mistoak, itsasertzaz
beheragoko aldean.
Biologia: Beste bibalbio batzuk bezala 
hondarpean egoten da, sifoiaren bitartez 
arnasa hartzen duela. Oina zilindriko samarra
du eta oso garatua. Oina hondarperatzeko 
eta jauzi egiteko “malguki” bezala erabiltzen
du.
Itsasoko lamelibrankio guztiak legez, larba
pelagikoen bitartez ugaltzen da.

Eskuinean: Berberetxo tuberkulatua oso ugaria ez bada ere, erraza da kardido honen maskorrak hondar
gainean aurkitzea. Laidako hondartza.

Goian: Argazki honetan beste espezie bat ageri da, aurrekoaren antzekoa: Acanthocardia aculeata.
Askoz gutxiagotan aurkitzen da baina interesgarriagoa da, maskorra arantzaz josita duelako.

Matxitxako.





Ostrea edulis

Ostra Ostra

Klasea: Bibalbioak
Orden: Pteriazeoak
Familia: Ostreidoak

Deskripzioa: Arroketan sendo txertatzen den
kusku lodiko maskorra. Euskarri duen substra-
tuari egokitatuko forma izaten du, baina oro-
korrean biribil antzekoa eta irregularra izan
ohi da. Hainbat saihets erradial zentrukide
ditu. Ezkerreko kuskua ganbila da eta substra-
tuari atxikita dago; eskuinekoa zapala edo
apur bat ganbila da eta ostraren estalkia da.
Kolore asko izan ditzake, zuria eta marroi
moreska bitartekoak. Tamaina, gehienez, 15
cm-koa da.
Habitata: Harri eta substratu gogorren gai-
nean, itsasertzeko arroketan nahiz hondoan.

Biologia: Ostrak, arriskua sumatzen duenean,
gaineko kuskua gogor eta hermetikoki ixten
du. Hala ere, ostraren etsai nagusia den itsas
izarrak ekin eta ekin maskorra irekitzea lor-
tzen du, ostrak ezin duelako luzaroan itxita
iraun arnasarik hartu gabe.
Ostrak hermafroditak dira eta txandaka egiten
dute arrarena eta emearena. Emeek milioi
larba baino gehiago egiten dituzte urtean, larba
nahikoa garatuak. Larba horiek substratuan
finkatzen dira, lehenengo eta behin harien
bitartez, alboz jarrita; gero zementu antzeko
substantzia jariatzen dute eta ezkerreko kus-
kua horren gainera erortzen uzten dute.
Substantzia hori gogortu egiten da eta, horrela,
ostra hautatutako lekuan bizitza osorako finka-
tuta geratzen da.

Eskuinean: Argazki honetan argi ikus dezakegu nola hartzen duen ostrak euskarri duen harriaren itxura.

Goian: Ostra-multzoa haitz batean. Sukarrieta.





Mytilus galloprovincialis

Muskuilua Mejillón

Klasea: Bibalbioak
Ordena: Mitilazeoak
Familia: Mitilinoak

Deskripzioa: Muskuilu ezagunak maskor kus-
kukide eta asimetrikoa du, triangeluar samarra,
eta txangarik (kuskuen artikulaziorik) gabekoa.
Aurreko muturra zorrotza da eta bertan dago
unboa (hazten den aldea, hau da, kuskuen alde
apikala); atzeko muturra biribila da. Maskorra-

ren kolorea morea edo marroi iluna da. Tamaina
oso aldakorra da, 2 eta 15 cm bitartekoa.
Habitata: Espezie hau multzoka bizi da, hai-
tzetan eta era guztietako substratu gogorretan
atxikita, itsasertzean nahiz itsasertzaz behera-
goko aldean. 
Biologia: Plankton-estadioetatik abiaturik
ugaltzen da muskuilu gazte bihurtu arte.
Urtean hiru aldiz 5 eta 12 milioi arrautza bitar-
tean erruten dituzte. 

Eskuinean: Uretan muskuiluek maskorrak erdi irekita dituzte, oxigenoa eta elikagaiak hartzeko. 
Ur azaletik metro batera egindako argazkia.

Goian: Muskuilu multzoa haitzetan. Mundaka.





Sepia officinalis

Txokoa Jibia, choco

Klasea: Zefalopodoak
Ordena: Dekapodoak
Familia: Sepidoak

Deskripzioa: Hamar erro ditu, horietatik zor-
tzi motzak, lau bentosa-ilararekin; eta bi uz-
kurgarriak, askoz luzeagoak, eta bentosak
muturretan bakarrik dituztenak. Azkenok za-
baltxoagoak dira muturretan. Gorpua zapala,
luzea eta zabala da; kolorea oso aldakorra da,
ingurunearen, animaliaren aldartearen edo ha-
ren bizitzako sasoiaren araberakoa baita. Gor-
putza hegal mehe batez inguratuta dago. Txo-
koa hegalari mugimendu ondulatuak eraginez
ibiltzen da batetik bestera. Luzera gehienez 40
cm-koa da.

Habitata: Hondo harritsu eta hondartsuetan,
itsasertzaz beheragoko aldean hasi eta 100 m
baino gehiagoko sakonera duten lekuetaraino.
Biologia: Harraparia da eta egunez hondar-
pean edo uretan geldirik egoten da harrapaki-
nen zain. Baten bat begiztatzen duenean, kon-
tuz hurbiltzen da eta oso azkar luzatzen ditu
bere bi erro oratzaileak, hura harrapatzeko 
eta beste zortzi erroekin eusteko. Jarraian, ola-
garroak bezala, harrapakina listuaz paraliza-
tzen du.
Ernaltze sasoian txokoak kostatik hurbil ikus
daitezke bikoteka igerian, oso kolore ikusga-
rriak dituztela. Arrautzetatik irteten diren
txoko gazteak harrapakinak ehizatzeko eta eli-
katzeko gai dira.

Eskuinean: Ernalketa sasoian txokoak (arra eta emea) elkarrekin ibili ohi dira. 
Matxitxako lurmuturra, 12 m.

Goian: Adi-adi ibili beharra dago hondarpean ezkutaturik dauden txokoak ikusteko. Zierbena, 8 m.





Loligo vulgaris

Txibia Calamar

Klasea: Zefalopodoak
Ordena: Teutoideoak
Familia: Loliginidoak

Deskripzioa: Txibiaren gorpu-
tza oso luzea eta zorrotza da.
Burua oso garatua du eta alboe-
tan begi konplexu bi ditu. Gor-
putzaren saihetsetan bi hegal
ditu. Hegal horiek gezi-puntan
amaitzen dira. Hamar erro ditu;
horietarik zortzi aho-erroak dira,
laburrak eta uzkurtu ezinezkoak,
eta bi bentosa-ilara dituzte.
Beste biak luzeagoak eta uzkur-
garriak dira, muturrean mailu
formakoak, eta lau bentosa-ilara
dituzte. Erroen erdian ahoa da-
go, bi baraila sendoz hornitua.

Txibiak begi garatuak ditu.
Kolorea oso aldakorra da, nahita
alda baitezake: arrosa urdinska
eta gorri edo arre bitartekoa.
Taimaina, gehienez, 40 cm koa
da.
Habitata: Espezie pelagiko hau
hondo harritsu eta hondartsuetan
bizi da, itsasertzaz beheragoko
aldea eta 200 m baino gehiagoko
sakonera bitartean.
Biologia: Gaueko azturak ditu.
Abendutik uztailera bitartean
ugaltzen da. Emeek arrautzak
zorro lingirdatsuetan bilduta
erruten dituzte. Zorro horiek hai-
tzetan eta substratu gogorretan
itsatsita uzten dituzte, kostatik
hurbil.

Eskuinean: Txibiaren kolore-aldaketa, zalantzarik gabe, uraren azpiko
ikuskizunik harrigarrienetakoa da.

Goian: Gaueko bisitari, txibia hau ilunabarrean hasi da harrapakin bila.
Harribolak, 18 m.





Octopus vulgaris

Olagarroa Pulpo

Klasea: Zefalopodoak
Ordena: Oktopodoak
Familia: Oktopidoak

Deskripzioa: Zefalopodo honek
zortzi erro ditu, eta erro bakoi-
tzean bi bentosa-ilara. Errook
mintz batez josita daude eta
erdian aho korneo bat dute,
papagaiaren mokoaren itxura-
koa. Oso begi garatuak ditu, eta
zaku-formako gorputza. Kolorea
aldakorra da, mimetikoa baita:
horiska, arrea, berdeska... 
Gorputzaren luzera gehienez 
3 m-koa izan daiteke, baina
gehienetan 20 eta 60 cm artekoa
izan ohi da.
Habitata: Olagarroa kostako
haitzetako arrakala eta zuloetan
bizi da, gehienez 100 m sakon
diren tokietan.
Biologia: Gaueko azturak dituen
animalia da. Harririk harri dabil
bere erroak erabiliz, eta arriskua

ikusten duenean bakarrik egiten
du igeri; horretarako, ur-zorrota-
da bultzatzen du sifoiaren bitar-
tez eta erroak era hidrodinami-
koan biltzen ditu. Batzuetan,
bere ihesaldian, ura uhertzen
duen tinta beltzaren zorrotada
botatzen du. Krustazeoz, molus-
kuz eta arrainez elikatzen da
bereziki. Berauek bere erroez
harrapatzen ditu eta bentosez
eusten die. Bentosak hutsunea
sortzeko gai diren muskulu-
organoak dira. Harrapakinak lis-
tuaz geldiarazten ditu.
Olagarroak neguaren bukaeran
ugaltzen dira, heldutasun sexua-
la iristen dutenean. Emeak
150.000-400.000 arrautza erru-
ten ditu, zuloguneen sabaietatik
zintzilikatzen dituen kordoietan.
Inkubazio-aldian ez du ezer
jaten. Horregatik, gehienetan
arrautzen eklosioaren ostean
hiltzen da.

Eskuinean: Jazarpenaren erruz kostaldean galtzeko zorian dagoen beste
animalia bat. Noiz arte onartuko da neurrigabekeria hau?

Goian: Non ote dago? Zalantzarik gabe, olagarroa maisu da kamuflajea-
ren artean. Harribolak, 20 m.





Krustazeoak





Pollicipes cornucopia

Lanperna Percebe

Klasea: Krustazeoak
Ordena: Torazikoak
Familia: Leparidoak

Deskripzioa: Pedunkulu marroia, mardula,
zentimetro gutxiko luzera duena. Muturrean
oskola dago: karekizko bost plaka zuriska,
mintz gorri batez josita.
Habitata: Lanperna marearteko aldean bizi
da, olatuek jotzen dituzten haitzetan.

Biologia: Lanpernak eta balanoak (balanoak
hurrengo orrialdean deskribatuko ditugu) alda-
kuntza handiak izan dituzten krustazeo seden-
tarioak dira, zirripedioen azpiklasekoak.
Hermafroditak dira. Obuluak barrunbe palea-
lean ernaltzen dira. Eklosioaren ostean larbak
(naupliusak) kanpora doaz, “cipri” esaten
zaien forma bihurtu ondoren substratuari itsas-
ten zaizkio eta lanperna gazteak izan arte haz-
ten dira.

Eskuinean: Oskolen xehetasuna. Elikagaia harrapatzeko erabiltzen dituzten kirruak ikusten dira.

Goian: Lanperna multzoa zulo bateko sabaiari lotuta. Izaro uhartea, 0,5 m-ko sakonera.





Balanus sp.

Balanoa Bellota de mar

Klasea: Krustazeoak
Ordena: Torazikoak
Familia: Balanidoak

Deskripzioa: Balanoek substratuari gogor
atxikitako kono-enbor formako oskolak dituz-
te, sumendi txikien antzekoak. Karekizko sei
plaka gris zuriskak osatzen dute oskola.
Kolore bereko operkulu-kusku batzuek ireki-
dura ixten dute. Balanoaren diametroa 5 eta 12
mm bitartekoa da.

Habitata: Edozein substratu gogor: masko-
rrak, haitzak, harriak, itsasuntziak, baleak...
Itsasertzaz goragoko eta itsasertzeko aldeetan.
Biologia: Balanoek lehorraldi luzeak jasan di-
tzakete barruan ur tanta batzuk bilduz. Bitarte
horietan, gainera, airetik oxigenoa hartzeko
gai dira. Planktonetik elikagaiak biltzen dituz-
te hari-formako apendize txikiak (kirruak) 
ateraz.
Hermafroditak dira eta ernalketa gurutzatua
eta gorputz barrukoa egiten dute.

Eskuinean: Balanoen xehetasun-argazki handitua. Bizkaiko kosta harritsuko edozein lekutan aurki 
daitezke.

Goian: Kostan zenbait kilometro karratuko eremuak estaltzen dituzte, hain da azkarra haien hazkundea.
Kobaron.





Galathea strigosa

Galatea Sastre

Klasea: Krustazeoak
Ordena: Dekapodoak
Familia: Galateideoak

Deskripzioa: Krustazeo oskolduna, zapala,
zabal baino luzeagoa, gorri kolore bizikoa,
banda urdinek zeharkatua eta, sarritan, beste
organismo batzuek estalia. Lehenengo apendi-
ze parea oso handia eta arantzatsua da. Abdo-
menaren erdia barrurantz okertuta dauka; aur-
pegi triangeluarra eta hagin handiak ditu.
15–17 cm-ko luzera izan dezake.
Habitata: Hondo harritsuetako zuloetan. 3 m

edo gehiagoko sakonera duten tokietan.
Biologia: Krustazeoak artropodoen filume-
koak dira. Beren artean artikulatzen diren pie-
zek osatutako kanpo-eskeletoa dute, musku-
luen euskarri. Gainera, euren nerbio-sistema
liburu honetan aurrerago deskribatu ditugun
espezieena baino garatuagoa da. Hori dela eta,
krustazeoek mugimendu azkar eta zehatzak
egin ditzakete.
G. strigosaespezie gautarra eta karniboroa da.
Bere burua arriskuan ikusten duenean azkar egi-
ten du ihes, kriskitinaren antzeko hotsa atereaz.
Abendutik abuztura bitartean ugaltzen da.

Eskuinean: Krustazeo hauen kolore deigarriak ikus ditzakegu gauez egindako argazki honetan.

Goian: G. strigosa bere gordelekutik irteten. Bermeoko dikea, 12 m.





Scyllarus arctus

Santio handia Santiaguiño

Klasea: Krustazeoak
Ordena: Dekapodoak
Familia: Eszilaridoak

Deskripzioa: Gorputz sendoa, zenbait 
tonutako marroi ilun kolorekoa. Lehenengo
antena-pareko antenak estuak eta laburrak
dira, eta bigarren pareko antenak plaken antze-
koak dira eta ertz zerradunak dituzte.
Espeziearen arrak ez du matxardarik hanketan,
eta emeak bosgarren hanka-parean ditu ma-
txardak.

Habitata: Santio handia hondo harritsuetan
bizi da, haitzulo eta pasabide ilunen sabaietan
sarritan. 14 cm luze izan ahal da. Metro batzuk
eta 50 m bitarteko sakonera duten lekuetan
bizi da.
Biologia: Otsailetik apirilera eta uztailetik
irailera bitartean ugaltzen da. Galtzeko arris-
kuan dagoen espezietzat hartzen da. Hala ere,
hori bost axola bide zaie itsaspeko ehiztari eta
itsaspekari batzuei. Izan ere, berauek krusta-
zeo hau bizi den tokiak hondatzen dituzte
inongo kezkarik gabe.

Eskuinean: Santio handiek haitzuloetako sabaietatik “zintzilik” ematen dute eguna. Elantxobe, 8 m.

Goian: Ahoz gora egiten dituzte mugimendu guztiak, baita euren ibilaldi arinak ere. Elantxobe, 13 m.





Parapenaeus longirostris

Ganba zuria Gamba

Klasea: Krustazeoak
Ordena: Dekapodoak
Familia: Peneidoak

Deskripzioa: Ganba deitzen zaie makruroen
azpiordenako krustazeo dekapodo gehienei. P.
longirostris, edo ganba zuria, berezia da; izan
ere, abdomenean bizkar-gila bat du. Arre-arro-
sa kolorekoa da eta 12 cm inguruko luzera du.

Habitata: Hondo hareatsuak.
Biologia: Gautarra da eta iluntzean irteten da
elikagaien bila (hondoen gaineko hondakin
organikoak jaten ditu).
Arrautzen eklosioaren ostean, larba-fasean
organismo pelagikoen gisara bizi dira ganba
zuriak, planktoneko osagai direla.
Ganbaren garapena otarrainskarenaren oso
antzekoa da.

Eskuinean: Normalean taldeka ibiltzen dira, baina kontuz eta pazientziaz badago ale bat bereiztea
argazkia ateratzeko.

Goian: Buruaren xehetasuna. “Mina Mary” itsasuntzi hondoratuan Harribolen aurrean egindako
argazkiak. 35 m.





Penaeus kerathurus

Otarrainska Langostino

Klasea: Krustazeoak
Ordena: Dekapodoak
Familia: Carididoak

Deskripzioa: Gorputza estua 
du, oskola mehea eta isatsa oso
luzea. Arre-grisaska kolorea du.
Tamaina gehienez 14 cm-koa da.
Habitata: Hondo hareatsu eta
lohitsuak.
Biologia: Otarrainska udabe-

rrian eta udan ugaltzen da.
Emeak arrautzak hondoaren gai-
nean erruten ditu eta bertan ger-
tatzen da eklosioa. Larbak kosta-
rantz edo itsasadarren estuario-
etarantz abiatzen dira, hau da,
gazitasun maila txikiko azaleko
uretarantz. Bertan egoten dira 6-
7 cm-ko tamaina iritsi arte.
Orduan itsasorantz abiatzen dira
eta itsasoan hazten dira.

Eskuinean: Otarrainska, isatsaren astinaldi batez ihes egiteko gertu.

Goian: Buruaren xehetasuna. Izaro uhartea, 42 m.





Palaemon elegans

Izkira Quisquilla

Klasea: Krustazeoak
Ordena: Dekapodoak
Familia: Palemonidoak

Deskripzioa: Gorputz gris edo arre berdeska,
gardena, sabelaldeko segmentuetan zeharkako
bandak eta zerrenda ilunak dituena. Aurpegi
luze, estu eta haginduna. Orban horiak ditu
hanketan eta orban urdinak 5 cm inguruko
luzera duten hagin txikietan. Lau espezie des-
berdin daude.

Habitata: Izkira azaleko uretan eta itsasbe-
heran agerian geratzen diren eta algaz beteta
dauden haitzetako putzuetan bizi da.
Biologia: Izkirak gauez jarduten du bereziki.
Hondakin organikoz elikatzen da.
Izkirak azkar mugitzen dira isatsaren muturre-
ko abanikoari indarrez eraginez, eta atzeraka
dabiltz. Urte osoan ugaltzen dira. Emeek
arrautzak pleopodoen artean (isatsaren barru-
ko organoak) garraiatzen dituzte, arrautzen
inguruko ura etenik gabe berritu dadin.

Eskuinean: Izkirak gorputz gardena du eta ez da erraz nabaritzen. Espezie hau P. serratus-ekin nahas
daiteke, berau ere gure kostan azaltzen da eta merkatuan nahikoa ugaria da. Baina P. serratus 50 m-ko

sakonera duten lekuetan bizi daiteke.

Goian: Itsasbeherako putzua, P. elegans aurkitu ahal izaten dugun tokia. Lagako hondartza.





Palinurus elephas

Otarraina Langosta

Klasea: Krustazeoak
Ordena: Dekapodoak
Familia: Palinuridoak

Deskripzioa: Denok ondo ezagutzen dugun
espezie honek kolorazio arre gorriska 
du, orbantxo zuri eta horiekin. Antenak, 
eraztun horiz apainduak, gorputza baino 
luzeagoak dira eta otarrainak karrakaren 
antzeko zarata ateratzen du antena horien
bitartez. Otarrain heldua arriskutsua izan dai-
teke isatsetik heltzen bazaio. Izan ere, abdo-
menaren bukaeran ertz zorrotzak ditu.
Ibiltzeko erabiltzen dituen hanketan ez du
matxardarik. Otarrainak 50 cm-ko luzera izan
dezake, ohikoena 30 cm-ko luzera izatea da
baina. 

Habitata: Otarraina zulo eta alga asko dituz-
ten hondo harritsuetan aurkitzen da. 12 m eta
70 m bitarteko sakonera duten lekuetan bizi
da, 40 m baino gehiagoko sakonerako lekuetan
batez ere.
Biologia: Otarrainak eguna bere zuloan sartu-
ta ematen du. Antena luzeengatik bakarrik
nabari daiteke beraren presentzia.
Neguan otarrainak ur sakonagoetara joaten
dira. Taldeka bizi dira eta euren espezieki-
deekin komunikatzeko hots berezia ateratzen
dute antenak igurtziz. Moluskuz, gastropodoz
eta animalia hilez elikatzen dira.
Udazkenetik udaberrira arte ugaltzen dira.
Arrautzak uretan erruten dituzte eta eklosioan
larbak irteten dira. Otarraina muden bitartez
hazten da, hau da, oskola berrituz.

Eskuinean: Otarrainak, mehatxu edo arriskuren bat antzematen duenean, antenak
erasotzailearenganantz zuzentzen ditu, kasu honetan argazkilariarenganantz.

Goian: Otarraina bere zuloaren barruan seguruago sentitzen da eta buruaren lehen planoa lortu arte
hurbiltzen utzi digu. Izaro, 22 m.





Homarus gammarus

Abakandoa Bogavante

Klasea: Krustazeoak
Ordena: Dekapodoak
Familia: Nefropidoak

Deskripzioa: Urdina, gorpuz osoan orban zuri
txikiak ditu. Asimetrikoak eta oso handiak
diren bi hagin indartsu eta beldurgarri ditu.
Handiena moluskuak mastekatzeko erabiltzen
du; eta txikiena, horztuna, haien zati samurrak
zatikatzeko eta ahoratzeko. Antena pare 
bi ditu. Lehenengoak laburrak eta erdibituak
dira; eta bigarrenak, oso luzeak. Abdomenaren
bukaeran isats-hegal zabala du. Otarraina

gehienez 50-60 cm luze izan daiteke.
Habitata: 10 m eta 50etik gora m arteko sako-
nera duten tokietan bizi da, hondo harritsuetan.
Biologia: Abakandoak gordelekuak zulatzen
ditu eta egunez eta mudaldietan zulo horietan
ezkutatzen da. Otarraina bezala, neguan ur
sakonagoetara jaisten da. Animalia gautarra
da. Krustazeoz, moluskuz, zizarez eta anima-
lia hilez elikatzen da.
Udan ugaltzen da. Emeek gehienez 30.000
arrautza erruten dituzte, zenbait larba-alditatik
igarotzen direnak. Abakandoa, otarraina beza-
la, muden bitartez hazten da.

Eskuinean: Abakandoa, gordelekutik kanpo dagoela, urrundik antzematen da bere kolore deigarriagatik.
Elantxobe, 12 m.

Goian: Aurrez aurre, krustazeo honek bere hagin sendoak erakusten dizkigu. Izaro uhartea, 15 m.





Maja esquinado

Txangurroa Centollo

Klasea: Krustazeoak
Ordena: Dekapodoak
Familia: Maidoak

Deskripzioa: Gure kostako
karramarrorik handiena da. Os-
kola 20 cm zabal izan daiteke;
metro batekoa, hankak zabaltzen
dituenean. Kolore marroi gorris-
ka du; txangurroari algak eta
beste organismo batzuk atxiki-
tzen zaizkio. Haren oskolak
bihotz itxura du, aurrealdean
estuagoa eta ile eta arantzaz
josia, luzeagoak aurpegian eta
alboetan. Hanka luzeak ditu eta

haginak gorputzaren aldean txi-
kiak dira.
Habitata: Txangurroa landare
asko dituzten hondo arrokatsu
eta harritsuen gainean bizi da,
metro gutxi eta 70 m arteko
sakonera duten lekuetan.
Biologia: Ornogabe eta organis-
mo hilez elikatzen da bereziki.
Txangurroak apiriletik abuztura
bitartean ugaltzen dira, eta talde-
ka biltzen dira ernalketari ekite-
ko. Karramarro guztien emeek
bezala, txangurro emeek arrau-
tzak sabelaldean garraiatzen eta
babesten dituzte.

Eskuinean: Txangurroaren oskola mudaren ostean nahikoa garbi agertzen
zaigu.

Goian: Beste argazki honetan, mudatik aldi batera hartzen duten itxura
“zatarra” ikus dezakegu. Superportua, 25 m.





Cancer pagurus

Buia Buey

Klasea: Krustazeoak
Ordena: Dekapodoak
Familia: Brankiuroak

Deskripzioa: Buiaren oskola
obalatua da, oso gogorra eta sen-
doa, gehienez 30 cm-ko zabalera
izan dezakeena, leuna eta laranja
-arre kolorekoa. Haginen puntak
beltzak dira.
Habitata: Buia hondo arrokatsu
eta hondartsuetan bizi da. Aza-
lean edo gehienez 50 m-ko sako-

nera duten lekuetan.
Biologia: Bere hagin sendoez
harrapakinak birrintzen ditu:
moluskuak, krustazeoak eta eki-
nodermatuak.
Emeek estalketaren ondorengo
hamabi-hamalau hilabeteetan
erruten dituzte arrautzak. Bitarte
horretan emeak poltsa batean
eramaten du arraren esperma.
Esperma horrek hurrengo urteko
arrautzak ernaltzeko ere balio
dio.

Eskuinean: Aurretik egindako argazkian krustazeo sendo honek
ageri-agerian ditu hagin indartsuak. Elantxobe, 12 m.

Goian: Urpekariarentzat benetan pozgarria da buia topatzea. Izaro 35 m.





Carcinides maenas

Karramarro berdea Cangrejo atlántico

Klasea: Krustazeoak
Ordena: Dekapodoak
Familia: Brankiuroak

Deskripzioa: Oskol leuna,
oliba-berde kolorekoa eta 5-8
cm luze, aurreko ertzean hortzak
dituena eta obalatua, aurrealdean
zabalagoa.
Habitata: Itsasertzaz beheragoko
aldean bizi da, harrizko, hondo

hareatsu eta lohitsuen gainean.
Biologia: Ia karramarro guztiak
bezala, karramarro berdea
alboz dabil. Gautarra da. Marea
behera denean irteten da uretatik
hondarretan elikagai bila ibil-
tzeko. Arriskua sumatuz gero
hondarpean ezkutatu ahal da.
Arraintxoz, zizarez, moluskuz
eta animalien hondakinez elika-
tzen da. Udan ugaltzen da.

Eskuinean: C. maena elikagai bila itsasbeheran alga-larre txiki batean.

Goian: Karramarro taldea. Kobaron.





Pachygrapsus marmoratus

Karramarro beltza Cangrejo corredor

Klasea: Krustazeoak
Ordena: Dekapodoak
Familia: Grapsidoak

Deskripzioa: Oskol zapala, 4 cm zabal eta ia
karratua; more iluna edo berde-grisa, orban
horiz josia. Haginak oso garatuta daude eta
arrarenak handiagoak dira. Hanka luze eta ile-
tsuak ditu. Zabalera 4-5 cm-koa da.
Habitata: Itsasertzeko eta itsasertzaz behera-
goko haitzak.
Biologia: Karramarro beltzak ura bere gorpu-

tzaren barruan biltzen du eta, horrela, uretatik
kanpo zenbait egunetan egon daiteke, baldin
eta giroak heze badirau. Begi zorrotza du eta,
arriskuan dagoenean, arroketako arrakaletara
joaten da ezkutatzera. Hanka batetik oratuta
harrapatzen saiatzen bagara hanka bertan
behera utzita ihes egingo du. Izan ere, hankak
gune jakin batzuetatik apurtzen zaizkio eta
hurrengo mudaldian hanka berriak sortzen
ditu. Karramarro beltzak algaz, lapaz eta detri-
tuz elikatzen dira.
Maiatzetik ekainera bitartean ugaltzen dira.

Eskuinean: Karramarroak itsasbeheran ikustea oso erraza da. Egin-eginean ere, orduak ematen dituzte
arroka gainean algak jaten.

Goian: Espezie honen habitata. Itsasbehera Kobaronen.





Portuus puber

Txamarra Nécora

Klasea: Krustazeoak
Ordena: Dekapodoak
Familia: Portunidoak

Deskripzioa: Oskol sendo,
zabal eta biribila du. Oskolaren
aurrealdeko ertza zerra-forma-
koa da. Marroi iluna, belus an-
tzeko ilez estalia. Hagin sendo
eta garatuak ditu. Oskolak
gehienez 7 cm-ko zabalera izan
dezake.
Habitata: Hondo harritsu eta
hareatsuen gainean bizi da, itsa-

sertzaz beheragoko aldean edo
beherago.
Biologia: Txamarra karramarro
igerilaria da. Bere eboluzioan
atzeko hanken muturrak pala
antzekoak bihurtu zaizkio eta
uretan igeri egiteko erabiltzen
ditu. Gainera, pala horiek honda-
rra zulatu eta harrapakinen zain
hondarpean ezkutatzeko erabil-
tzen ditu. Izkiraz eta arrain txi-
kiz elikatzen da.
Emeak arrautzak sabelaldean
garraiatzen ditu.

Eskuinean: Gauez erraza da txamarrak elikagaiak bilatzen ikustea.
Armintza, 12 m.

Goian: Txamarra organismo hilez ere elikatzen da.
Santurtziko dikea, 12 m.





Itsas armiarma Araña de mar

Klasea: Krustazeoak
Ordena: Dekapodoak
Familia: Maidoak

Deskripzioa: Txangurro txikiaren antzeko
forma du. 
Oskol triangeluar txikia, ile finez estalia; aur-
pegi luzea, arantza luzeak dituena; hagin sen-
doak ditu, eta ibiltzeko erabiltzen dituen hanka

garatuak, 6 cm inguruko luzera dutenak.
Horrek armiarmarenaren antzeko itxura ema-
ten dio.
Habitata: Itsas armiarma kostatik hurbil bizi
da, itsasertzeko hondo harritsuetan, alga asko
dagoen tokietan.
Biologia: Itsas armiarma kamuflatu egiten da;
belakiak eta alga-zatiak ebakitzen ditu eta gor-
putz osoaren gainean jartzen ditu.

Eskuinean: Oso zaila da karramarro hau begiztatzea, txikia izateaz gainera ederto kamuflatzen delako.

Goian: Aurretik egindako argazki honetan eta bestean ondo ikus dezakegu karramarro bitxi honen
egitura. Kobaron, 8 m.

Macropodia longirostris

Clibanarius erythropus

Karramarro ermitaria Ermitaño roquero

Klasea: Krustazeoak
Ordena: Dekapodoak
Familia: Anomuroak

Deskripzioa: Ermitaria deitzen
zaion karramarro honen luzera 3
cm-koa da gehienez, bere mas-
korretik kanpo dagoenean. Ibil-
tzeko hankak ditu, ile ugariz jan-
tziak eta muturretan matxardak
dituztenak. Buruan antena luze-
ak eta gris berdeska koloreko bi
begi irtenak nabarmentzen dira.

Habitata: Karramarro ermita-
riak marraskilo hilen maskorre-
tan bizi dira, itsasertzaz behera-
goko aldean.
Biologia: Karramarro ermitariak
oskol gogorrik gabeko krusta-
zeoak dira eta gastropodoen
maskorren barruan babestu
beharra dute. Hazi ahala maskor
batetik bestera aldatzen dira.
Detrituz elikatzen dira. Martxoa
eta abendua bitartean ugaltzen
dira.

Eskuinean: Karramarro ermitaria alga batzuen gainean.

Goian: Beste argazki honetan hobeto ikus dezakegu karramarroaren
maskorra. Ogoño lurmuturra, 7 m.





Diogenes pugilator

Ermitari sorgina Ermitaño bruja

Klasea: Krustazeoak
Ordena: Dekapodoak
Familia: Paguridoak

Deskripzioa: Animalia honen lu-
zera (maskorrik gabe), gehienez
25 cm-koa da. Ibiltzeko erabil-
tzen dituen hanka iledunak ditu,
matxardan amaitzen direnak.

Haginak ez dira biak berdin-ber-
dinak eta mutur zuriak dituzte.
Habitata : Ermitari sorgina 
marearteko eta itsasertzaz 
beheragoko alde arrokatsuetan
bizi da.
Biologia: Detrituz elikatzen da
bereziki. Martxotik abendura ar-
te ugaltzen da.

Eskuinean: Marea behera denean sarri ikusten dira D. pugilator
karramarroen ibilalditxoak.

Goian: Ermitariak maskor mota askotan. Kobaron.





Briozooak





Pentapora fascialis

Klasea: Gimnolemoak
Ordena: Keilostomatuak
Familia: Hipoporinidoak

Deskripzioa: Briozoo hau kolonietan bizi da.
Koloniak laranja-gorri kolorekoak dira eta
laminetan adarkaturik daude. Adar horiek 
guztiz kaltzifikaturik daudenez, kolonia oso
hauskorra da.
Habitata: Gehienez 100 metro sakon diren
hondo harritsuetan bizi da. Sarritan algak
koloniaren gainean hazten dira.

Biologia: Briozooak 0,5 mm-ko animalia
txiki-txikiak dira, hainbat formatako koloniak
osa ditzaketenak. Oso anatomia sinplea 
dute eta ez dute odol-basorik ez organo 
iraizlerik. Gorputza U formako errai-zakuak,
gonada hermafroditek eta tentakulu-
koroa atzeratzen duten muskuluek osatuta
dago.
Briozoo hauek planktoneko organismoez eli-
katzen dira.
Ugalketa asexuala izan daiteke (gemazioaren
bidez) edo sexuala (arrautzen bidez).

Eskuinean: P. fascialis-en kolonia.

Goian: Laminen xehetasuna. Harribolak, 18 m.





Porella cervicornis

Orein adarra Cuerno de ciervo

Klasea: Gimnolemoak
Ordena: Keilostomatuak
Familia: Esmitinidoak

Deskripzioa: Briozooen kolonia adarkatua,
zuhaiska itxurakoa. Beheko enbor laburretik
adar txikiak irteten dira, era irregularrean
banatuz. Laranja-gorri kolorekoa.

Habitata: Orein adarra ez da oso ohikoa gure
uretan. Leku arrokatsu eta ilunetan aurki deza-
kegu, gehienez 50 m-ko sakonera duten lekue-
tan.
Biologia: Ezer gutxi dakigu espezie honen
biologiaz. 
Planktonean harrapatzen dituen organismoez
elikatzen da.

Eskuinean: Inbutu formako tentakulu sortaren xehetasuna.

Goian: Zuhaitz erako kolonia. Kobaron, 20 m.





Membranipora membranacea

Itsas mintza Corteza marina

Klasea: Gimnolemoak
Ordena: Keilostomatuak
Familia: Membraniporidoak

Deskripzioa: Briozoo honek koloniak eratzen
ditu, farfail itxurako egitura fin-fina dutenak.
Zistidio izeneko gelatxo zuriska angeluzuzen
batzuek osatzen dute egitura hori. Tamainaz
oso aldakorra da, 15 cm edo gehiagoko zaba-
lera izan dezake.
Habitata: Hainbat motatako substratu gogo-

rren gainean bizi da, sarritan laminaria espe-
zieko algen gainean, ur meheko aldea eta itsa-
sertzaz beheragoko aldea bitartean.
Biologia: Mintz garden batek babesten du
gelasken azala. Itsas mintza iragazketaren
bitartez elikatzen da, janaria (planktona) ureta-
tik zuzenean hartuz.
Arrautzen bitartez ugaltzen da. Arrautzen eklo-
sioaren ostean, larbak aldi batez planktonean
ibiltzen dira. Geroago substratuaren gainean fin-
katzen dira eta briozoo berriak osatzen dituzte. 

224

Eskuinean: M. membranacea-ren kolonia zati bat. Argazki hau 2,6 : 1 eskalan egin da baina  hemen
23 : 1 eskalan jarri dugu.

Goian: M. membranacea, laminaria algaren orri baten gainean. Bakio, 12 m.





Ekinodermatuak





Marthasterias glacialis

Itsas izarra Estrella de mar común

Klasea: Asteroideoak
Ordena: Fortzipulatuak
Familia: Asterinidoak

Deskripzioa: Itsas izar arruntak bost beso
sendo ditu, malguak eta puntazorrotzak.
Gorputza eta besoak arantza gogorrez 
josita daude. Kolorea arre horiska da, orban
berde-grisaskekin. Itsas izarra 80 cm-koa 
izan daiteke gehienez, baina 60 cm-koa izan
ohi da.
Habitata: Itsas izarra harrizko substratuen
gainean bizi da, gehienez 180 m sakon diren
lekuetan.
Biologia: Itsas izarrak ekinodermatuen filu-
mekoak dira. Talde honetako animalia guztiak
itsasoan bizi dira, eta, euretariko batek 

ere benetako bururik eduki ez arren, badute 
nerbio-sistema: aho inguruko nerbio-eraztuna
eta eraztun horretatik irteten diren bost nerbio-
-kordoiak. Gehienek ahoa sabelaldean dute eta
uzkia bizkarraldean. Itsas izarrek ez dute
aurrealderik ez atzealderik. Beraz, edozein
norabidetan mugitzen dira.
Ekinodermatuek simetria pentaerradiala dute.
Hau da, haien egitura bost atal erradial berdi-
netan banatuta dago bai kanpotik eta bai barru-
tik ere.
Itsas izarra detrituz, itsas trikuz, krustazeoz eta
bibalbioz elikatzen da. Bere besoen indarraz
harrapakinen gorputzak irekitzeko gauza da.
Behin ireki ondoren bere urdaila kanporatzen
du harrapakina bildu eta liseritzeko.
Itsas izarra azarotik otsailera arte ugaltzen da.

Eskuinean: Itsas izarra hondoan dabilela. Gaztelugatxe, 12 m.

Goian: Itsasbeherako putzuak itsas izarrak lasai aztertzeko leku aproposak dira. Kobaron.





Echinaster sepositus

Itsasoko izar gorria Estrella roja

Klasea: Asteroideoak
Ordena: Espinulosoak
Familia: Ekinasteridoak

Deskripzioa: Itsas izar honen
erdiko gorputza txikia da.
Gorputz horretatik irteten diren
besoek ebakidura ia zirkularra
dute, eta muturretan meheagoak
dira. Kolorea laranja-gorria da.
Gehienetan bost besoko itsas
izar gorriak aurkituko ditugu,
baina sei eta zazpi besokoak ere
badaude. Gutxi gora-behera 20
cm-ko diametroa dute.
Habitata: Harrizko substratua
duten hondoetan bizi da, gehie-
nez 250 m sakon diren tokietan.

Biologia: Karekizko plaka arti-
kulatuek osatzen dute ekinoder-
matuen eskeletoa. Plaka finkoak
izan daitezke, esate baterako
itsas trikuarenak, edo mugiko-
rrak, esate baterako itsas iza-
rrenak.
Itsas izar gorria astiro-astiro
ibiltzen da eta bidean aurkitzen
dituen mikroorganismo txikiez
elikatzen da; mikroorganismook
ahora eramaten ditu zilioen mu-
gimenduen bitartez, beso azpie-
tan dituen ildoetan zehar.
E. sepositusudaberritik udazke-
nera arte ugaltzen da. Sexu
banatuak ditu. Hala ere, badaude
itsas izar gorri hermafroditak.

Eskuinean: Itsas izarrak gorputz atalak birsortzeko gaitasun itzela du;
beso bat galtzen badu berriro haziko zaio, eta gorputzetik banatutako

besotik beste itsas izar bat garatuko da.

Goian: Gorputzaren erdialdearen xehetasuna. Harribolak, 18 m-ko
sakonera.





Asterina gibbosa - Astropecten aranciacus

Hondarreko itsas izarra Estrella de capitán - Estrella de arena

Klasea: Asteroideoak
Ordena: Espinulosoak - Fanerozoinoak
Familia: Asterinidoak - Astropektinidoak

Deskripzioa: A. gibbosa: Gorputz zabala eta
bost beso labur dituen izar txikia, arantza finez
estalia. Kolorea aldakorra da, gris horiska,
gorriska edo berdeska. Gehienez 6 cm-ko 
diametroa izan dezake.
A. aranciacus: Triangelu formako bost beso
ditu eta gorria edo laranja da. Besoen ertzetan
arantza zuri asko ditu. Diametroa gehienez 50-
60 cm-koa da.
Habitata: A. gibbosa: Hondo harritsuetan bizi

da, gehienez 100 m-tik gorako sakonera duten
lekuetan.
A. aranciacus: Hondo hareatsuetan bizi da,
metro batzuk eta 30 m arteko sakonera duten
lekuetan.
Biologia: A. gibbosa: Espezie hermafrodita da
eta ernalketa gorputzetik kanpo egiten du.
Espezie honetako animaliak, gazteak direnean,
arrak dira eta gero eme bihurtzen dira.
Moluskuz, ofiuraz eta belakiz elikatzen dira.
A. aranciacus: Gautarra da. Egunez hondar-
pean egoten da. Gauez hondo hareatsuetan
dabil eta bidean aurkitzen dituen moluskuez
elikatzen da.

Eskuinean: A. gibbosa da sexuz alda daitezkeen itsas izar hermafrodita bakanetako bat. Zierbena, 12 m.

Goian: A. aranciacus: itsas izar hau egunez gutxitan ikusten da; iluntzean, sarri aurkituko dugu hondo
hareatsuen gainean. Bermeo, 12 m.





Ophiocomina nigra

Ofiura beltza Ofiura negra

Klasea: Ofiuroideoak
Ordena: Ofiuroak
Familia: Ofiodermatidoak

Deskripzioa: Gorputza pentago-
no antzekoa da eta gehienez 3
cm-ko diametroa izan dezake.
Bertatik bost beso muturzorrotz
irteten dira. Gaineko aldea bikor
txikiz estalita dago. Kolorea
beltz arreska da.

Habitata: Ofiura beltza algaz
estalitako hondo harritsu eta
hareatsuetan bizi da, azala eta
400 m-ko sakonera bitartean.
Biologia: Hondora jalkitzen
diren substantziez elikatzen 
da. Ofiuraren etsai nagusiak,
gazteak direnean, itsas izarrak
eta arrainak dira. Besoak erraz
apurtzen zaizkie baina berriro
sortu ahal dituzte.

Eskuinean: Egun lainotsuetan eta ilunabarrean ofiurak beren zuloetatik
irteten dira.

Goian: Ofiuraren berezko habitata hondo harritsua da. Harri arteetan
babesleku ugari aurkitzen ditu. Kobaron, 6 m.





Ophioderma longicaudum

Ofiura Ofiura

Klasea: Ofiuroideoak
Ordena: Ofiuroak
Familia: Ofiodermatidoak

Deskripzioa: Gorputz pentago-
nala, diametroa 2,5 cm inguru-
koa; gorputzetik bost beso zilin-
driko irteten zaizkio, meheak,
punta zorrotzekoak eta oso mugi-
korrak; besoak 15 cm luze ere
izan daitezke. Bai gorputzak, bai
besoek, arantza txiki-txikiak
dituzte. Gaineko aldea beltz arrea
du, baina besoek kolore argiago-
ko uztaiak izan ditzakete; sabe-

laldea grisa edo horia izaten du.
Habitata: Kostaldean, algak 
eta hondarra dituzten harkaitz-
arteetan, batez ere harrien azpian
eta harrietako zuloen barruan;
izan ere, fotofobikoa da (argitik
ihes egiten du). Metro bat eta 70
m bitarteko sakonera duten
lekuetan.
Biologia: Arrunta da gure kos-
taldean, baina batzuetan ez da
erraz ikusten, oso ezkutuan ego-
ten delako. Harrapari aktiboa da,
eta detrituak ere jaten ditu. 
Udaberrian eta udan ugaltzen da.

Eskuinean: Gauez beren ezkutalekuetatik kanpo paseatzen ikus daitezke
ekinodermatu hauek.

Goian: Gorputzaren xehetasuna. Matxitxako lurmuturra, 21 m.





Sphaerechinus granularis

Itsas triku bioleta Erizo de mar violeta

Klasea: Ekinoideoak
Ordena: Diadematoideak
Familia: Toxopneustidoak

Deskripzioa: Gorputz handi 
eta biribileko itsas trikua.
Arantza sendo eta laburrak 
ditu, 2 cm ingurukoak, punta
biribilekin. Kolore aldakorra du,
morea edo gorriska; arantzen
puntak, berriz, zuriak izaten
ditu. 12 eta 13 cm bitarteko
oskola dauka.
Habitata: Algak ugari diren
hondo harritsu eta hareatsuetan,

azaleko uretatik hasi eta 100 m
sakonerako uretara bitartean.
Biologia: Erabat kamuflaturiko
aleak aurki ditzakegu; bestelako
organismo, harri eta abar erabil-
tzen dituzte kamuflatzeko, edo
bestela plastikoak eta paperak
ere bai. Itsas triku hauek mota
askotako materialak
bilatzen dituzte, beraz, gehiegiz-
ko argitasunetik babesteko. Itsas
triku arrunta bezala, gauez iza-
ten da aktiboagoa. Algak eta
detrituak jaten ditu.
Urte osoan ugaltzen da.

Eskuinean: Itsas triku hauen kolorazioaren aldakietako bat ikus dezakegu.
Elantxobe, 16 m.

Goian: Ia ikusezina da; itsas triku hau gehiegizko argitasunetik babestu
da, gainetik harri txikiak jarrita. Izaro uhartea, 19 m.





Paracentrotus lividus

Itsas triku arrunta Erizo de mar común

Klasea: Ekinoideoak
Ordena: Diadematoideak
Familia: Ekinidoak

Deskripzioa: Gorputz hemisferikoa duen itsas
trikua; arantza sendo eta zorrotzak ditu, 3 cm
inguru luze, ez hurbilegi bata bestetik.
Sabelaldean bost hortz zurik osaturiko ahoa du.
Kolore arre morea, gorriska, zuria edo berdes-
ka izaten du. 5-7 cm inguruko diametroa du.
Habitata: Hondo harritsuetan, kostaldetik 
80 m-ko sakonera bitartean. Eurek egindako

zuloetan aurkitzen ditugu, taldeka. 
Biologia: Itsas trikuak karekizko oskola
dauka, eta 20 plaka-sorta izaten ditu. Plaka
batzuek irtenuneak izaten dituzte eta haietatik
arantzak ateratzen dira; beste batzuek, berriz,
poroak izaten dituzte. Poro horien gainean
itsas trikuak pintza mikroskopikoak ditu,
eskuen moduan erabiltzen dituen pendulu
mugigarrien gainean.
Gauez izaten da aktiboagoa; hondo harritsu-
etan aurkitzen dituen algak jaten ditu.
Urte osoan zehar ugaltzen da.

Eskuinean: Itsas trikuen multzo bat. Harrian egindako zulo txikiak eta koloreen aniztasuna antzeman
ditzakegu irudian.

Goian: Ale bakan bat. Villano lurmuturra, 16 m.





Holothuria forskali

Itsas luzokerra Cohombro de mar negro

Klasea: Holoturoideoak
Ordena: Aspidokirotoak
Familia: Holoturidoak

Deskripzioa: Gorputz luzanga
eta zilindrikoa du; gorputz-
-muturretako batean tentakulu
txikiak ditu eta aho barrura bil-
tzen ahal ditu; beste muturrean
uzkia du. Kolore beltza du, baina
bizkarraldean papila zuriak ditu;
sabelaldea, berriz, horiska du. 25
cm luze eta diametroko 5 cm
artekoa izaten da.
Habitata: Hondo hareatsu edo
harritsuetan. Gehienez 100 m-ko
sakonera duten lekuetan.
Biologia: Ezerk enbarazu egiten

dionean edo arriskua duela sen-
titzen duenean, H. forskali-k
zenbait kordoi zuri botatzen ditu
uzkitik; oso ere kordoi likitsuak
dira, bi metro luze inguru-
koak (Cuvierren tutuak dira), eta
etsaiari itsasten zaizkio. Baina
hauxe da harrigarriena: gauza iza-
ten da bere erraiak botatzeko, ha-
rraparia asetzeko asmoz. Erraiak
berriro sortzen zaizkio gero.
Hondar kopuru handiak irensten
eta iragazten ditu; hondar horre-
tatik gai organikoak aprobetxa-
tzen ditu, eta gainerakoa kanpo-
ra botatzen du berriz ere, kordoi
txikitan.
Negu aldean ugaltzen da.

Eskuinean: H. forskali bat arrastaka dabil itsas hondoan, elikagaiak bere
tentakulu txikiekin bilduz.

Goian: Buruaren xehetasuna. Lekeitio, 12 m.





Holothuria tubulosa

Itsas luzoker arrea Cohombro de mar pardo

Klasea: Holoturoideoak
Ordena: Aspidokirotoak
Familia: Holoturidoak

Deskripzioa: Gorputza, formari dagokionez,
aurrekoaren (H. forskali) antzekoa du. Des-
berdintasun nagusia kolorean datza; izan ere,
honako hau gris arrea da. Tamainari dago-

kionez, ostera, 40 m-koa ere izan daiteke,
larruantzeko tegumentua (larruazala) barne.
Habitata: Hondo hareatsu edo harritsuetan,
metro gutxi eta 100 m bitarteko sakonera duten
tokietan.
Biologia:  H tubulosa-k ez du Cuvierren tuturik.
Gainerakoan, elikadura eta ohiturak H. forskali-k
dituenen berdinak dira.  Udan ugaltzen da.

Eskuinean: Itxuraz estatikoak izan arren, itsas izarrak bezala itsas luzokerrak herrestan ibiltzen dira,
poliki, itsas hondotik. 

Goian: Kordoi itxurako arrasto honek zera adierazten du: itsas luzokerrak maiz ibiltzen diren tokia dela.
Bakio, 14 m.





Holothuria polii

Klasea: Holoturoideoak
Orden: Aspidokirotoak
Familia: Holoturidoak

Deskripzioa: Ebakidura gutxi
gora-behera zilindrikoko gorpu-
tza du; sabelaldean, hiru erren-
kada oin irensle ditu. Kolore bel-
tza du, papila zuri distiratsu uga-
rirekin. Luzera 20 cm artekoa
da.

Habitata: Alga ugari dauden
hondo harritsuetan. Azaleko ure-
tatik hasi eta 100 m sakon bitar-
tean.
Biologia: Gai organikoak jaten
ditu, eurak iragazi ondoren. 
Ahoan dituen tentakuluekin itsas
hondoko jalkinak irensten ditu;
jalkinetatik partikula organikoak
hartzen ditu eta gainerakoak
kanpora botatzen.

Eskuinean: H. polii gure itsas hondoetan sarrien aurkitzen diren
holoturietako bat da. 

Goian: Tegumentuaren xehetasuna. Harribolak, 12 m.





Tunikatuak





Clavelina lepadiformis - Clavelina nana

Klasea: Aszidiazeoak
Ordena: Aplusobrankiadunak
Familia: Klabelinidoak

Deskripzioa: Aszidia sesil eta kolonialak dira,
ale garden multzo batek osatuak (zooideak).
Herrestadar txiki batez daude lotuta substra-
tuan.
Habitata: Mota askotako substratu gogorrak,
metro gutxi batzuetatik hasi eta 50 m sakon
bitartean.
Biologia: Kordatuen filumean, non aszidiak
edo tunikatuak ere sartzen baitira, beste ani-
malia batzuk dira ezagunagoak; esate batera-
ko, ornodunak.

Ornodun guztiek “haga” sendo eta malgu bat
izaten dute gorputz osoan zehar: notokorda
esaten zaio. Notokorda hau enbrioi-alditik
aurrera izaten dute, nahiz eta aszidiek heldu-
garaian galtzen duten. Ornodunengan, biz-
karrezurrak ordezten du notokorda. Notokor-
daren gainean nerbio-kordoi bat agertzen da,
barrutik hutsik dagoena, eta nerbio-sistemaren
funtsezko atal izaten dena.
Orrialde hauetan aurkeztu ditugun bi espe-
zieak larba askeen bitartez ugaltzen dira; larba
horiek amak inkubatzen ditu bere gorputzean.
Baldintza desegokietan egonez gero, ugalketa
asexualaren bidez ugal daitezke. Planktona da
haien elikagai nagusia.

Eskuinean: Animalia hauen gorputz oso gardenari esker, argi ikus dezakegu haien barneko egitura, bai
eta notokorda xehetasun guztiekin antzeman ere. Harribolak, 19 m.

Goian: C. nanaren bereizgarria pedunkulu luze bat da, C. lepadiformis izenekoak izaten duenaz
bestelakoa. Superportua, 21 m.





Ciona intestinalis

Klasea: Aszidiazeoak
Ordena: Flebobrankiadunak
Familia: Zionidoak

Deskripzioa: Zaku itxurako gorputza, tunika
lodi lingirdatsu batek osatua. Bi sifoi ditu,
bata, ahokoa, luzeagoa, harrerarako; bestea,

berriz, egoztekoa edo iraiztekoa. Zuriak izaten
dira, oro har, eta batez beste 8 cm inguru iza-
ten dute.
Habitata: Substratu gogorrak.
Biologia: Espezie hermafrodita obiparoa da.
Urte osoan zehar ugaltzen da, baina bereziki
udan.

Eskuinean: Beti bakarrik bizi dira; kordatu hauek harkaitzen artean harrapaturiko burbuila zuriak diru-
dite.

Goian: Uzkurturiko sifoien xehetasuna. Akatx uhartea, 12 m.





Botryllus schlosseri

Klasea: Aszidiazeoak
Ordena: Estolidobrankiadunak
Familia: Estielidoak

Deskripzioa: Izar antzera multzokaturik eta
tamaina eta itxura anitzeko kolonietan bizi
dira. Multzo bakoitzean 3 eta 16 zooide bitar-
te egoten dira, eta arnasa hartzeko sifoia denek
batera izaten dute. Zooide bakoitzak 0,2 cm

inguru ditu, baina koloniak hainbat cm2

hartzen ditu. Kolore ugari izaten ditu: zuria,
marroia, horia, berdea, gorria, morea...
Habitata: Substratu harritsuak edo gogorrak,
mota askotakoak. Metro gutxi batzuetatik hasi
eta 100 m sakon bitartean.
Biologia: Sarri ugaltzen da ugalketa sexua-
laren bidez, udazkenean hasi eta udaberria
bitartean.

Eskuinean: Aszidia hauek, oso txikiak izan arren, Bizkaian dauden espezieen kolonia bitxienak osatzen
dituzte.

Goian: Karedun algen gainean eratutako kolonia bat. Matxitxako lurmuturra, 18 m.





ARRAINAK • Klasea: Kondriktieak
Lamniformeak, Errajiformeak





Carcharhinus sp.

Marrazo zuria Jaquetón

Klasea: Kondriktieak
Ordena: Lamniformeak
Familia: Kartxarinidoak 

Deskripzioa: Kartxarinidoen familia handie-
netako bat da, eta marrazoaren itxura tipikoa
duten espeziak biltzen ditu. Gure itsasoetan
“familia ugaritsu” horretako zenbait espezie
bizi dira. Gorputz zilindrikoa dute, eta burua
zabal eta zapala; aho handia eta parabolikoa,
hortz handi edo ertainekin, ilara bakarrean
nahiz bi ilaratan; begi zirkularrak ditu; zaka-
tzirekidura txikiak ditu, eta haietako azkenak
hegats eskapularrean (bularraldekoan); lehen-

biziko eskarda nabarmen handiagoa da biga-
rrena baino. Bizkarraren kolorea uniformea
izaten du, eta argitzen joaten da alde bietan
sabelaldean erabat zuria izan arte.
Habitata: Marrazo pelagikoak, ur beroeta-
koak; gutxi batzuk baizik ez dira ur epeletan
bizi. Espeziearen arabera, batzuetan, kostatik
hurbil bizi daitezke.
Biologia: Gaueko ohiturak dituzten marrazoak
dira, oso aktiboak; oro har bakartiak eta harra-
pari handiak dira; orojaleak dira.
Bizierditzaile karenadunak dira; haien umal-
dietako ume kopuruak aldakorrak izaten dira,
espeziearen araberakoak.

Eskuinean: Marrazoengan gehien miresten duguna zera da, igeri egiteko duten erraztasun eta dotorezia.

Goian: Igeri egiteko puxikarik ez dutenez eta flotagarritasun negatiboa dutenez, etengabean aritu behar
dute igerian. Atlantikoa, 15 m.





Scyliorhinus canicula

Katuarraina Pintarroja

Klasea: Kondriktieak
Ordena: Lamniformeak
Familia: Esziliorrinidoak

Deskripzioa: Marrazo txiki bat
da. Gorputz luze eta liraina du;
mutur biribila dauka; begi obala-
tuak ditu; bost zakatz-irekidura
ditu, azken biak bular-hegatsa-
ren gainean. Bizkarraldea ma-
rroia, gorriska edo gris horiska
izaten du, orbain ilunagoekin;
albo biak argiagoak izaten ditu,
eta kolorea galtzen doaz sabelal-
dera hurbildu heinean; izan ere,
sabelaldea zuri-zuria baitute. 75
cm artekoak dira.
Habitata: Arrain bentonikoa da.
Azaleko uretatik hasi eta 400 m

bitartean bizi dira. 
Biologia: Gaueko ohiturak ditu;
animalia bentonikoak jaten ditu:
zizareak, karramarroak, molus-
kuak eta bestelako arrainak.
Ugalketaren aldia aldakorra iza-
ten da, habitataren araberakoa.
Barruko ernalkuntza du. Emeak,
7 eta 14 egun bitartean, gehienez
20 arrautza jartzen ditu, adarki
baten kontsistentzia dutenak.
Kapsula hauek muturretan hari
itsaskor luzeak izaten dituzte;
haiekin amek itsas hondoko
itsasbelarretan lotzen dituzte
arrautzak. Marrazo txikiak 8 edo
9 hilabeteren buruan jaiotzen
dira, eta 60 cm dituztenean iris-
ten dute heldutasun sexuala.

Eskuinean: Errunaldian erraz samar ikusten dira kaltegabeko marrazo
txiki hauek kostaldetik hurbil. Harribolak, 12 m.

Goian: 6 cm luzeko kapsula hauen barruan, argi kontran, enbrioiak ikusi
ahal dira. Harribolak, 16 m.





Galeus melastomus

Aho beltza Olayo, boca negra

Klasea: Kondriktieak
Ordena: Lamniformeak
Familia: Esziliorrinidoak

Deskripzioa: Gorputz luzanga
eta larruazal nahikoa leuna du;
buru biribila; ahoa oso okerra eta
nahiko handia, mukosa beltzare-
kin (hortik izena); sudurretako
irekidurak zabal eta obalatuak
ditu; bizkarraldeko bi hegatsek
antzeko tamaina dute; eskapula-
rrak, berriz, zabalak dira; pelbis
aldekoak txikiak dira; uzki-he-
gatsa, azkenik, oso luzea da.
Gehienez 90 cm izan dezake. 

Habitata: Bentonikoa. Hondo
klase guztietan, kostaldetik hasi
eta 250 m bitartean; 1.000 m
sakon ere bizi daiteke. 
Biologia: Arrain txikiak eta hon-
doetan harrapatzen dituen orno-
gabeak (krustazeoak eta zefalo-
podoak kasurako( jaten ditu.
Heldutasun sexuala 40 cm ingu-
ru dituenean iristen du. Errulea
da, eta udaberriaren bukaera
aldean nahiz uda osoan ugaltzen
da (garai honetan gerta daiteke
haiekin topo egitea, orduantxe
hurbiltzen baitira kostaldera). 14
arrautza bitarte erruten ditu.

Eskuinean: Marrazo txiki honek jatekoaren bila dabil itsas hondo
hareatsu batean.

Goian: Ikuspuntu honetatik inork ere ez zuen esango kalterik egiten ez
duen arraina denik. Elantxobe, 5 m.





Mustelus mustelus

Toila Musola

Klasea: Kondriktieak
Ordena: Lamniformeak
Familia: Triakidoak 

Deskripzioa: Gorputz luze eta liraineko ma-
rrazoa; aho laburra eta angelu itxurakoa,
ezpain-tolesdurarekin; bizkar-alboetako be-
giak, handiak eta obalatuak dauzka; hortz txi-
kiak eta ugari, mosaiko itxuran jarriak; bizka-
rraldeko lehen hegatsa triangelu itxurakoa da.
Kolore gris arreska. 1,5 m luze artekoa. 

Habitata: Marrazo bentonikoa, maiz kostal-
deetatik hurbil bizi dena. 5 m eta 450 m sakon
bitartean bizi da.
Biologia: Sarri askotan hondo hareatsuetan
atsedena hartzen egoten da, nahiz eta ibilal-
diak egiten dituen itsas uretan barna. Animalia
bentonikoak jaten ditu: arrainak, moluskuak,
krustazeoak eta abar.
Ernaldia 10 eta 11 hilabete bitartekoa izaten du;
bizierditzaile karenaduna da, zilborreste leuna
duena; 15 ale arteko umaldiak izaten ditu.

Eskuinean: Buruaren xehetasuna.

Goian: Sarritan kontsumorako harrapatzen den marrazo-espeziea da; haren gibela olioa egiteko
erabiltzen da. Bizkaiko itsasoa, 15 m.





Rhinobatos rhinobatos

Gitarra arraina Pez guitarra

Klasea: Kondriktieak
Ordena: Errajiformeak
Familia: Rinobatidoak 

Deskripzioa: Arrain bitxi honen gorputzak 
bi atal bereiz ditu: aurrekoa, laua eta 
zapala, arraiak bezala; atzeko atala, 
berriz, marrazo batenaren antzekoa; muturra
puntaduna eta luzea dauka; begiak espira-
kuluen aurrean dauzka. Bizkarraldeko kolorea

grisaska edo horiska du; sabelaldekoa, 
berriz, zuriska. Gehienez 1 m luze izan dai-
teke.
Habitata: Hondar eta lokatzezko hondoetan
bizi da, metro bat eta 100 m bitarteko sakone-
ra duten tokietan.
Biologia: Animalia bentonikoak jaten ditu:
krustazeoak, moluskuak...
Urtean behin edo bi aldiz ugaltzen da; umal-
dietan 4 eta 10 enbrioi bitartean izaten dira.

Eskuinean: Buruaren xehetasuna.

Goian: Arraiek bezala, hondo hareatsuetan hartzen du atseden, eta hondarraz estaltzen du bere burua.
Bizkaiko itsasoa, 15 m.





Raja undulata

Arraia uhindua Raya mosaico

Klasea: Kondriktieak
Ordena: Errajiformeak
Familia: Errajidoak

Deskripzioa: Aurpegia gutxi markatua eta
laburra eta aurreko ertzak okertsuak dituen
arraia klasea; bizkarraldea ia osorik hortz txi-
kiek estalia du, eta kolore grisaska edo marroia
du, marra okertsu ilunagoekin eta orban zurie-

kin; sabelaldea zuria eta isatsa grisaska ditu.
Luzera 1,20 m artekoa izaten da 
Habitata: Hondo hareatsuetan aurki daiteke.
Biologia: Arraia guztiak bezala, espezie ben-
tonikoa da, denbora asko hondarpean erdi
ezkutatua pasatzen duena. Orojalea da; haren
arrautzak, katuarrainaren arrautzen oso antze-
koak, ia errektangularrak dira, eta kapsula kor-
neo batek babestuta daude.

Eskuinean: Arraiak mugitzen direnean, uhin-higidura bat egiten dute, alboetatik hasi eta hegatsetara.

Goian: Ia ikusezina, arraia hau hondoan mimetizatuta dago, hareak estalirik. Elantxobe, 15 m.





Dasyatis sp.

Bastanga Pastinaca

Klasea: Kondriktieak
Ordena: Errajiformeak
Familia: Dasiatidoak

Deskripzioa: Bastangek disko
itxurakoa dute gorputza. Espe-
zieen arabera, isatsa (zigor baten
itxurakoa (gorputza baino luzea-
goa edo laburragoa izan daiteke.
Espezie honek ez du hegatsik.
Gorputza laua du, arantzarik ga-
bekoa, bastanga handiak izan
ezik. Kolorea oliba-grisetik ma-
rroira bitartekoa da bizkarral-
dean; sabelaldea, berriz, zuria
izaten du, albo ilunekin. He-
gatsen tamainak 45 cm eta 2 m
bitarte egiten du, beti ere espe-
ziearen arabera.
Habitata: Hondo hareatsuetan
edo harea eta lohia dituzten hon-
doetan bizi da, 5 m eta 200 m

bitarteko sakonera duten leku-
etan.
Biologia: Espezie bentonikoa
da, ur beroa nahiago izaten due-
na. Isatsean 8 eta 35 cm bitarte-
ko eztena dauka, harrapakinak
geldiarazteko edo defentsarako
erabiltzen duena. Beheko alde-
an, glandula pozoitsuak dituzten
ildo batzuk ditu; horiekin, zauri
oso mingarriak egin ditzake. Bi
ezten edo gehiago dituzten aleak
ere badaude.
Arrain txikiak, moluskuak eta
krustazeoak jaten ditu.
Espezie bizi-errulea da, ernaldia,
seguru asko, gorputz barruan
izaten duena; enbrioiak obiduk-
tuan 4 hilabetez edo berotzen
ditu. 4 eta 12 kume bitarte izan
ditzake; jaiotzak udaren hasiera
aldean gertatzen dira.

Eskuinean: Ikuskizun aparta da bastanga bat xuabe-xuabe “hegan”
ikustea ur azpian.

Goian: Harean pausatuta daudenean, haize-emaileen bitartez hartzen dute
arnasa; hain zuzen ere, begien hatzean izaten dituzte. Atlantikoa, 12 m.





Raja montagui

Zerra Raya pintada

Klasea: Kondriktieak
Ordena: Errajiformeak
Familia: Errajidoak

Deskripzioa: Disko itxurako gorputza du,
hegats puntadunekin; arantzak izaten ditu aur-
pegiaren aurreko aldean, garondotik hasi eta
bizkarraldeko lehen hegatsera bitartean; bizka-
rraldeko hegatsetan, berriz, hezur bat eta hiru
hezur bitarte izaten ditu.

Bizkarraldeko kolorea arre argia edo horiska
da, pinta ilun txiki batzuek estalita. Beheko
aldea zuria du. 75 cm artekoa izaten da.
Habitata: Hondo hareatsu eta lohitsuetan, 1
eta 100 metro bitarteko sakonera duten leku-
etan.
Biologia: Organismo bentonikoak jaten ditu,
krustazeoak eta arrainak barne.
Udaberrian hasi eta udaren hasiera bitartean
ugaltzen da.

Eskuinean: Zerra espezie nahiko arrunta da, salgai ere egon ohi dena.

Goian: Oso gorputz zapala duenez, hegatsen astinaldi bakar bat aski du bere burua hareaz estaltzeko.
Elantxobe, 5 m.





Torpedo marmorata

Ikaraioa Tembladera, tremielga

Klasea: Kondriktieak
Ordena: Errajiformeak
Familia: Torpedinidoak

Deskripzioa: Gorputz ia zirku-
larra, laua eta hezurrik gabea du;
isatsa, berriz, sendoa da, eta ber-
tan ditu bizkar-hegatsak; itsats-
hegala, berriz, ongi garatua du;
bular-hegats zabal eta mamitsua
du. Begi txikiak ditu. Bizkarral-
deko kolorea marroia edo gris
argia da, orbain ilunagoekin;
sabelaldea zuria edo horiska du.
Habitata: Hondo hareatsu edo
lohitsuetan. Sakoneko 2 eta 20
m bitartean bizi da; gehienez
ere, 100 m sakon bizi daiteke.

Biologia: Espezie bakartia da,
gaueko ohiturak dituena; orno-
gabeak edo arrain bentoniko txi-
kiak jaten ditu.
Gorputzaren bi aldeetan, bizka-
rraldean, bi organo elektriko
ditu, gihar izaera dutenak; horie-
kin 45 eta 200 V-ko deskargak
sortzen ditu, 3 eta 7 A bitarteko
intentsitatekoak. Organo horiek
balizko harrapakinak paraliza-
tzeko edo bere burua babesteko
erabiltzen ditu. 
Espezie bizi-errulea, 10 hilabe-
teko ernaldia eta 5 eta 35 kume
bitarteko ugalkortasuna duena.
Jaiotzak irailean eta abenduan
izaten dira.

Eskuinean: Arraiak bezala, ikaraioa hondarpean ezkutatzen da ezerk
enbarazu egiten dionean. Elantxobe, 9 m.

Goian: Sabelaldearen ikuspegia. Ikaraioa arraia baino dorpeagoa izaten
da igeri-mugimenduetan. Elantxobe, 13 m.





Klasea: Osteiktieak
Angiliformeak





Conger conger

Itsas aingira Congrio

Klasea: Osteiktieak
Ordena: Angiliformeak
Familia: Kongridoak

Deskripzioa: Gorputz luzea,
sendoa eta zilindrikoa, sugea-
ren antzekoa; ezkatarik gabeko
azala. Gorputza urdin grisaska
du; sabelaldea, berriz, zuriska.
Ez du ez sabel-hegatsik ez he-
gats pelbikorik ere; zakatz-
-arrakala bana du alde bietan.
Gehienez ere 3 m luzea da, eta
50 kg-ko pisua ere izan dezake.
Habitata: Hondo harritsuetan
aurkitzen dituen zuloetan bizi
dira; kostatik hurbil nahiz itsas
zabalean bizi daiteke.

Biologia: Gaueko ohiturak di-
tuen harrapari jatuna da; eguzkia
sartzen denean irteten da ehiza-
ra. Moluskuak (batez ere olaga-
rroak), krustazeoak eta arrainak
jaten ditu. 
Behin bakarrik ugaltzen da, eta
gero deskaltzifikazioagatik hil-
tzen da. 3 eta 8 milioi arrautza
bitarte erruten ditu itsas zaba-
lean, hondo-hondoan. Larbak
(leptozefaloak) urtebetetik bi
urtera bitarte bizi dira sakoneko
100 metrotik 200 metrora bi-
tartean; 16 cm inguruko tamaina
hartzen dutenean, itsas aingira-
ren itxura hartu eta kostaldera
hurbiltzen dira.

Eskuinean: Gauez itsasoan murgilduz gero, erraza da itsas aingirak beren
ezkutalekuetatik kanpo aurkitzea. Mina Mary untzi hondoratua;

Bermeo, 35 m. 

Goian: Egunez, itsas aingirak harrietako zulo eta kobazuloetan ezkutaturik
egoten dira. Harribolak, 16 m.





Muraena helena

Itsas sugea Morena

Klasea: Osteiktieak
Ordena: Angiliformeak
Familia: Murenidoak

Deskripzioa: Suge itxurako arraina da, alde
bietatik gorputz estua duena; ez du ezkatarik,
ez eta bularraldeko hegatsik edo sabel-
hegatsik ere. Aho handia du, mutur puntadu-
narekin; masailezurretan hagin luze eta zorrot-
zak ditu. Ez du pozoi-glandularik, nahiz eta
jendeak hori uste duen; haren odol-sueroa,
ordea, bai da pozoitsua.

Kolore marroi iluna du, jaspeztatu zuri horis-
karekin. Sabelaldea eta burua argiagoak ditu,
eta orbanak txikiagoak dira haietan. Gehienez
ere 1,4 m luze izan daiteke.
Habitata: Kosta harritsuetan.
Biologia: Gaueko harraparia da, batez ere ola-
garroak eta arrainak jaten dituena. Egunez
bere kobazuloan egoten da, eta bertan atxiki-
tzen da isatsa erabiliz; burua baino ez du ate-
ratzen kanpora. Errunaldia uztaila eta iraila
bitartean izaten da. Gaztetara heldu baino
lehen zenbait larba-egoeratatik igaro behar du.

Eskuinean: Itsasugea bakarrik egoten da beti. Ohitura egonkorrak dituen arrain bentonikoa da.

Goian: Oso gutxi daude Bizkaiko kostaldean; toki gutxi batzuetan baizik ez da aurkitzen.
Matxitxako, 30 m.





Eskorpeniformeak





Helicolenus dactylopterus

Sakoneko krabarroka Gallineta

Klasea: Osteiktieak
Ordena: Eskorpeniformeak
Familia: Eskorpenidoak

Deskripzioa: Familia honetako 
arrain guztiak bezala, sakoneko
krabarrokak buru handia eta aho
zeiharra ditu; begiak handi-
handiak dira gorputzaren gainera-
ko atalekin alderatuz gero; bizkar-
hegats bat besterik ez du. Kolore
gorria du, zuriz gutxi-asko jaspez-

tatuta, eta zerrenda bertikal gorris-
ka eta lausoak ditu. Harrapatu ohi
diren aleen tamaina 20 cm eta 30
cm bitartekoa izaten da.
Habitata: Hondo harritsu eta
hareatsuetan, plataforma eta ez-
ponda kontinentaletan.
Biologia: Arrainak jaten ditu
nagusiki, bai eta krustazeoak eta
ornogabe bentonikoak ere. Urte
osoan zehar ugaltzen den bizier-
ditzailea da.

284

Eskuinean: Sakoneko krabarroka hondo hareatsuetan egoten da, non
krustazeoak eta ornogabekoak aurkitzen baititu.

Goian: Buruaren xehetasuna. Zierbena, 26 m.





Scorpaena porcus

Krabarroka ertaina Rascacio

Klasea: Osteiktieak
Ordena: Eskorpeniformeak
Familia: Eskorpenidoak

Deskripzioa: Buru handia du,
irtenune hezurtsuekin; begien
gainean luzakinak ditu, eta aran-
tzak operkuluetan. Gorputz sen-
doa du, kolore arre gorriskakoa;
orban irregular ilunagoak ere
baditu. 15 eta 25 cm bitarte iza-
ten ditu.
Ikuste hutsarekin bereiz daiteke
antzeko beste espezie batzueta-
tik, honako ezaugarri nagusi
hauengatik: begien gainean
apendize lumatsuak izatea eta
kokotsean halakorik ez izatea.

Habitata: Bentonikoa; itsasbaz-
terrean bizi da. Alga ugari dau-
den hondo harritsuetan bizi da,
gehienez 800 m sakon diren
lekuetan.
Biologia: Arrain bakartia da,
egunez oso jarduera gutxi duena;
izan ere, eguna hondoan pausa-
tuta pasatzen du. Arantzetan
pozoi oso aktiboa izaten du, ziz-
tatuz gero oinazea sor dezakee-
na. Oso jatuna da; arrain txikiak,
krustazeoak eta ornogabeak ja-
ten ditu.
Udaberriaren bukaera aldean eta
udan ugaltzen da; 2.500 eta
180.000 arrautza bitarte erruten
ditu errunaldi bakoitzean.

Eskuinean: Buruaren xehetasuna. Akatx uhartea, 8 m.

Goian: Daukan pozoiak segurtasun handia ematen dio arrain honi; hori
dela eta, ez da erraz ikaratzen eta erraza izaten da egunez harengana

hurbiltzea. Matxitxako, 18 m.





Scorpaena scrofa

Krabarroka Cabracho

Klasea: Osteiktieak
Ordena: Eskorpeniformeak
Familia: Eskorpenidoak

Deskripzioa: Gorputz betea du, eta buru han-
dia, arantzez armatua. Begi txiki eta obalatuak
ditu, eta haien atzean zehar-sakonune bat;
ahoa oso handia du, eta tentakulu ugari irteten
zaizkio beheko masailezurretik, operkulutik
eta aurreko sudurzuloetatik; bizkar-hegats
bakarra du,  hezurrek eta erradio bigunek osa-
tua. Kolore gorriska du, orbain ilunekin,
marroiak eta beltzak. 50 cm luze izaten da,
gehienez ere.
Gainerako espezieekiko bereizteko, honako
ezaugarri nagusiei begiratu ahal zaie: begien
gainean eta kokotsean dituen apendize ugariei.
Habitata: Hondo harritsuetan. Ale gazteak

kostaldetik hurbil aurkituko ditugu, azaleko
uretan; helduak, berriz, sakoneko 20 m-tatik
200 m bitartean aurkitzen dira.
Biologia: Egunez, pausatuta egoten da subs-
tratuaren gainean, mugimendu handirik egin
gabe; hori dela eta, igeri-puxika galtzeraino
heldu da. Haren jardun nagusia eguzkia sar-
tzen denean hasten da: orduantxe ehizatzen
ditu krustazeoak, moluskuak eta arrain txikiak.
Bere burua mehatxatuta sentitzen duenean,
bizkar-hegatsa zutitzen du; haren arantzekin
ziztatuz gero, zenbait glandula pozoitsuk sor-
tutako gai toxikoa txertatzen du.
Maiatzetik abuztura bitartean ugaltzen 
da. Arrautzak (10.000 eta 200.000 bitarte)
poltsa lingirdatsu batzuetan kanporatzen ditu,
eta gero planktonaren beste atal bat bihurtzen
dira.

Eskuinean: Krabarrokaren buru indartsu eta ikusgarriaren xehetasuna. Lekeitio, 18 m.

Goian: Oso kolore deigarria badute ere, arrain hauek mimetismorako ahalmen handia dute, itsas
hondoan geldi-geldirik egoten baitira. Harribolak, 16 m.





Scorpaena notata

Krabarroka txikia Escórpora

Klasea: Osteiktieak
Ordena: Eskorpeniformeak
Familia: Eskorpenidoak

Deskripzioa: Gorputz sendoa
du; buru handia arantzez ederki
armatua eta ia apendizerik 
gabea (dauzkan apendizeak
gutxi garatuak ditu); begi handi
eta biribilak ditu. Kolore arre
gorriska edo gorria, orbain
argiago ugarirekin. 15 cm inguru

ditu. Erraz bereiz daiteke bere
generokideetatik: ez du tentaku-
lurik ez begien gainean, ez
kokotsean. 
Habitata: Itsasbazterreko hondo
harritsuetan bizi da, sakoneko
400 m bitartean.
Biologia: Gainerako generoki-
deek bezala, gauez izaten du jar-
duera gehiena. Krustazeoak eta
arrain txikiak jaten ditu.
Udaberrian ugaltzen da.

Eskuinean: Buruaren xehetasuna; burua da arrain hau gainerako
eskorpenidoetatik bereizten duena. Ogoño, 16 m.

Goian: Aurreko espezieak bezala, arrain honek egun osoa ematen du
substratuan pausatuta. Harribolak, 19 m.





Scorpaena maderensis

Poyo

Klasea: Osteiktieak
Ordena: Eskorpeniformeak
Familia: Eskorpenidoak

Deskripzioa: Buru handia eta arantzatsua du;
tentakuluak ditu begien gainean eta inguruan,
beheko aldeko operkuluen aurreko arantzetan
eta gorputzaren zenbait ezkatetan; buruaren
zati handi bat ezkatarik batere gabekoa da.
Kolore aldakorra du: arrea edo gorriska izaten

da, gorputz osoan zehar banaturiko orban
argitxoagoekin. Gehienez ere 15 cm luze iza-
ten da.
Gainerako espezieen aldean honakoarengatik
bereizten da: buruaren profila leunagoa da, eta
kokoteko zulogunea falta zaio. 
Habitata: Hondo harritsuetan, 10 m eta 40 m
bitarteko sakonera duten lekuetan.
Biologia: Krustazeoak eta arrain txikiak jaten
ditu.

Eskuinean: Bizkaiko itsasoan ez da erraza aurkitzen; arrain honen banaketari buruzko zenbait
zerrendaren arabera, ez dago alerik.

Goian: Kolore ilunagoko ale bat. Lekeitio, 18 m.





Trigla lyra

Arraingorria Garneo, escacho

Klasea: Osteiktieak
Ordena: Eskorpeniformeak
Familia: Triglidoak

Deskripzioa: Haren gorputzak forma konikoa
du, zabala buruan eta sartuxeagoa isats-hega-
lera hurbildu ahala. Buru handia du, profil
zorrotz samarrekoa; buruaren aurreko aldean,
ahora bitartean, zulogune handia du. Bular-
hegatsak nahiko garatuta ditu, eta hiru erradio
aske eta mugigarri ditu, itsas hondotik 
ibili ahal izateko. Kolore arrosa bizia eta zu-

riska du sabelaldean. Gehieneko tamaina
60 cm–koa da.
Habitata: Hondo hareatsuak edo legartsuak.
Biologia: Igerilari fina da. Bizitzaren lehen
urtea kostaldetik hurbil pasatzen du. Arraina
heldutasunera ailegatzen denean, ur sakonago-
etara emigratu ohi da; 100 eta 700 m arteko
sakonera duten lekuetan bizi da. Krustazeoak
eta moluskuak jaten ditu, batez ere; hala ere,
heldua denean, arrain txikiak erasotzeko gauza
ere izaten da. Neguan
ugaltzen da.

Eskuinean: Arrain hau gauza da hondotik zentimetro gutxi batzuetara “ibiltzeko”, jatekoaren bila 
bular-hegatsetako erradioez aurrera eginez.

Goian: Aurreko ikuspegia, buruaren anatomia nabarmen agertzen duena. Elantxobe, 18 m.





Trigla lucerna

Perloi handia Bejel colorado

Klasea: Osteiktieak
Ordena: Eskorpeniformeak
Familia: Triglidoak

Deskripzioa: Bere familiakideei, triglidoei,
gertatzen zaien bezala, perloi handiaren gor-
putz gorriskak forma konikoa du, zabalagoa
burualdean eta gero eta estuagoa isats-hegale-
ra hurbildu ahala. Burua arantzez ongi armatua
du, eta profila konkabo samarra du, ez aurreko
espezieak (Trigla lyra) bezain nabarmen.
Kolore aldakorra du: gorria, marroia, horiska;
alboak gorriak edo horiak izaten ditu, gero 
eta arrosagoak edo zuriagoak beheko aldera 

hurbildu ahala; bular-hegatsek orbain beltz
handia dute, orban zuriekin; hegatsetako 
ertzak urdin biziak dira. Gehienez ere, 65 cm
ditu luze.
Habitata: Hondo hareatsu edo legartsuetan.
10 eta 300 m bitartean.
Biologia: Ale gazteak sakonera txikiko uretan
bizi dira; estuarioetako ibai-ahoetan ere aurki
daitezke, eta baita estuarioetan ere; heldutasu-
nera iristen direnean, ur sakonagoetara emi-
gratu ohi dute. Hauexek dira arrain honen eli-
kaduraren funtsezko elementuak: moluskuak,
krustazeoak eta zelatan egin ondoren harrapa-
tzen dituen arrain txikiak. Neguan ugaltzen da.

Eskuinean: Perloi handia igerilari nekaezina da, elikagaia harean bilaka aurkitzen duena.

Goian: Arrain deigarri honen beste ikuspegi bat. Ogoño, 12 m.





Pertziformeak





Trachinus draco

Xabiroia Araña

Klasea: Osteiktieak
Ordena: Pertziformeak
Familia: Trakinidoak

Deskripzioa: Xabiroiak gorputz
luzea eta estua du; aho handia
eta okerra; arantza txiki bat du
begi bakoitzaren aurrean, eta
beste bana, pozoitsuak horiek,
zakatzetako operkuluetan. Kolo-
re horiska edo arrea argia du,
aldeetan arrasto diagonal urdin

eta horiekin. Gehienez ere, 40
cm hartzen ditu luze.
Habitata: Hondo hareatsuetan,
100 m bitartean.
Biologia: Kostaldetik hurbil ego-
ten da, hondar gainean pausatuta
edo hondarpean. Ornogabe txi-
kiak eta arrain txikiak jaten ditu.
Udaberriaren bukaera aldean eta
udan ugaltzen da. Arrautzak ure-
tan flotatzen dute, aske, plankto-
narekin batera.

Eskuinean: Gaueko argazkia, mugitzen ari den ale heldu batena.

Goian: Argazkian xabiroia hondo hareatsu batean pausatuta ageri da;
denbora gehiena horrelaxe pasa ohi du. Harribolak, 10 m.





Mullus surmuletus

Haitzetako barbarina Salmonete de roca

Klasea: Osteiktieak
Ordena: Pertziformeak
Familia: Mulidoak

Deskripzioa: Gorputz luzanga eta estua;
masailezurraren azpian bi kokots handi ditu.
Kolore aldakorra du; egunez, arre gorriska 
da, 3 edo 4 marra luze dituela; gauez, berri,
marra horiek desagertu egiten dira, eta itxura
jaspeztatua agertzen du. 20 cm ingurukoa 

izaten da, baina 40 cm bitarteko luzera izan
dezake.
Habitata: Espezie bentonikoa da, 100 m sako-
neko hondo harritsuetan bizi dena.
Biologia: Igerian ikus daitezke, bakarka nahiz
talde txikitan. Hondarpean aurkitzen dituzten
organismoak jaten dituzte (krustazeoak, poli-
ketoak, moluskuak). Kokots sentsorialak era-
biltzen dituzte haiek aurkitzeko.
Udaberrian eta udan ugaltzen dira.

Eskuinean: Arrain bentoniko tipikoa, itsas hondotik oso hurbil egoten dena, baita batetik bestera
mugitzen denean ere.

Goian: M. surmuletusen talde bat jaten. Akatx uhartea, 14 m.





Mullus barbatus

Lohitako barbarina Salmonete de fango

Klasea: Osteiktieak
Ordena: Pertziformeak
Familia: Mulidoak

Deskripzioa: M. surmuletus-en oso antzekoa,
baina burua nabarmen bertikalagoa du. Ez du
luzetarako marrarik. 

Habitata: Hondo hareatsu edo lohitsuetan,
300 m sakoneraino.
Biologia: Hondarpean bilatzen dituen 
moluskuak, zizareak eta krustazeoak jaten
ditu.
Maiatzetik irailera bitartean ugaltzen da; 4.000
eta 90.000 arrautza bitarte erruten ditu.

Eskuinean: Argazkian, aurpegiaren profil ia bertikala ikus daiteke, espezie honek bereizgarri duena. 

Goian: M. barbatus taldea. Gaztelugatxe, 16 m.





Diplodus vulgaris - Diplodus annularis

Muxar arrunta - Motxarra Mojarra - Raspallón

Klasea: Osteiktieak
Ordena: Pertziformeak
Familia: Esparidoak

Deskripzioa: D. vulgaris: gor-
putz obalatua, estua; aho txikia.
Kolore grisa, tonu arre berdeske-
kin, argiagoak sabelaldean. Bi
marra ilun ditu: bata kokotean,
bizkar-hegatsaren eta begiaren
artean; bestea, eraztun-itxura-
koa, isats-pedunkuluan. 15 eta
40 cm bitartekoa izaten da.
D. annularis: Gorputz obalatua,
oso estua; aho txikia. Kolore
arrea, zilar itxurakoa, tonu hori
arin batzuekin; isats-hegalaren
oinarrian orban iluna du. 20 cm
da luze.

Habitata: Bi espezieak hondo
harritsu edo hareatsuetan bizi
dira, ur-azaletik hasi eta 40 m
sakon bitartean.
Biologia: D. vulgaris: taldeka
bizi den espeziea da; batzuetan
sarda handiak ibiltzen dira bate-
tik bestera, baina normalean
hogei bat aleko multzo txikiak
ikusten dira. Arrain orojalea da,
zizareak, moluskuak, ekinoder-
moak, algak eta abar jaten ditu.
Ugaltzeko bi aldi izaten ditu:
bata uda bukaeran edo udazke-
naren hasieran, eta bestea udaz-
kenaren bukaera aldean.
D. annularis: espezie omniboroa
da. Apiriletik ekainera bitartean
ugaltzen da. 

306

Eskuinean: D. vulgaris. Muxar arrunta maiz ikus daiteke gure kostaldean;
itsasoan murgilduz gero, seguru da haiek ikustea.

Goian: D. annularis. Motxarra muxar arrunten sardetan sartu ohi da.
Bermeo, 14 m.





Diplodus cervinus - Diplodus sargus

Txapasta - Muxar handia Sargo breado - Sargo

Klasea: Osteiktieak
Ordena: Pertziformeak
Familia: Esparidoak

Deskripzioa: D. cervinus: Gor-
putz obalatua eta estua du, profil
ahur samarrarekin; aho txikia
du, ezpain mamitsuekin. Zilar
kolorea edo urre kolore arina du,
eta lauzpabost marra ditu zehar-
ka, marroi ilunak, ongi marka-
tuak alboetan zehar. 50 cm luze
izan daiteke, gehienez ere.
D. sargus: Arrain obalatua, aho
txikikoa. Zilar kolore grisa du,
7–9 banda txandakaturekin;
marra horiek bertikalak, ilunak
eta zurbilak dira; itsats-pedun-
kuluaren ingurukoa iluna izaten

du. 45 cm luze izan daiteke
gehienez ere. Normalean 15 cm-
edo hartzen ditu.
Habitata: Itsasbazterreko espe-
ziea da, itsas hondo harritsuetan
bizi dena. Azaleko uretatik hasi
eta 300 m sakon bitartean bizi
da.
Biologia: D. cervinus: Taldetan
bizi den arraina da. Itsasbelarrak
eta organismo bentonikoak jaten
ditu. 
Ugalketa uda hasieran izaten da.
D. sargus: Taldetan bizi den
arraina da. Krustazeoak, molus-
kuak eta ekinodermatuak jaten
ditu.
Hermafrodita da, eta martxotik
ekainera bitartean ugaltzen da.

Eskuinean: D. cervinus. Erraz bereizten da bere generokideetatik
gorputzean zehar dituen marra ilun zabalei esker. Elantxobe, 8 m.

Goian: D. sargus bat jatekoaren bila hondo hareatsuan.
Gaztelugatxe, 12 m. 





Sarpa salpa

Salbia, salpa Salema

Klasea: Osteiktieak
Ordena: Pertziformeak
Familia: Esparidoak

Deskripzioa: Gorputz obalatua,
estua, buru txikia eta sudur
motza ditu; aho txikia du, hagin
ilara banarekin masailezur ba-
koitzean; urkila itxurako isats-
hegala du. Zilar kolore grisa du;
10 edo 12 zerrenda luze izaten
ditu alboetan. 30 eta 45 cm bitar-
te izaten ditu.
Habitata: Algaz jantzitako hon-
do harritsu edo hareatsuetan.
Gehienez ere 20 m sakon diren
lekuetan.
Biologia: Taldean bizi den espe-
ziea da; bata bestetik oso hurbil

dauden aleek osaturiko sardatan
ibiltzen dira. Arrain gazteak om-
niboroak dira; helduak, berriz,
gure kostaldean ikus daitezkeen
arrain herbiboro bakanetakoak
dira.
Espezie hermafrodita prote-
randrikoa da, alegia, gameto 
maskulinoak femeninoak baino 
lehenago ontzen dira. Arrain
hauek jaiotzen direnean, emeak
dira beti, baina ale batzuek sexu-
organo maskulino atrofiatuak
dituzte. Arraina hazten doan hei-
nean, testikuluak sortu eta orga-
no genital femeninoak atrofia-
tzen zaizkio. Errutea udaberria-
ren hasieratik udazkenaren bu-
kaerara bitartean izaten da.

Eskuinean: Une benetan bitxia harrapatu du makinak; izan ere, honelako
sarda ugariak ez dira askotan egoten Bizkaiko kostaldean.

Goian: Alboetako marra horiak markatuagoak daude espezie
mediterraneoenak baino. Izaro uhartea, 12 m.





Boops boops

Boga Boga

Klasea: Osteiktieak
Ordena: Pertziformeak
Familia: Esparidoak

Deskripzioa: Gorputz luzea eta ardatz forma-
koa; profil ganbil samarra. Begi handiak; aho
txikia bi hagin-ilararekin, masailezur bakoi-
tzean bat; goiko masailezurrekoek lau punta
izaten dituzte; beheko masailezurrekoek, be-
rriz, bost. Isats-hegala urkila itxura nabarmena

du. Kolore urdin grisaska edo berdeska, tonu
horiskarekin. 25 eta 30 cm bitarte ditu.
Habitata: Itsasbazterreko espeziea da, hondo
mota guztietan aurki daitekeena; normalean
azalean badago ere, 150 m sakon diren leku-
etan ere bizi da.
Biologia: Taldean bizi den espeziea da, batetik
bestera sarda handitan ibiltzen dena. Algak eta
planktoneko krustazeoak jaten ditu. Martxotik
maiatzera bitartean ugaltzen da.

Eskuinean: Ekipo arin bat jantzita (betaurrekoak, tutua eta hegatsak) erraz ikus dezakegun arraina da
boga, normalean ur-azaletik hurbil egoten baita. 

Goian: Boga taldea. Elantxobe, 8 m.





Oblada melanura

Buztanbeltza Oblada

Klasea: Osteiktieak
Ordena: Pertziformeak
Familia: Esparidoak

Deskripzioa: Gorputz simetrikoa, luzanga eta
obalatua; begi handiak eta aho txikia, hagin-
-ilara bat baino gehiagorekin masailezur ba-
koitzean. Zilar kolore grisa du, distira urdine-
kin bizkarraldean; alboetan marra ilun arina
du; isats-pedunkuluan orban beltz bat du, buel-

ta osoa hartzen ez diona. Orban horren ingu-
ruan kolore zuria izaten du. Gehienez ere
30 cm-ko luzera du.
Habitata: Hondo harritsuetan bizi da, azaleko
uretatik hasi eta 40 m sakon bitartean.
Biologia: Taldean bizi dira; batzuetan beste es-
parido batzuekin nahasten dira. Orojaleak dira.
Hermafroditak eta proterandrikoak izaten dira
aldi berean. Udaberriaren bukaera aldean
ugaltzen dira.

Eskuinean: Gazteei, cm bakarra dutenean ere, isats-pedunkuluko orban beltza ikusten zaie; hori dute
bereizgarri. Argazkian, arrain heldu bat. Ogoño, 7 m.

Goian: Buztanbeltz talde bat tarteko uretan. Ondarroa, 14 m.





Coris julis

Dontxella Julia

Klasea: Osteiktieak
Ordena: Pertziformeak
Familia: Labridoak

Deskripzioa: Gorputz luzea eta
liraina du, mutur luze eta zorro-
tzarekin; burua nahikoa txikia du,
gorputzaren aldean; oso ezkata
txikiak ditu. Kolorea oso aldako-
rra da: arrak (atlantikokoak)
bizkarraldea hori berdeska du,
eta alboak laranja kolorekoak
marra bertikal ilunagoekin;
marra hauek gorputz erditik-edo
isatsera hartzen diote. Emeak
bizkar marroia edo gorria du;
sabelaldea, berriz, zuria. Albo-

etan marra marroi edo horiska
bana dute, inguruan kolore zuria
dutena. Kolore hauek aldakorrak
dira, zenbat metro sakon bizi di-
ren. Arrek 25 cm hartzen dituzte;
emeek, berriz, 18 cm inguru.
Habitata: Hondo harritsuetan
bizi dira, metro gutxi batzuetatik
hasi eta 120 m sakon bitartean.
Biologia: Lurraldea oso aintzat
hartzen duen arraina da. Ale gaz-
teek beste arrainak garbitzen
dituzte.
Batez ere, zizareak, moluskuak,
krustazeoak eta ekinodermatuak
jaten ditu. Uda hasieran ugaltzen
da.

Eskuinean: Dontxella ugari daude gure uretan. Argazkian, arra ikus
daiteke, bere kolore guztiak agerian. 

Goian: Argazki honetan, emea ikus daiteke, bere kolore distiratsu eta
aldakorrak eta guzti. Elantxobe, 12 m.





Labrus bergylta

Durdoa Maragota

Klasea: Osteiktieak
Ordena: Pertziformeak
Familia: Labridoak

Deskripzioa: Arrain hau labri-
doen familiakoa da; Europako
kostaldeetan tamaina handiena
duena da. Oso gorputz luzea eta
sendoa du; burua handia 
da, tolesdurek osaturiko ezpain
mamitsuekin; hagin sendo eta
konikoak ditu, masailezur
bakoitzean ilara bakarrean jarri-
ta. Kolore konplexu eta aldako-
rrak ditu; gainera aldartearen,
ugalketa-aldiaren, habitataren
edo adinaren arabera aldatzen

dira. Oro har, marroi gorriska
izaten da, edo arre berdeska.
Batzuetan puntu zuri ugari ditu
gorputzean barreiu. Gehienez 40
cm-ko luzera izaten du; kasu
bakanetan 60 cm luze izan dai-
teke. 
Habitata: Itsasbazterreko espe-
ziea da, hondo harritsuetan bizi
dena. Ez da 20 m sakonetik
behera jaisten.
Biologia: Krustazeoak eta
moluskuak jaten ditu. Uda hasie-
ran erruten du; errutea arrek
egindako habien hondoan izaten
da. Bi urte dituenean iristen du
heldutasun sexuala.

Eskuinean: Labrido hauek jokaera eta forma dituzte bereizgarri kolorea
baino areago; izan ere, kolorea, argazkietan ikusten den bezala, oso ere

aldakorra dute. Matxitxako, 11 m.

Goian: Kolore desberdineko beste ale bat. Izaro uhartea, 40 m.





Symphodus mediterraneus

Baketa Vaqueta

Klasea: Osteiktieak
Ordena: Pertziformeak
Familia: Labridoak

Deskripzioa: Aho txikiko labrido bat da, masai-
lezur bakoitzean bi ilara hagin koniko dituena;
bi bekoki-letagin nabarmentzen zaizkio. Arraren
kolore normala arre laranja da, baina, errunaldia
denean, gorri moreska bihurtzen da, orban eta
arrasto urdinekin; emea laranja kolorekoa da,
beti ere arra baino kolore argiagoa du; biek bi
orban ilun dituzte, bata bular-hegatsaren oina-

rrian (arraren kasuan urdina da, ertz horiekin;
emearen kasuan, berriz, horia da) eta beste bat
marroi iluna isats-hegaleko pedunkuluaren
goiko aldean. 15 cm luze bitartekoa izan daiteke.
Habitata: Gehienez ere 40 m sakon diren
hondo harritsuetan.
Biologia: Moluskuak, zizareak, itsas trikuak,
krustazeoak eta organismo sesilak (esate bate-
rako, briozooak) jaten ditu.
Umaldia udaberriaren bukaeran eta udan iza-
ten da. Horretarako, arrak habia egiten du
itsasbelarrekin.

Eskuinean: Baketa gazteak itsasertzetik hurbil bizi dira, baina neguan ur sakonagoetara jotzen dute.
Elantxobe, 12 m.

Goian: Arrek bi edo hiru urte dituztenean iristen dute heldutasun sexuala; emeek berriz, bi urte
dituztenean. Bermeo, 18 m.





Centrolabrus exoletus

Durdoi ahotxikia Falsa vieja

Klasea: Osteiktieak
Ordena: Pertziformeak
Familia: Labridoak

Deskripzioa: Gorputz luzanga
eta gutxi gora-behera ardatz
itxurakoa aurreko aldean. Burua
eta ahoa txikiak ditu; hagin koni-
koak ditu ilara bakarrean, bi ma-
sailezurretan; ezkata handiak
ditu. Kolore arre gorriska du biz-
karraldean eta horia bi alboetan;
sabelaldea, berriz, zuriska da,

eta bi marra urdin ditu ahotik
hasi eta begietara bitartean; ertz
zuriak dituen marra ilun batek
zeharkatzen dio isats-hegala.
Arrek, umaldian, orban urdinez
apaintzen dute bizkarraldea eta
isats-hegala. 15 cm bitartekoak
izaten dira arrain hauek.
Habitata: Itsasbazterreko arrai-
na da, itsasbelarrez estaliriko
gune harritsuetan bizi dena.
Biologia: Udako hiletan ugal-
tzen da.

Eskuinean: Makinak argazkia noiz aterako paseoan dabil kolore
deigarriak dituen ale hau.

Goian: C. exoletus eta Coris julis batera bizi dira habitat berean; biak ere
arrain bitxiak dira. Argazkian eme bat ageri da. Ogoño, 10 m.





Labrus bimaculatus

Txilibitua Gallano

Klasea: Osteiktieak
Ordena: Pertziformeak
Familia: Labridoak

Deskripzioa: Gorputz luzanga eta estu sama-
rra du, buru handi eta luzearekin; mutur
zorrotza du. Hortz handi eta konikoak ditu,
ilara bakarrean kokatuta; ezpain mamitsuak,
7–10 tolesturak osatuak. Espezie honek dikro-
matismo sexuala du; hau da, arreek kolore bat
izaten dute eta emeek beste bat. Arrak burua
eta alboak horiak ditu, urdin biziaz jaspezta-
tuak; emeek eta gazteek, ordea, kolore laranja
dute, eta hiru orban beltz dituzte bizkarral-
dean, eta horien bitarteetan orban zuriak, 
bizkar-hegatsetik hasi eta isats-hegalera 
bitartean. Emeek 20 eta 30 cm arteko luzera

izaten dute; arrek, ordea, 40 cm artekoa.
Habitata: 10 eta 150 m bitarteko sakonera
duten hondo harritsuetan bizi da.
Biologia: Arrain haragijalea da; krustazeoak
eta moluskuak jaten ditu.
Maiatzean eta ekainean ugaltzen da. Arrak
habia bat edo gehiago egiten ditu, eta beraren-
gana erakartzen ditu emeak. Arrain hauek tal-
deak osatzen dituzte; talde horietan ar menpe-
ratzaile bat eta zenbait eme egoten dira, eta
emeen artean ere bat egoten da besteak menpe
hartzen dituena. Eme hori hiltzen bada, beste
bat jartzen da haren ordez; arra desagertzen
bada, ordea, eme menperatzaileak eraldaketa
fisiologiko batzuk jasan eta ar bihurtzen da.
Prozesu hori eten egingo da metamorfosia ger-
tatu bitartean benetako ar bat agertzen bada.

Eskuinean: Arrain tropikala dela ematen badu ere, Bizkaiko itsasoak berezkoa du txibilitua. Argazki
honetan, ar baten kolore deigarria antzeman dezakegu. Matxitxako, 19 m.

Goian: Dimorfismo sexual nabarmena izaki, denbora luzez uste izan genuen arra eta emea bi
arrain-espezie zirela. Beste argazki honetan, emea ikusten dugu. Ogoño, 12 m.





Symphodus roissali

Karraspioa Tordo

Klasea: Osteiktieak
Ordena: Pertziformeak
Familia: Labridoak

Deskripzioa: Gorputz obala, ga-
raia eta estua; aho txikia du, ez-
pain mamitsuekin; ezkata han-
diak eta agerikoak ditu. Kolore
aldakorra eta dikromatikoa, se-
xuen araberakoa, du, nahiz aral-
dian baizik ez den nabarmen-
tzen. Emea arreska da, edo arre
berdeska orban beltzekin. Arrek
ezpain gorriak dituzte, urdin ber-
deskaz zipriztinduak. Gehienez

ere 15 cm luze izaten da.
Habitata: Bentonikoa, itsasbe-
lar ugariko hondo harritsu eta
sakonera txikikoetan bizi da.
Biologia: Igerilari nekaezina;
moluskuak, krustazeoak, trikuak
eta hidroideoak jaten ditu. Apiri-
letik ekainera bitarte ugaltzen
da. Arrak hondotik hurbil habia
egiten du, eta, gero, algaz (Ulva)
estaltzen du; emea habiara sartu
eta arrautzak erruten ditu; arrak
gero arrautzak ernaltzen ditu.
Behin arrautzak ernaldu ondo-
ren, legarrez estaltzen du habia.

Eskuinean: Arrain hau nahikoa lotsakorra da; segurtasun distantzia man-
tenduko du beti, urpekari bat hurbiltzen zaionean. Argazkikoa errunaldiko

kolorea duen arra da.

Goian: Emeak ugariagoak dira, eta beste labrido batzuekin batera bizi
dira habitat berberetan. Ogoño, 11 m.





Serranus cabrilla

Kraba arrunta Cabrilla

Klasea: Osteiktieak
Ordena: Pertziformeak
Familia: Serranidoak

Deskripzioa: Gorputz luzanga
eta nahikoa estua du; burua
konikoa eta isats-hegala urkila
itxura nabarmenekoa ditu; 
ezkatak txikiak dira. Kolorea
nahikoa aldatzen da adinaren,
uretako sakoneraren edo urtaro-
en arabera. Oro har, marroi
gorriska izaten da, 7-9 marra
bertikal ilunagoekin eta 2 edo 3
lerro luze urdinekin. Gehienez

ere, 20 cm luze izan daiteke.
Habitata: Itsasbazter harritsu
edo hareatsuetan; normalean
20–55 m sakon bizi da; 500 m
sakon ere aurkitu izan da aleren
bat edo beste.
Biologia: Beste arrain batzuk,
krustazeoak, moluskuak eta zi-
zareak jaten ditu.
Hermafrodita da; apiriletik ekai-
nera bitartean ugaltzen da; beren
burua ernaltzen duten aleen
kasuak ere badaude. 20.000 eta
100.000 arrautza bitarte erruten
ditu.

Eskuinean: Arrain lotsagabea da, urpekariengana hurbildu eta
begira-begira geratzen zaiena. Matxitxako, 10 m. 

Goian: Zenbait faktoreren arabera, kolore ezberdinak izaten ditu.
Hona hemen aldaeretako bat. Plentzia, 14 m.





Gobius cruentatus - G. xanthocephalus

Zarboa Gobio de boca roja - Gobio dorado

Klasea: Osteiktieak
Ordena: Pertziformeak
Familia: Gobidoak

Deskripzioa: Gobidoek itsasbazterreko fami-
lia tipikoa osatzen dute; hondo mota guztietan
bizi dira, baina bereziki ugari dira hondo
harritsuetan; izan ere, substratu horretan erraz
aurkitzen dute babeslekua.
G. cruentatus: Buru handia eta gorputz 
biribila duen gobioa da, ezpain-masailetan 
duen kolore gorriarengatik erraz bereizten
dena. 18 cm luze izaten da, gehienez ere.

G. xanthocephalus: Gorputz zilindrikoa eta
estu samarra du. Kolore gris argia du, orban
ilun txiki batzuekin; burua, berriz, horia du. 10
cm luze izaten da, gehienez ere.
Habitata: Bi espezie hauek bentonikoak dira,
eta 10 eta 40 m bitarteko hondo harritsuetan
bizi dira.
Biologia: Organismo bentonikoak jaten dituz-
te; hala nola, krustazeoak eta moluskuak. G.
cruentatus-en ugalketa urria eta abendua bitar-
tean izaten da. G. xanthocephalus, berriz,
udazkenaren bukaera aldean ugaltzen da, uste
denez.

Eskuinean: G. cruentatus, ia gobio guztiak bezala, espezie bakartia da. Ogoño, 16 m.

Goian: G. xanthocephalus oso toki jakinetan bizi da. Bat dagoen tokian gehiago aurkitzen dira; bizi
diren guneetatik metro batzuetara, berriz, bat bakarra ere ez duzu ikusiko. Harribolak, 11 m.





Parablennius sp.

Blenios

Clase: Osteiktieak
Ordena: Pertziformeak
Familia: Blenidoak

Deskripzioa: Blenidoek 300 espezie inguru
hartzen dituzte, munduko itsaso guztietan.
Espezie horietako batzuk ur gezan bizi dira.
Zenbait espezie tropikal gauza dira uretatik
kanpo tarte txiki batez egoteko ere. Kolore oso
aldakorra dute, besteak beste sexuaren, adina-
ren, ugalketa-aldiaren eta aldartearen arabera.
Begi oso irtenak eta oso mugigarriak dituzte.

Ez dira 15 cm luze baino handiagoak izaten. 
Habitata: Hondo mota guztietan aurki daitez-
ke: hareatsuak, harritsuak, itsasbelarrez estali-
takoak nahiz mistoak.
Biologia: Jakingura handiko arrainak dira,
beste arrain batzuengatik ikaratzen ez direnak,
ez eta urpekariengatik ere. Alderantziz, hurbil-
du ere egiten zaizkio upekariari eta hur-hurre-
tik begira gelditzen zaizkio. Ez dute ezkatarik;
azala mukiz estalita daukate.
Obiparoak dira; arrak izaten dira errunaldian
zelatan ibiltzen direnak. 

Eskuinean: Arrain hauen profila oso berezia da; buru aldean garaiagoa da eta hortik hasita behera
egiten du isatserantz. Lekeitio, 15 m.

Goian: Ale batzuek, argazkikoak adibidez, tentakuluak dituzte begien eta sudurraren gainean.
Elantxobe, 14 m.





Parablennius gattorugine

Kabuxa katuairea Cabruza

Klasea: Osteiktieak
Ordena: Pertziformeak
Familia: Blenidoak

Deskripzioa: Gorputz luzea eta atzeko aldean
estua dute. Burutik, betzuloen gainetik, adar
asko dituzten bi tentakulu luze irteten zaizkio.
Kolore aldakorra du: marroi horiska edo ma-
rroi gorriska izaten da, eta zazpi marra ilunago

ditu bi alboetan. Gehienez ere 30 cm luze iza-
ten da. 
Habitata: Itsasertzaz beheragoko aldeko
hondo harritsuetan bizi da.
Biologia: Oso arrain bakartia da, lurraldea oso
kontuan hartzen duena, eta agresiboa da beste
ar batzuekin. Ornogabe bentonikoak jaten
ditu.
Martxoan eta maiatzean ugaltzen da.

Eskuinean: 30 cm luzerarekin P. gattoruginea Bizkaian den bleniorik handiena da. Bermeo, 15 m.

Goian: Sarri askotan arrain hau hondoan pausatuta egoten da; aukera ematen digu hurbiletik begiratu
ahal izateko. Harribolak, 13 m.





Parablennius pilicornis

Kabuxa Moma

Klasea: Osteiktieak
Ordena: Pertziformeak
Familia: Blenidoak

Deskripzioa: Buruaren profila nahikoa sakona
du; betzuloen gaineko tentakulu laburrak ditu,
harizpi formako digitalizazioek osatuak. Ko-
lorea da arrain honetako ezaugarrietatik deiga-
rriena; izan ere, koloreaz gainera orbainak ere
aldatzen ditu arrain honek; hori guztia segun-
do gutxi batzutan egin dezake, animo-egoera-

ren arabera; marra edo banda marroi ilunak
izaten ditu. Ar batzuk erabat beltzak edo urdin
ilunak izaten dira; emeek, ordea, urre kolore
deigarria har dezakete (aurkikuntza aparta
urpekari batentzat), eta gero, bere jatorrizko
kolorea berreskuratu. Gehienez ere 12 cm luze
izan daiteke.
Habitata: Hondo harritsuetan, 1 m eta 10 m
bitartean aurkituko dugu.
Biologia: Arrain bentonikoa da; uda hasieran
ugaltzen da.

Eskuinean: Goiko aldean, kolore beltzeko arra. Beheko aldean, berriz, urre koloreko emea.
Elantxobe, 10 m.

Goian: Beste arrain bat ote da? Ez, espezie bera da, baina oraingoan beste “jantzi” bat darama.
Superportua, 8 m.





Tripterygion delaisi

Moma amarilla

Klasea: Osteiktieak
Ordena: Pertziformeak
Familia: Tripterigidoak

Deskripzioa: Gorputz ezkata-
tsua, luzea eta ardatz itxurakoa;
mutur zorrotza. Emeen eta lu-
rraldekoi ez diren arren kolorea
arrea da, bost marra bertikale-
kin; horietako azkena (isats-
pedunkulua) ilunagoa da. Aral-
dian, ar lurraldekoiaren kolorea
horia da, baina burua beltza 
du.
Gehienez ere, 7 cm luze izaten
da.
Habitata: Harritsua, 20 m sakon
bitartean.
Biologia: Tripterigidoak, batzu-

etan, blenidoekin nahasten dira;
hala eta guztiz ere, lehenbiziko
begi kolpean antzemateko mo-
duko desberdintasunak dituzte.
Adibidez, buruaren profila askoz
ere luzeagoa da tripterigidoen-
gan; blenidoengan, ordea, nabar-
men okerra da. Gainera, tripteri-
gidoek ezkatak dituzte buruan
eta gorputzean, blenidoek ez
bezala; izan ere, ezkatarik batere
ez baitute blenidoek. Tripte-
rigidoek hiru bizkar-hegats
dituzte; blenidoek, ordea, bat
bakarra.
T. delaisiarrainak ornogabe ben-
tonikoak jaten ditu.
Ugalketa maiatzean eta ekainean
izaten da.

Eskuinean : Ar lurraldekoi bat araldian; ikus ditzakegu, araldiari dago-
kion kolore tipikoaz gainera, espeziak berezko dituen hiru bizkar-hegatsak.

Ogoño, 8 m.

Goian: Araldian ez dagoen emea, edo arra. Harribolak, 7 m.





Tripterygion tripteronotus

Moma nariguda

Klasea: Osteiktieak
Ordena: Pertziformeak
Familia: Tripterigidoak

Deskripzioa: Gorputzaren itxu-
rak espezieak berezko dituen
ezaugarriak biltzen ditu: gorputz
luzea eta estu samarra; buruaren
profil zorrotza. Kolore gris arrea,
zeharkako bost marra ilunagoe-
kin; marra guztiek intentsitate
bera dute. Hala ere, ar lurral-
dekoiek, ugalketa-aldian, kolore
gorriska hartzen dute, beti ere
buru beltzarekin. Gehienez ere

10 cm luze izaten da.
Habitata: Metro bat eta 6 m
bitarteko sakonera duten hondo
harritsuetan bizi da.
Biologia: Ornogabe bentoniko-
ak jaten ditu.
Apirila eta ekaina bitartean ugal-
tzen da. Arrek emeak dantza ba-
tez erakartzen dituzte; hain zu-
zen ere, “zortziak” eginez ige-
rian ibiltzen zaizkie. Horrela,
emeek beren arrautzak hautatu-
riko arraren lurraldean erruten
dituzte, eta arrak hartzen du bere
gain haiek zaintzeko ardura.

Eskuinean: Ar lurraldekoi batek araldian duen kolore tipikoa.

Goian: Emearen kolorea. Ogoño, 12 m.





Callionymus lyra

Eiherazain handia Primita

Klasea: Osteiktieak
Ordena: Pertziformeak
Familia: Kalionimidoak

Deskripzioa: Gorputz luzea, ezkatarik gabea,
eta zapala; buruak, goitik ikusita, triangelu
itxura du, bi begi irten eta ezpain mamitsue-
kin; bi bizkar-hegatsak ar helduengan oso han-
diak dira; emeen edo heldu gabeko arren
kasuan, berriz, nabarmen txikiagoak dira. Ko-
lore oso aldakorra du; arrek eta emeek kolore
desberdinak izateaz gainera, kolorea tokiaren
eta urte garaiaren arabera ere aldatzen da.
Arrek kolore horia edo arrea izaten dute, marra
eta orban urdinekin; emeek eta ar gazteek,

berriz, kolore arre horiska dute, puntu zuriekin
eta sei orban arreekin alboetan. Arrak
30 cm–ko luzera izan dezake; emeak, berriz,
20 cm–koa.
Habitata: Hondo hareatsuetan, azaleko ureta-
tik hasi eta 50 m sakon bitartean.
Biologia: Hondarpean sartu ohi da; bertan
organismo bentoniko txikiak jaten ditu:
moluskuak, zizareak eta krustazeoak.
Urtarrila eta abuztua bitartean ugaltzen da.
Arrak bere hegats handiak erakusten ditu, eta
emearen ondoan igeri egin, bata bestearen
parean, ur azalerantz. Errunaldia tarteko ure-
tan egiten dute. Arrautzak eta larbak pelagi-
koak dira. 

Eskuinean: C. lyra ar edo eme gazte bat. Daukan mimetismo handiari esker, ia ikusezina da hondoan,
eta mugitzen denean baizik ez da ikusten.

Goian: Ale gazte bat. Ogoño, 12 m.





Pleuronektiformeak





Lepidorhombus whiffiagonis

Oilar txikia Gallo

Klasea: Osteiktieak
Ordena: Pleuronektiformeak
Familia: Eskoftalmidoak

Deskripzioa: Gorputz zapal, luze eta obalatua
duen arraina; mutur luzea du, aho handiarekin;
begiak ezkerreko aldean dauzka; irisak kolore
hori berdeska du, eta begi-niniak kolore horia
du inguruan. Aurpegian, begiak dauden aldea
arre horiska da, orbain ilunagoekin; alde itsua,
berriz, zuriska da. Gehienez ere 60 cm luze
izan daiteke. 
Habitata: Hondo hareatsu edo lohitsuetan bizi
da, metro gutxi batzuetatik hasi eta gehienez
ere 600 m sakon.

Biologia: Egunaren zati handi bat harean
pausatuta eman ohi du. Beste arrain batzuk
eta ornogabe bentonikoak jaten ditu.
Martxotik ekainera bitartean ugaltzen da.
Haren arrautzak pelagikoak dira. Larbak,
hasiera batean, simetrikoak dira: igeri-puxi-
ka dute eta bi alboek kolore bera dute.
Larba hazten doan heinean, 10 mm
luze denean, begiaren migrazioa hasten
da. Aurrena bekokian jartzen zaio eta,
azkenik, begi finkoaren ondoan; igeri-puxi-
ka atrofiatu egiten zaio, eta buruhezurra
itxura asimetrikoa hartzen hasten da. 20 mm
luze denean, bizitza bentonikoa izaten has-
ten da.

Eskuinean: Oilar txikia harean pausatuta egon eta enbarazu egiten badiote, metro batzuk urrunago joan
eta hareaz estaltzen du bere burua, itsas hondoan mimetizatzeko.

Goian: Oilar txikia bere burua harean ezkutatzen ari denean egin da argazki hau.
Ogoño, Lagatik hurbil, 18 m.





Psetta maxima

Erreboilo arrunta Rodaballo

Klasea: Osteiktieak
Ordena: Pleuronektiformeak
Familia: Eskoftalmidoak

Deskripzioa: Arrain zapala, gorputz garai,
lodi eta gutxi gora-behera erronbo formakoa;
begiak buruaren ezkerreko aldean ditu; beheko
aldea nahikoa aurreratua du; bizkar-hegatsa
beheko begiaren aurre-aurrean hasten 
zaio; azalak ez du ezkatarik, baina begien
aldean hainbat hezur-tuberkulu ditu. Kolore
mimetikoa du, oso aldakorra, eta bizi den 
hondoaren araberakoa izaten da; begien 
aldea arre grisaskatik hasi eta marroi iluna

bitartean izaten da, pinta hori edo marroi ilu-
nagoekin; alde itsua zuriska da. 80 cm arte iza-
ten ditu.
Habitata: Hondo hareatsu, lohitsu, oskoltsu
edo legartsuetan; azaleko uretatik hasi eta 80
m sakon bitartean. 
Biologia: Beste arrain bentoniko batzuk,
moluskuak eta krustazeoak jaten ditu.
Apirila eta abuztua bitartean ugaltzen da, kos-
taldetik hurbil, 10 m sakon edo beherago;
1.000.000 eta 10.000.000 arrautza bitarte erru-
ten ditu. Larbak pelagikoak dira, eta igeri-
puxika dute; 3 cm-tara iristen direnean hasten
dira bizi bentonikoa izaten.

Eskuinean: Ondo kamuflatuta egoten da arrain hau hondoan; mugitzen denean baino ez dugu ikusten.

Goian: Buruaren eta begien xehetasuna. Abra, 28 m.





Solea vulgaris

Lengoradu arrunta Lenguado

Klasea: Osteiktieak
Ordena: Pleuronektiformeak
Familia: Soleidoak

Deskripzioa: Arrain laua, zapal-zapala, 
begiak buruaren eskuinaldean dituena; ahoa
zirkuluerdi-formakoa du; bizkar-hegatsa mu-
turretik hasi eta isats-hegalera heltzen zaio;
bizkar-hegatsa eta uzkikoa itsats-hegalari
mintz batez loturik daude; bular-hegatsak
dauzka bi aldeetan, eta begien aldekoak 
orban bat du alderdi batean. Alde iluneko
kolorea arre grisaska da, orban ilunago 
eta irregularrekin; alde itsua, berriz, zuria iza-
ten du. Arrain honen kolorea ere hondoaren

arabera aldatzen da. 70 cm bitarte izaten ditu. 
Habitata: Bentonikoa da; hondo hareatsu edo
lohitsuetan bizi da, metro gutxi batzuetatik
hasi eta 200 m sakon bitartean.
Biologia: Gaueko ohiturak ditu arrain honek;
egunez hondarpean edo hondar gainean pau-
satuta egoten da. Bestelako animalia bentoni-
koak jaten ditu; alde itsuan dauzkan meka-
noerrezeptoreez antzematen ditu jango 
dituenak.
Neguan ugaltzen da; arrautzak pelagikoak
dira, eta zortzi egunen buruan jaiotzen dira.
Larbak 8 mm hartzen dituenean hasten da
begiaren migrazioa. Metamorfosia zazpiga-
rren edo zortzigarren astean bukatu ohi da.

Eskuinean: Itsasoko jendeak lengoradu arruntak daukan kolorearengatik jakin dezake non harrapatua
den. Superportua, 16 m.

Goian: Lengoradu arrunta harean ezkutatzeko sekuentzia. Ogoño, Lagatik hurbil, 8 m.





Platichthys flesus

Platuxa latza Platija

Klasea: Osteiktieak
Ordena: Pleuronektiformeak
Familia: Pleuronektidoak

Deskripzioa: Gorputz obalatua du, eta begiak
buruaren eskuinaldean; ezkata txikiak ditu,
zerra-formako ertzik gabeak; bizkar-hegatsa
goiko begiaren gainean hasten zaio; uzkia 
alde itsuan dauka. Kolore arre edo berdeska
dauka, laranja kolore moteleko orbanekin;

alde itsua zuriska izaten du. 30 eta 50 cm bi-
tarte ditu.
Habitata: Hondo legartsu, hareatsu edo buz-
tintsuetan bizi da, 60 m sakon bitartean.
Biologia: Gaueko ohiturak ditu; gauez marea
gora aprobetxatzen du organismo bentonikoak
jateko. 
Urtarrila eta ekaina bitartean ugaltzen da;
80.000 eta 2.750.000 arrautza bitarte erruten
ditu. Larbak pelagikoak dira.

Eskuinean: Platuxa latza, maiz askotan, platuxa leunarekin (haren antzekoa den arraina) batera bizi da,
eta hidruroak sortu ohi dira.

Goian: Buruaren xehetasuna. Abra, 28 m.





Beste ordena batzuk





Zeus faber

Muxumartina Pez de San Pedro

Klasea: Osteiktieak
Ordena: Zeiformeak
Familia: Zeidoak

Deskripzioa: Obalo-itxurako gorputza du,
garaia eta oso estua; ezkatarik gabekoa da,
alboko lerroan izan ezik; begi handiak ditu,
kokoaren ondo-ondoan; aho zeiharra dauka,
oso protaktila; bizkar-hegatsak filamentu han-
diko 9 edo 10 erradio dauzka; bular-hegatsak,
berriz, labur eta biribilak dira; isats-hegala,
azkenik, erradio arantzatsuek osatua dago.

Urre kolore grisa du; orban horiak alboetan eta
orban beltz zuriz inguratuak ditu albo bien
erdian. 40 cm arteko luzera izaten du.
Habitata: Hondo harritsu edo hareatsuetan,
azaleko uretatik hasi eta 200 m sakon bitar-
tean.
Biologia: Arrain bakartia da. Beste arrain ba-
tzuk jaten ditu, sardinak eta antxoak batez ere;
bere gorputz estu-estuarekin, aurrez hurbiltzen
zaienean ez dute ikusten eta horrela harrapa-
tzen ditu.
Martxotik ekainera bitartean erruten du.

Eskuinean: Ezin da beste inongo arrainekin nahastu daukan formarengatik, iratxo itxura du eta. Esan
ohi da San Pedro muxumartina harrapatzen saiatu zela eta berak egin zizkiola hatzekin alboetan ikusten

zaizkion orbanak.

Goian: Aurrez begiratuz gero ia ikusezina da; ezaugarri hori aprobetxatu ohi du antxoen eta sardinen
sardetara hurbiltzeko. Matxitxako, 5 m.





Trisopterus luscus

Paneka handia Faneca

Klasea: Osteiktieak
Ordena: Gadiformeak
Familia: Gadidoak

Deskripzioa: Gorputz garaia, 3 bizkar-
hegatsekin eta bi uzki-hegatsekin; goiko alde-
ko masailezurra handixeagoa du beheko alde-
koa baino. Kobre kolore zurbila du, eta alboe-
tan zehar 4-5 zehar-orban ditu. 30 eta 45 cm
arteko tamaina du.
Habitata : Hondoetatik hurbil bizi da 
espezie hau, metro gutxi batzuetatik hasi eta

100 m sakon bitartean.
Biologia: Taldean bizi den espeziea da; batzu-
etan sarda handiak osatzen ditu. Gehienbat,
krustazeoak eta moluskuak jaten ditu. Ale han-
dienek arrainak ere harrapatzen dituzte. Kos-
taldetik hurbil, ur ez oso sakonetan, ale gazte-
enak aurkituko ditugu; handiak, berriz, ur sa-
konagoetan bizi dira.
Errunaldia martxoa eta apirila bitartean izaten
da, 50 eta 100 m bitarteko sakonera duten le-
kuetan. Arrautzak aske flotatzen egoten dira
azaletik hurbil.

Eskuinean: Ale helduak bakarrik ibili ohi dira.

Goian: Paneka handien talde bat. Mina Mary untzi hondoratua, Bermeo, 35 m.





Lophius piscatorius

Zapo zuria Rape

Klasea: Osteiktieak
Ordena: Lofiformeak
Familia: Lofidoak

Deskripzioa: Gorputz zabala,
zapala eta ezkatarik gabekoa,
aho izugarri handia eta erdizir-
kulu-itxurakoa; beheko masaila
aurreratuagoa du goikoa baino;
begi txikiak; haginak okerrak eta
irregularrak dira eta bitarteetan
hutsune zabalak dituzte. Kolore
arre gorriska edo berdeska du;
beheko aldea, berriz, zuria du.
Gehienez 2 m luze izaten da.

Habitata: Hondo harritsu edo
hareatsuetan, 15 m eta 500 m
bitarteko sakonera duten leku-
etan.
Biologia: Zapo zuria harrapari
apartekoa da; animalia bentoni-
koak eta arrainak harrapatzen
ditu, zelatan ibili eta gero.
Errunaldia neguaren bukaeran
hasi eta udaberria bitartean iza-
ten da. 1.300.000 arrautza ingu-
ru erruten ditu; arrautzak kolore
moreko banda lingirdatsuetan
bata besteari itsatsita egoten
dira, uretan aske flotatzen.

Eskuinean: Begietatik hurbil arantza bat du, lobulu mamitsu batekin; amu
gisa erabiltzen du bestelako arrainak erakarri eta harrapatzeko.

Superportua, 16 m. 

Goian: Zapo zuriak urdail barruan edukitzen du bere pisuaren herena,
hain da jatun ona. Lekeitio, 15 m.





Hippocampus hippocampus

Zaldiarraina Caballito de mar

Klasea: Osteiktieak
Ordena: Singnatiformeak
Familia: Singnatidoak

Deskripzioa: Ez dago zaldiarraina deskribatu
beharrik, ezagun-ezaguna da eta. Beraz, des-
kribatu baino, haren xehetasun batzuk azpi-
marratuko ditugu. Haren gorputza estu da eta
45–47 hezur segmentu ditu; burua perpendiku-
larra da gorputzaren ardatzarekiko, eta mutur
luzea du, tutu-itxurako ahoarekin; ez du itsats-
-hegalik, ez eta pelbis-hegatsik ere; bizkar-
hegatsa erabiltzen du mugitzeko; isats oratzai-
lea du. Kolore horiska, marroi iluna edo ia

beltza du, eta 10-16 cm luze izaten da.
Habitata: Hondo lohitsuetan eta hondakin
organikoak dituzten hondo hareatsuetan ibil-
tzen da. Metro gutxi batzuetatik hasi eta 30 m
sakon bitartean bizi da.
Biologia: Larbak eta krustazeo txikiak jaten
ditu. Errutea udaberrian eta udan izaten da, 
eta horrekin batera eztei-dantza egiten 
du; dantza horren ondoren, emeak arrautzak
erruten ditu arrak daukan poltsa batean. 
100-300 arrautza erruten ditu. 4-6 asteren bu-
ruan, jada helduta daudenean, zaldiarrain gaz-
teak poltsa-inkubagailu horretatik kanporatzen
dituzte.

Eskuinean: Espezie honetako ar bat sabela puzturik duela, arrautzaz beterik. Zaldiarraina kostaldeko
leku lasaietan bizi da, alga ugari dagoen tokietan.

Goian: Eme bat itsas hondoan. Olatuen mugimenduak harrapa ez dezan, zaldiarrainak itsasbelarrei
eusten die bere isats oratzailearekin. Ogoño, Lagatik hurbil, 5 m.





Syngnathus acus

Mula

Klasea: Osteiktieak
Ordena: Singnatiformeak
Familia: Singnatidoak

Deskripzioa: Arrain honek gor-
putz luzea du, suge itxurakoa;
ebakidura poligonaleko hezur-
eraztunek estaltzen diote gorpu-
tza zeharretara; mutur luzea du
eta tutu-itxurako ahoa, harrapa-
kinak zurgatzeko; isats-hegatsa,
bular-hegatsa eta bizkar-hegatsa
ditu. Espezie honen kolorea asko
aldatzen da: marroitik berde ilu-
nera artekoa izaten da bizkar
aldean, eta argixeagoa sabelal-
dean, marra pikardatuekin. 30

eta 50 cm arteko luzera du.
Habitata: Landareak dauden
edozein motatako hondoetan
aurki daiteke; 90 m sakon ere
bizi daitekeen arren, azaleko
urak nahiago izaten ditu, eta, oro
har, ez da 15 m-tik behera aur-
kitzen.
Biologia: Organismo planktoni-
koak jaten ditu.
Udan ugaltzen da. Emeak arra-
ren sabelaldean dagoen poltsa
batean erruten ditu arrautzak;
bertan, arrautzek poltsaren pare-
tetan dauden basoetatik hartzen
dute oxigenoa. 5 asteren buruan,
arrainkumeek poltsa uzten dute.

Eskuinean: S. acusa estuarioetako eta itsasadarretako hondoetan ere
aurki daitezke.

Goian: Buruaren xehetasuna. Harribolak, 12 m.





Mola mola

Ilargi-arraina Pez luna

Klasea: Osteiktieak
Ordena: Tetraodontiformeak
Familia: Molidoak

Deskripzioa: Daukan forma bitxiarengatik,
ederki bereizten da ilargi-arraina. Gorputz
garaia, obala eta oso estua du; azala zimurtsua
du, ezkatarik gabekoa; arrain honen ahoa txi-
kia da, eta hortzak plaketan josiak ditu, hezur-
-erpin bat eginez; zakatzetako irekidura bular-
hegatsen ondoan dagoen zulo bat da; uzki-
-hegatsa eta bizkar-hegatsa, berriz, oso luzeak,
estuak eta simetrikoak dira; isats-hegala,
berriz, oso laburra da, ertz ondulatuarekin eta
“clavus” esaten zaion egitura batek osatua;
clavus hori bizkar-hegatsari eta sabel-hegatsa-
ri loturik dago. Ilargi-arrainaren bizkarra grisa
edo arre iluna da, eta alboak zilar-kolorekoak.
3 m luze eta garai izan daiteke arrain hau. 

Habitata: Kostaldeko uretan edo itsas zabale-
an bizi daiteke, 350 m sakonera arteko 
lekuetan. Normalean, azaleko urak nahiago
ditu.
Biologia: Arrain bakartia da; igerian ibiltzen
da azalean bizkar-hegatsa uretatik kanpo
duela, edo ur azalean etzanda, korronteak era-
manda. Modu askotako elikagaiak bilatzen
ditu: zooplanktona, krustazeoak, zefalopodo-
ak, arrain txikiak eta, batzuetan, baita algak
ere. 
Ez dakigu gauza handirik haren ugaltzeko
moduari buruz, baina ezagutzen diren arraine-
tatik ugalkortasun handiena duena da: emea
300.000.000 arrautza erruteko gauza da.
Sexuak arraina 50-60 cm luze denean hasten
dira bereizten. Arrek muturra eta sudurra
gehiago garatu ohi dituzte, eta isats-hegala
zabalagoa dute.

Eskuinean: Arrain bitxi hau aldian-aldian etortzen da gure kostaldera, batez ere Harribola eta
Matxitxako aldeetara.

Goian: Gorputzaren eta buruaren xehetasuna. Bizkaiko itsasoa, 10 m.





Balistes carolinensis

Itsas zerria Pez ballesta

Klasea: Osteiktieak
Ordena: Tetraodontiformeak
Familia: Balistidoak

Deskripzioa: Gorputza ezkata lodiz estalia du;
garaia, obalatua eta oso estua da; aho txikia
du, baina hagin zorrotzekin ederki armatua;
ezpainak, berriz, lodiak eta mamitsuak ditu;
begi handiak eta oso mugikorrak ditu; bi biz-
kar-hegats eta isats-hegal bakarra du, ilargi
erdiaren itxurarekin. Kolore gris urdinkara edo
berdeska du, marra argi eta ilunekin, eta orban
ondulatuak ditu hegatsetan. 45 cm luze izaten
da, gehienez ere.

Habitata: Hondo harritsuetan, gehienez 100 m
sakon; normalean, ez da ur sakonetan ibiltzen. 
Biologia: Bakarrik ibiltzen da, edo talde txi-
kietan. Bere lehen bizkar-hegatsa hiru erradio
hezurtsuek osatzen dute. Bigarren hezurraren
oinarrian hezur-irtenune bat dauka, lehen
hezurra ainguratu eta zutik jartzeko, arriskuan
egonez gero. Krustazeoak eta moluskuak jaten
ditu.
Udan ugaltzen da. Emeak itsas hondoan erru-
ten ditu arrautzak, inbutu-itxurako barrunbe
batean, non arrak zaindu eta balizko harrapa-
rietatik babestuko baititu. Jaiotza ernalkuntza
izan eta 2 edo 3 egunen buruan izaten da.

Eskuinean: Itsas zerriaren espezie batzuetako arrak kemen handiz defendatzen du errunaldia;
urpekarien aurka ere oldartzen da.

Goian: Buruaren xehetasuna. Harribolak, 18 m.





UGAZTUNAK • Odontozetoak eta Mistizetoak





Tursiops truncatus

Izurde handia Delfín mular

Klasea: Ugaztunak
Ordena: Zetazeo odontozetoak
Familia: Delfinidoak

Deskripzioa: Izurde-espezie honek itxura eta
tamaina ugari izan ditzake, lurralde geografi-
koaren arabera. Hona ezaugarri komun batzuk:
moko luzea eta nabarmena; gorputz sendoa;
kopeta biribila; bizkar-hegats irtena du, biz-
karraren erdian, eta isats-hegala, berriz, erdian
koska bakarra duela. Bizkarra kolore gris
motelekoa da; sabelaldea, berriz, zuria, gris

argia edo arrosa. 2 eta 3,9 m luze izaten da. 
Habitata: Ugaztun pelagikoa da.
Biologia: Munduko itsaso guztietan maiz aur-
kitzen den espeziea da. Oso jokaera aktiboa
du, itsasontzien arrastoei jarraitzen die, jauzi
handiak eginez, uretan isatsarekin kolpeak
joaz…
Arrainak, krustazeoak eta txibiak jaten ditu;
haiek harrapatzeko 4 minutu bitarteko murgi-
laldiak egiten ditu.
Oro har, emeak 15-30 kg-ko ume bakarra iza-
ten du.

Eskuinean: Izurde-espezie hau munduko itsaso guztietan aurki daiteke. Bizkaian itsasertzetik 5 miliatara
aurki daiteke.

Goian: Izurde taldea. Atlantikoa.





Globicephala melas

Izurde pilotua Calderón, ballena piloto

Klasea: Ugaztunak
Ordena: Zetazeo odontozetoak
Familia: Delfinidoak

Deskripzioa: Gorputzaren ta-
mainarengatik eta itxurarenga-
tik, hasieran, balea baten aurrean
gaudela pentsa genezake; ugaz-
tun hauek, ordea, izurdeen fami-
liakoak dira. 
Gorputz luze eta sendoa dute;
bizkar-hegatsa baxua da, eta
sexuaren eta adinaren arabera
aldatzen da; bekoki erraboilaka-
ra du; bular-hegatsak, berriz,
luzeak ditu. Kolore beltza edo
gris iluna du, eta beheko aldea
argixeagoa, eztarrian W itxurako
orbain zuri grisaska duela. Luze-
ra 3,8 eta 6 m bitartekoa da, eta
pisua 1.800 eta 3.500 kg bitar-
tekoa.
Habitata: Normalean, itsaso

zabalean bizi dira, baina urte
garai jakin batzuetan kostaldera
hurbiltzen diren.
Biologia: Animalia taldekoiak
dira, ar nagusiari itsu-itsuan
jarraitzen diotenak. Haien talde-
antolamenduaren arabera, talde-
kideetako bat gaixorik edo zauri-
turik badago, gainerakoak la-
guntza ematera joaten zaiz-
kio. Gauez aritzen dira ehizan,
ur sakonetan, 600 m sakoneraino
3 eta 4 minutuko murgilaldiak
eginez. Haien elikagai nagusiak
txibiak eta arrain txikiak izaten
dira.
Udan jaiotzen dira. 15 bat hileko
ernaldi baten ondoren, emea 2 m
luze den kume batez
erditzen da. Sexu-heldutasuna 6
urte dituztenean iristen dute
emeek; arrek, berriz, 12 urte di-
tuztenean.

Eskuinean: Globicephala melas bat igerian, ur azaletik hurbil. Ugaztun
hauek 50 urte ere bizi daitezke.

Goian: Eme bat bere umearekin. Askotan izurdeekin batera bizi dira
lurralde berean. Atlantikoa.





Megaptera novaeangliae

Xibarta Yubarta, jibarte

Klasea: Ugaztunak
Ordena: Zetazeo mistizetoak
Familia: Balenopteridoak

Deskripzioa: Xibarta erraz be-
reiz daiteke gainerako baleeta-
tik; berezitasun nabarmenena
buruan, beheko masailean eta
erdiko gandorrean zehar dituen
irtenuneak dira; erdiko gandorra
goiko masailetik hasi eta haize-
maileetaraino doa; bestelako
bereizgarri bat bular-hegatsak
dira: ertzetan irtenuneak dituzte
eta orban zuriak dituzte. Gorputz
handi eta potoloa du; bizkar-
hegatsa baxua eta motza da;
isats-hegalak, berriz, ertz irregu-
larrak eta irtenuneak ditu. Bizkar
aldean kolore beltz urdinkara,
beltza edo gris iluna du; sabelal-
dea, berriz, zuria izaten du, zati
batean. 15 m arteko luzera eta 30

tona arteko pisua izaten ditu ani-
malia honek. 
Habitata: Ugaztun pelagikoak
dira.
Biologia: Ugaztun hau jakingura
izaten da, inork edo ezerk enba-
razu egiten ez badio itsasontzi-
etara hurbiltzen da. Jauzi han-
diak egiten ditu uretatik kanpo,
ur azalean etzaten da albo baten
gainean edo bizkarraren gaine-
an, bular-hegatsak agerian utziz;
3 eta 15 ale arteko taldetan bizi
da. Krilla eta arrain txikiak jaten
ditu. 45 minutu bitarteko apneak
(murgilaldiak) egiten ditu, nahiz
eta normalean 3 eta 9 minutu
bitartekoak izaten diren. Bale
hauek 10 urte edo dituztenean
izaten dira heldu.
Obulazioa neguan izaten da, eta
ernaldiak 11 eta 12 hilabete
bitarte irauten du.

Eskuinean: Baleek arnasa hartzeko organo bat izaten dute (haizemailea):
buruaren goiko aldean dituen bi sudurzuloek osatzen dute.

Goian: Zetazeo hauetako baten ohiko irudia. Atlantikoa.





Eskerrik beroenak eman nahi dizkiegu ÒMundo SubmarinoÓ eta ÒMatxitxako Ó urpeko zentroetako kide
diren Joseba Alberdi eta Unai Artaloitia lagunei, ezik berauen laguntza paregaberik gabe, zentroetako
material eta untzi guztiak gure esku utzi baitzizkiguten, ezinezkoa izango genuen liburu honetan agertzen diren
irudietako asko eskuratzea.

Egileak eta laguntzaileak

Liburu honetan aurkezten den bezalako lan batean, denbora mugatuan egin baita, ulertzeko modukoa da aurkeztu nahi
genituzkeen espezie guzti-guztiak ez azaltzea, edo horietariko batzuen argazkiek nahi adinako kalitatea ez izatea (espeziea
iheskorra izateagatik edota argazkia ateratzeko aukera gutxi edo batere ematen ez duten horietakoa gertatzeagatik). Espezie
horiek barik agian garrantzi gutxiago duten beste batzuk jarri ordez, nahiago izan dugu gure lagun batzuen argazkitegietako
fondoak erabiltzea. Zalantzarik gabe uste dugu ezen argazki horiek erabili izanak erabat hobetu duela obrako bildumaren kali-
tatea. Ondokoak dira argazkilari laguntzaileok:

Jesœs Villalba

Bermeotarra. Urpeko arrantzaren inguruko lehia-girotik
hurbildu zen urpeko argazkilaritzara, eta azkarki ikusi zuen
fusilaren ordez irudiak harrapatzeko kamera erabiltzeko
aukera. Euskadiko taldearen ordezkaria izan da txapelketa
nazionaletan.

Beraren argazkiak ondoko orrialdeetan daude: 188, 200,
232, 276, 277, 279, 280, 307, 318, 320, 358 eta 360.

JosŽ Luis Gonz‡lez

Vigon bizi da, eta han hasi zen argazkilari. Espainiako
txapeldun izan da zenbait aldiz eta hainbat urrezko domina
jaso ditu nazioarteko erakustaldi eta biurteko anitzetan.
Argazkilari laguntzaile dihardu zenbait argitalpenetan.

Beraren argazkiak ondoko orrialdeetan daude: 264, 265,
266, 267, 271, 366, 367 eta 372. 

JosŽ Luis Garc’a

Santurtziarra. Itsas argazkilari eta naturalista, 1999ko
irailaren 12an hil zen. Haren obra autore-argazkilaritzagatik
nabarmentzen da, mundu osoan zehar 80 erakusketatik gora
antolatu baitzituen. Haren lanak Frantzia, Italia eta Espainia-
ko hainbat fototeka eta museotan eta zenbait bilduma priba-
tutan aurki ditzakegu.

Urpeko kirol zentroko instruktorea zen, eta urpekari tek-
nikoaren titulu batzuk ere eskuratu zituen; nitrox instrukto-
rea; urpeko argazkilarien nazioarteko elkartearen (SIFOS)
urpeko argazkilaritzako kide eragile eta instruktorea; eta
urpeko espeleologiako instruktorea.

Zenbait aldizkaritarako artikuluak idatzi eta itsaso asko-
tako argazki-erreportajeak egin zituen.

Rafael Paz

Getxotarra. Euskal Herriko urpeko kultur ondarea sus-
tatzen eta zabaltzen aitzindarietarikoa. 1972. urtean hasi zen
urpeko argazkilaritzan, Nikonos II kamera batekin eta bon-
biladun flasharekin, kalitatezko irudiak lortzea ia-ia ezinez-
koa zen ekipoarekin alegia. Foto Sub-aren zale amorratua
izaki, ez da gustura egoten itsasoan kamerarik gabe murgil-
tzen denean. 

Hainbat erakusketa eta erreportaje egin ditu natura eta
urpeko munduari buruzko aldizkarietan. Itsaso Gorrian eta
Grezia, Turkia, Mediterraneo eta Kanarietako uretan murgil-
du izan da. 

Gaur egun, Bizkaiko itsasoaren pean diren edertasunen
atal bat argitaratzeko ahaleginetan dabil.

JosŽ Ignacio Garc’a

Santurtziarra. Buru-belarri aritu da argazki kameraren
bitartez itsas hondo sakonetako irudiak biltzen. Urpeko ar-
gazkilaritzako lehiaketa eta erakusketa askotan parte hartu
du eta hainbat sari lortu ditu bere lanengatik. Gaur egun ere
urpeko jarduerei loturik jarraitzen du gogo handiz.

Beraren argazkiak ondoko orrialdeetan daude: 105, 274,
281, 296 eta 373.

Fernando Cayuela

B i l b o t a rra. Itsasgi zona ogi b i d e z , gaur egun ira k a s l e
dihardu Marina Zibilaren Goi Eskolan. Munduko itsaso
a s kotan ibili da mu rgilean. A n t a rt i d a ra ko I. Espainiar
Espedizioan esku hartu zuen, ÒIdus de MarzoÓ goletan, eta
Antartidako ur hotzetan murgildu zen hango itsas fauna fil-
matze aldera. 

Beraren argazkiak ondoko orrialdeetan daude:376 eta 377.

Argazkien datu teknikoak

Bi pelikula mota erabili ditugu: argazkirik gehienak Fujiren Velvia pelikularekin egin ditugu, eta gainerakoak,
berriz, Kodaken Ektachrome 100 pelikularekin.

Argazkilaritzako ekipoak: Nikon F 801 eta F 90 X kamerak, biak ÒAcuaticaÓ kutxa hermetikoetan. Makro-
objektiboak: 50, 60 eta 90. Zoomak: 24 - 50 eta 18 - 35. Objektibo finkoak: 14 mm. eta 17 mm. Makroargazki
batzuetan (kostaldekoetan zein urpekoetan) hedadura-uztaiak erabili ditugu. Bi Ikelite flash eta Nikon S B 26 flash
bat.

Liburuan agertzen diren argazkiak 
egin diren lekuak.

Oharra: Gure kostaldean ohikoak izan arren Bizkaiko uretan argazkirik ezin atera izan diegun espezie batzuk
agertzen dira obra honetan; espezie horiek ugaztun eta marrazo batzuk dira (R. rhinobatus, M. mustelus eta
Carcharinus sp.), eta egileek beharrezkotzat jo dute horiek ere liburuan sartzea, gurean izaten baitira. Bizkaian
argazkirik ezin atera izanaren karia bikoitza izan da: alde batetik, denboraz larri ibili garelako, eta bestetik, eta
batez ere, itsasoaren egoeragatik, ezik Bizkaiko itsaso hau ez da beti bare eta mantso azaltzen.

